
Útdráttur	  
	  

Markmið	   þessarar	   ritgerðar	   var	   að	   kynnast	   upplifun	   framhaldsskólakennara	   af	  

kynjafræðikennslu.	   Þá	   var	   markmiðið	   einnig	   að	   skoða	   stöðu	   fræðigreinarinnar	   sem	  

viðfangsefni	  í	  framhaldsskólum	  landsins	  og	  þau	  áhrif	  sem	  kennslan	  hefur	  í	  för	  með	  sér.	  

Ritgerðin	   byggir	   á	   eigindlegri	   rannsóknaraðferð	   og	   var	   gagna	   aflað	   í	   gegnum	   11	  

einstaklingsviðtöl	   við	   framhaldsskólakennara	   sem	   sinna	   eða	   hafa	   sinnt	  

kynjafræðikennslu.	  	  

	   Niðurstöður	   rannsóknarinnar	   benda	   til	   þess	   að	   staða	   kynjafræðinnar	   innan	  

framhaldsskóla	   landsins	   sé	   nokkuð	   veik	   og	   hún	   sé	   ennþá	   að	   festa	   sig	   í	   sessi	   í	  

skólasamfélaginu.	  Þekkingar-‐	  og	  reynsluleysi	  kennara	  virðist	  vera	  þeirra	  helsta	  hindrun	  

ásamt	   skorti	   á	   fræðilegu	   námsefni	   og	   stuðningi	   innan	   skólans.	   Auk	   þess	   sýndu	  

niðurstöður	   að	   áhrif	   kynjafræðikennslu	   í	   framhaldsskólum	   eru	  mikil	   og	   margþætt	   og	  

hafa	   áhrif	   bæði	   á	   kennara	   og	   nemendur	   og	   ná	   jafnvel	   langt	   út	   fyrir	   skólastofuna.	  

Kynjafræðikennslan	   hefur	   skapað	   nýjan	   vettvang	   innan	   skólastarfsins	   sem	   gefur	  

nemendum	  kost	  á	  að	  ræða	  ýmis	  málefni	  sem	  þau	  hafa	  annars	  ekki	  tækifæri	  til.	  Í	  kjölfarið	  

breytast	  viðhorf	  nemenda	  til	  kynjajafnréttismála	  sem	  hafa	  jákvæðar	  afleiðingar	  í	  för	  með	  

sér	  fyrir	  skólastarfið	  og	  samfélagið	  í	  heild.	  

	   Vonast	  er	  til	  þess	  að	  	  rannsóknin	  geri	  fræðigreinina	  sýnilegri	  innan	  skólastigsins,	  

bendi	  á	  mikilvægi	  hennar	  og	  hjálpi	  henni	  að	  festa	  rætur	  í	  skólakerfinu.	  	  

Abstract	  
 

The	  aim	  of	  this	  study	  was	  to	  look	  into	  the	  experiences	  of	  teachers	  in	  secondary	  schools	  

who	  teach	  gender	  studies,	  as	  well	  as	  to	  map	  the	  status	  of	  the	  gender	  studies	  as	  a	  subject	  

in	  Icelandic	  secondary	  schools	  and	  the	  effects	  the	  teaching	  may	  have.	  The	  study	  is	  based	  

on	   qualitative	   research,	   and	   data	   was	   obtained	   by	   11	   interviews	   with	   teachers	   in	  

secondary	  schools	  who	  teach	  or	  have	  teached	  gender	  studies.	  

	   The	   results	   indicate	   that	   the	   status	   of	   gender	   studies	   in	   secondary	   schools	   in	  

Iceland	   is	   considerably	  weak	  and	   it	   is	   still	   establishing	   itself	   in	   the	   school	   community.	  

Lack	  of	  knowledge	  and	  experience	   seems	   to	  be	   the	   teachers	  main	  obstacle	   along	  with	  

lack	  of	  academic	  subjects	  and	  support	  within	  the	  schools.	   In	  addition	  the	  results	  show	  

that	  teaching	  gender	  studies	  in	  secondary	  schools	  have	  multiple	  effects	  concerning	  both	  

teachers	  and	  students	  and	  even	  spreads	  far	  beyond	  the	  classroom.	  	  

	   Gender	  studies	  have	  created	  a	  new	  field	  within	  the	  schooling	  that	  gives	  students	  

an	  opportunity	  to	  talk	  about	  variety	  of	  issues	  that	  they	  would	  otherwise	  not	  have	  had	  a	  

chance	   to	   discuss.	   As	   a	   result	   the	   students	   attitude	   towards	   gender	   justice	   changes,	  

which	  brings	  positive	  results	  for	  the	  school	  setting	  and	  the	  community	  as	  a	  whole.	  	  

	   Hopefully	   this	   research	   will	   make	   gender	   studies	   more	   visible	   in	   this	   level	   of	  

schooling,	  highlight	  it’s	  importance	  and	  help	  it	  entrench	  in	  the	  educational	  system.	  

Formáli	  

 
Rannsókn	   þessi	   er	   metin	   til	   50	   eininga	   af	   meistaraprófi	   í	   kynjafræði	   við	  

stjórnmálafræðideild	  Háskóla	  Íslands.	  

	   Rannsóknin	  var	  unnin	  undir	  handleiðslu	  dr.	  Gyðu	  Margrétar	  Pétursdóttur,	  lektor	  

við	  stjórnmálafræðideild	  Háskóla	  Íslands.	  Færi	  ég	  henni	  bestu	  þakkir	  fyrir	  gott	  samstarf	  

og	   leiðsögn,	   gagnlegar	   ábendingar	   og	   hvatningu.	   Þá	   vil	   ég	   einnig	   þakka	   Margréti	  

Baldursdóttur	   fyrir	  prófarkalestur	  og	  að	   lokum	  viðmælendum	  mínum	   fyrir	  þátttökuna	  

og	  fræðandi	  viðtöl,	  án	  þeirra	  hefði	  rannsóknin	  ekki	  orðið	  sú	  sem	  hún	  er	  í	  dag.	  	  

1.	  Inngangur	  
 

Á	  uppvaxtarárunum	  læra	  börn	  og	  unglingar	  það	  sem	  í	  hverju	  samfélagi	  telst	  viðeigandi	  

hegðun.	  Hún	  lýtur	  að	  bæði	  skráðum	  og	  óskráðum	  reglum	  samfélagsins	  og	  oftar	  en	  ekki	  

er	   þessi	   hegðun	   mismunandi	   eftir	   því	   hvort	   barnið	   fæðist	   sem	   strákur	   eða	   stúlka.	  

Óskráðu	   reglurnar	   snúa	   yfirleitt	   að	   látbragði,	   klæðnaði,	   orðbragði	   og	   jafnvel	   náms-‐	   og	  

starfsvali.	  Þrátt	  fyrir	  að	  fjölbreytni	  ríkir	  í	  allri	  mannlegri	  tilveru	  er	  einsleitni	  þó	  fagnað	  í	  

hverju	  samfélagi	  (Siebers,	  2004)	  og	  því	  flestir	  sem	  fara	  eftir	  þessum	  óskráðu	  reglum	  án	  

þess	  að	  horfa	  á	  þær	  með	  gagnrýnum	  augum.	  Þeir	  sem	  skapað	  hafa	  þessar	  reglur	  eru	  þeir	  

sem	  hagnast	  á	  þessu	  ríkjandi	  skipulagi	  samfélagsins.	  Sjálfsmynd	  hvítra	  millistéttarkarla	  

er	  sett	  fram	  sem	  sjálfsmynd	  heilla	  þjóða	  og	  hefur	  tryggt	  þeim	  hópi	  samfélagsleg	  yfirráð	  

(Scott,	  2001). 	  

Kynjafræði	  er	  ung	  fræðigrein	  sem	  á	  upphafsárum	  sínum	  hét	  Kvennafræði.	  Segja	  má	  

að	   með	   tilkomu	   kvennabaráttunnar,	   upp	   úr	   1970,	   hafi	   þróun	   kynjafræðinnar	   sem	  

fræðigrein	   innan	   Háskóla	   Íslands	   hafist	   (Guðmundur	   Hálfdánarson,	   Sigríður	  

Matthíasdóttir	   og	   Magnús	   Guðmundsson,	   2011).	   Viðfangsefni	   kynjafræðinnar	   snúast	  

meðal	   annars	   um	   þessar	   óskráðu	   reglur	   samfélagsins	   og	   ríkjandi	   skipulag	   sem	   ásamt	  

öðru	   viðheldur	   undirskipun	   kvenna.	   Hún	   kennir	   fólki	   að	   horfa	   á	   samfélagið	   með	  

gagnrýnum	   augum	   með	   það	   að	   markmiði	   að	   brjóta	   niður	   skipulagið	   sem	   viðheldur	  

ójöfnuði	  milli	  kynjanna.	  	  

Á	   undanförnum	   árum	   hefur	   kynjafræði	   sem	   viðfangsefni	   í	   framhaldsskólum	  

landsins	  farið	  ört	  vaxandi	  en	  Hanna	  Björg	  Vilhjálmsdóttir,	  kennari	  við	  Borgarholtsskóla,	  

ruddi	  brautina	  þegar	  hún	  var	  fyrst	  framhaldsskólakennara	  til	  þess	  að	  kenna	  kynjafræði	  

árið	   2007.	   Áfanginn	   hefur	   frá	   upphafi	   borið	   sama	   nafn;	   KYN	   103:	   Kynja-	   og	  

jafnréttisfræðsla	   og	   hafa	   efnistök	   að	   mestu	   snúist	   um	   helstu	   birtingarmyndir	  

kynjaskekkjunnar,	  valdeflingu	  og	  almenna	  þjálfun	   í	   lífsleikni	  þar	  sem	  áhersla	  er	   lögð	  á	  

samræðuaðferðina	  í	  kennslustundum.	  Síðan	  þá	  hafa	  sífellt	  fleiri	  slegist	  í	  hópinn	  og	  álykta	  

má	   að	   um	   40	   manns	   kenni	   eða	   hafa	   tekið	   að	   sér	   kynjafræðikennslu	   ef	   marka	   má	  

vettvang	   kynjafræðikennara	   á	   samskiptamiðlinum	   Facebook.	   Nú	   er	   kynjafræði	   kennd	  

við	   fjölmarga	   	   framhaldsskóla	   um	   land	   allt	   eða	   í	   kringum	   helming	   allra	   almennra	  

framhaldsskóla	   sem	   telja	   34	   samkvæmt	  Mennta-‐	   og	  menningarmálaráðuneytinu	   (e.d.)	  

og	  því	  mikilvægt	  að	  kanna	  stöðu	  hennar	  í	  skólasamfélaginu.	  Ritgerðin	  dregur	  nafn	  sitt	  af	  

ummælum	  eins	  viðmælenda	  rannsóknarinnar	  sem	  telur	  kynjafræðina	  aðeins	  ná	  til	  lítils	  

hluta	  nemenda	  og	  því	  fáir	  af	  heildarfjölda	  þeirra	  sem	  hljóta	  markvissa	  jafnréttisfræðslu.	  

Kynjafræðikennslan	  sé	  því	   í	  raun	  og	  veru	  að	   ,,slökkva	  á	  eldspýtum	  í	  eldhafi”.	   	  Rannsókn	  

þessi	   beinir	   sjónum	   sínum	   að	   11	   framhaldsskólakennurum,	   átta	   konum	   og	   þremur	  

körlum,	  sem	  kenna	  áfanga	  í	  kynjafræði	  í	  tíu	  	  framhaldsskólum	  landsins.	  	  

 
Kveikjan	  að	  rannsókn	  

Ég	  hef	  alla	  tíð	  haft	  mikið	  áhuga	  á	  börnum	  og	  ungmennum	  og	  hef	  lokið	  grunnmenntun	  í	  

uppeldis-‐	  og	  menntunarfræði	  við	  Háskóla	  Íslands.	   Í	  því	  námi	   lærði	  ég	  meðal	  annars	  að	  

framhaldsskólaárin	  eru	  nauðsynlegur	  tími	  til	  að	  koma	  áleiðis	  mikilvægum	  skilaboðum	  til	  

ungmenna	  sem	  varða	  daglegt	  líf	  þeirra	  í	  nútímasamfélagi	  og	  þar	  eru	  áhrif	  samfélagsins	  á	  

kynin	  engin	  undantekning.	  	  

Kynjakerfi	  samfélagsins	  segir	  okkur	  hvernig	  við	  eigum	  að	  hegða	  okkur,	  hugsa,	  tala	  

og	  líta	  út,	  allt	  eftir	  því	  hvaða	  kyni	  við	  tilheyrum.	  Kynjakerfið	  flokkar	  heiminn	  í	  það	  sem	  

þykir	  kvenlegt	  og	  það	  sem	  þykir	  karlmannlegt	  og	  bæði	  strákar	  og	  stelpur	  berjast	  við	  að	  

fá	  pláss	  í	  þessum	  flokkunarramma,	  þrátt	  fyrir	  að	  til	  þess	  þurfi	  að	  fylgja	  óskráðum	  reglum	  

samfélagsins	  sem	  stangast	  á	  við	  eigin	  sannfæringu	  og	  viðhorf.	  	  

Meistaranám	  mitt	  í	  kynjafræði	  hefur	  opnað	  augu	  mín,	  	  hjálpað	  mér	  að	  líta	  tilbaka	  á	  

mín	  eigin	  framhaldsskólaár	  og	  sjá	  hversu	  brenglað	  ríkjandi	  kynjakerfi	  í	  raun	  og	  veru	  var	  

og	  er	  ennþá	   í	  dag.	  En	  á	  þeim	  tíma	  fékk	  ég	  enga	  fræðslu	  um	  kynjakerfið,	  um	  femínisma	  

eða	  um	  önnur	  áhrif	  samfélagsins	  á	  kynin	  og	  hélt	  því	  í	  sakleysi	  mínu	  að	  ekkert	  athugavert	  

eða	   óeðlilegt	   væri	   við	   hegðun	   samnemenda	   minna	   eða	   samfélagsins	   í	   heild.	   Þegar	  

óviðeigandi	  hegðun	  drengja	  átti	  sér	  stað	  í	  minn	  garð	  eða	  garð	  vinkvenna	  minna	  hugsaði	  

ég:	  ,,svona	  eru	  strákar	  bara”.	  Þeir	  héldu	  uppteknum	  hætti	  út	  framhaldsskólagöngu	  mína	  

en	  aldrei	  vissi	  ég	  hvernig	  ég	  átti	  að	  bregðast	  við,	  ég	  kunni	  það	  ekki.	  Þess	  í	  stað	  upplifði	  ég	  

ákveðið	  valdaleysi	  yfir	  því	  að	  láta	  þetta	  viðgangast.	  	  

Fræðsla	  er	  því	  að	  mínu	  mati	  grundvallaratriði	  þegar	  kemur	  að	   jafnrétti	  kynjanna	  

og	  hefur	  kynjafræðin	  bent	  mér	  á	  mikilvægi	  hennar.	  Einnig	  er	  það	  mitt	  mat	  að	  fræðsla	  á	  

skólaárunum	  er	  sterkari	  leikur	  en	  að	  byrgja	  brunninn	  eftir	  að	  barnið	  hefur	  fallið	  í	  hann	  

og	  því	  mikilvægt	  að	  ráðast	  á	  rótina	  og	  ala	  upp	  kynslóðir	  sem	  hugsa	  ekki	  eins	  og	  ríkjandi	  

kynjakerfi	   segir	   þeim	   að	   hugsa	   og	   þar	   sem	   hegðun	   sem	   kemur	   í	   veg	   fyrir	   jafnrétti	  

kynjanna	  þarf	  ekki	  að	  vera	  veruleiki.	  	  

Með	   tilkomu	   kynjafræði	   í	   framhaldsskólum	   hefur	   skapast	   vettvangur	   fyrir	  

framhaldsskólanema	   til	   þess	   að	   ræða	   um	   og	   brjóta	   niður	   ríkjandi	   kynjakerfi	   og	  

hefðbundnar	  kynjaímyndir.	  Þessi	  sami	  vettvangur	  hefur	  einnig	  opnað	  möguleikann	  á	  því	  

að	   markviss	   jafnréttisfræðsla	   eigi	   sér	   stað	   eins	   og	   lög	   um	   jafna	   stöðu	   og	   jafnan	   rétt	  

kvenna	  og	  karla	  (10/2008)	  og	  Aðalnámskrá	  (2011)	  kveða	  á	  um.	  Það	  er	  því	  að	  mínu	  mati	  

mikilvægt	  að	  kanna	  þennan	  vettvang	  og	  upplifun	  þeirra	  sem	  á	  honum	  starfa.	  	  

	  

Staða	  þekkingar	  

Önnur	  ástæða	  fyrir	  vali	  á	  þessu	  rannsóknarefni	  er	  að	  þar	  sem	  kynjafræði	  er	  splunkuný	  

fræðigrein	   innan	   íslenskra	   framhaldsskóla	  hefur	  hún	  verið	   lítið	   sem	  ekkert	   skoðuð	  og	  

staða	  þekkingar	  því	  lítil.	  Í	  öðrum	  kafla,	  þar	  sem	  farið	  er	  í	  fræðileg	  sjónarhorn	  sem	  liggja	  

að	   baki	   rannsókninni	   er	   vísað	   í	   fyrri	   rannsóknir	   á	   sviðinu.	   Þar	   ber	   helst	   að	   nefna	  

meistararitgerð	  Eyglóar	  Árnadóttur	   (2009)	  Ekki	  benda	  á	  mig!	  Um	  framkvæmd	   laga	  um	  

jafnréttisfræðslu	   í	   grunnskólum	   sem	   fjallar	   um	   hvers	   vegna	   lagaákvæði	   um	  

jafnréttisfræðslu	   skilar	   sér	   almennt	   ekki	   út	   í	   skólana	   og	   meistararitgerð	   Jakobínu	  

Jónsdóttur	   (2012)	   ,,Og	  er	  það	  ekki	   líka	   svona	  öfga	  oft?”	  Upplifun	   framhaldsskólanema	  á	  

jafnrétti	   og	   femínisma	   sem	   fjallar	   um	   viðhorf	   framhaldsskólanema	   til	   hugtakanna	  

tveggja;	  jafnréttis	  og	  femínisma.	  Þorgerður	  Einarsdóttir	  og	  Ingólfur	  Ásgeir	  Jóhannesson	  

(2011)	   hafa	   fjallað	   um	   hindranir	   og	   tækifæri	   kynjajafnréttisfræðslu	   í	   skólum	   sem	   og	  

Guðný	  Guðbjörnsdóttir	  og	  Steinunn	  Helga	  Lárusdóttir	  (2012)	  sem	  hafa	  skoðað	  hvernig	  

kynjajafnréttisfræðsla	   í	   kennaramenntun	   hefur	   áhrif	   á	   stöðu	   kynjajafnréttisfræðslu	   á	  

öðrum	  skólastigum.	  	  

Rannsókn	   þessi	   kannar	   stöðu	   kynjajafnréttisfræðslu	   innan	   skólakerfisins,	   líkt	   og	  

fyrri	  rannsóknir	  hafa	  gert	  en	  það	  sem	  er	  þó	  nýtt	  við	  hana	  er	  að	  upplifun	  þeirra	  kennara	  

sem	   taka	   að	   sér	   fræðsluna	   er	   í	   fyrsta	   sinn	   skoðuð.	   Einnig	   er	   í	   fyrsta	   sinn	   könnuð	  þau	  

áhrif	  sem	  kynjafræðikennsla	  getur	  haft	  í	  för	  með	  sér	  á	  bæði	  kennara	  og	  nemendur	  sem	  

og	  viðbrögð	  samkennara	  og	  skólayfirvalda.	  

	  
Rannsóknarspurningar	  og	  markmið	  rannsóknar	  

Markmið	  rannsóknarinnar	  er	  að	  öðlast	  innsýn	  í	  kynjafræðikennslu	  á	  framhaldsskólastigi	  

og	  um	  leið	  gera	  fræðigreinina	  sýnilegri	  innan	  skólastigsins	  og	  benda	  á	  mikilvægi	  hennar.	  

Athygli	  verður	  beint	  að	  upplifun,	  aðstæðum	  og	  reynslu	  þeirra	  kennara	  sem	  taka	  að	  sér	  

slíka	  kennslu,	  hvort	  sem	  það	  er	  í	  formi	  sérstaks	  kynjafræðiáfanga	  eða	  annars	  áfanga	  með	  

áherslu	   á	   kynjafræði.	   Lögð	   er	   áhersla	   á	   að	   skoða	   stöðu	   fræðigreinarinnar	   sem	  

viðfangsefni	  í	  framhaldsskólum	  landsins	  og	  kortleggja	  þau	  áhrif	  sem	  kennslan	  hefur	  í	  för	  

með	  sér.	  

Sett	   er	   fram	   ein	   rannsóknarspurning	   og	   tvær	   undirspurningar	   með	   markmið	  

rannsóknarinnar	  í	  huga	  og	  stýra	  þær	  rannsókninni.	  Seinni	  spurningarnar	  eru	  settar	  fram	  

sem	   undirspurningar	   vegna	   þess	   að	   svörin	   við	   þeim	   byggjast	   á	   upplifun	   þeirra	  

kynjafræðikennara	  sem	  rannsóknin	  náði	  yfir.	  Spurningarnar	  eru	  eftirfarandi:	  

1. Hver	   er	   upplifun	   kynjafræðikennara	   í	   íslenskum	   framhaldsskólum	   á	   kennslu	   í	  

kynjafræði?	  

a. Hver	  er	  staða	  fræðigreinarinnar	  innan	  framhaldsskólanna?	  

b. Hver	   eru	   helstu	   áhrif	   kynjafræðikennslu	   á	   nemendur	   og	   starfsmenn	  

skólans?	  

	  

Það	  er	  von	  mín	  að	  niðurstöður	  rannsóknarinnar	  verði	  gagnlegar	  þeim	  sem	  skipuleggja	  

og	   taka	   að	   sér	   kennslu	   í	   kynjafræði	   á	   framhaldsskólastigi	   en	   einnig	   að	   þær	   hjálpi	  

skólayfirvöldum	  við	  að	  átta	  sig	  á	  mikilvægi	   fræðigreinarinnar	  svo	  þau	  geti,	   í	   samvinnu	  

við	  kennara,	  bætt	  stöðu	  hennar	  innan	  framhaldsskóla	  landsins	  og	  hjálpað	  henni	  að	  festa	  

rætur	  í	  skólakerfinu.	  	  

	  

Rannsóknin	  

Notast	   var	   við	   aðferðir	   eigindlegra	   rannsókna	   og	   byggði	   rannsóknin	   á	   sjónarhorni	  

femínismans.	   Slíkar	   rannsóknir	   leitast	   við	   að	   skilja	   félagsleg	   fyrirbæri	   og	   fá	   innsýn	   í	  

aðstæður	   ákveðinna	  hópa	  með	  það	   að	  markmiði	   að	   skapa	  þekkingu	   til	   þess	   að	  breyta	  

kynjuðu	  óréttlæti	   og	   stuðla	   að	   félagslegum	  breytingum	   (Esterberg,	   2002;	  Katrín	  Björg	  

Ríkharðsdóttir	   og	   Ingólfur	   Ásgeir	   Jóhannesson,	   2012;	   Stanley	   og	   Wise,	   1983).	   Þessi	  

nálgun	   hentaði	   rannsókninni	   því	   vel	   vegna	   þess	   að	   hún	   skoðar	   hóp	  

framhaldsskólakennara	  sem	  taka	  að	  sér	  kynjafræðikennslu	  með	  umbætur	  í	  huga,	  þ.e.	  að	  

styrkja	   stöðu	   kynjafræðikennslu	   innan	   skólakerfisins.	   Einnig	   er	   notast	   við	   nálgun	  

grundaðrar	   kenningar	   í	   rannsókninni	   þar	   sem	   gögnum	   um	   viðfangsefnið	   er	   safnað,	  

unnið	  úr	  þeim	  og	  út	  frá	  þeim	  sett	  fram	  kenning	  (Esterberg,	  2002).	  	  

	   Rannsóknargögnum	  var	  aflað	   í	   gegnum	  einstaklingsviðtöl	  og	  voru	  viðmælendur	  

rannsóknarinnar	  ellefu	  talsins,	  eins	  og	  áður	  sagði,	  átta	  konur	  og	  þrír	  karlar.	  Notast	  var	  

við	  markvisst	  úrtak	  við	  leit	  á	  viðmælendum	  en	  þeir	  eru	  þá	  valdir	  með	  tilliti	  til	  markmiða	  

rannsóknarinnar.	  Því	  voru	  viðmælendur	  rannsóknarinnar	  framhaldsskólakennarar	  sem	  

sinna	  kynjafræðikennslu	  í	  sínum	  starfsskóla.	  Að	  lokum	  var	  unnið	  úr	  þeim	  gögnum	  sem	  

fengust	   úr	   einstaklingsviðtölunum,	   þau	   marglesin	   og	   sett	   niður	   í	   ákveðin	   þemu	   sem	  

birtast	  í	  niðurstöðum.	  

	  

Skilgreining	  hugtaka	  

Hér	  verður	  gert	  grein	   fyrir	  þremur	  hugtökum	  sem	  koma	   fram	   í	  verkefninu	  og	  hvernig	  

þau	   eru	  notuð.	  Hugtökin	   eru	  nátengd	  hvert	   öðru	  og	  því	  mikilvægt	   að	  útskýra	  þau	   svo	  

misskilningur	  eigi	  sér	  ekki	  stað.	  

	  

Jafnréttisfræðsla	  

Hugtakið	   felur	   í	   sér	   fræðslu	  á	   jafnrétti	   en	   jafnrétti	   felur	   í	   sér	  að	  allir	  einstaklingar	  eigi	  

jafna	   möguleika	   í	   samfélaginu	   óháð	   kynferði,	   kynþáttar,	   trúarbragða,	   kynhneigðar,	  

fötlunar,	  stéttar	  og	  svo	  framvegis	  (Aðalnámskrá	  framhaldsskóla,	  2011).	  Jafnréttisfræðsla	  

skoðar	  því	  hvers	  konar	  misrétti	  á	  sér	  stað	  í	  samfélaginu	  með	  tilliti	  til	  alls	  kyns	  breyta.	  	  

	  

Kynjajafnréttisfræðsla	  

Fræðsla	  um	  kynjajafnrétti	  er	  í	  raun	  sama	  og	  jafnréttisfræðsla	  nema	  í	  þrengri	  merkingu.	  

Þar	   er	   áhersla	   lögð	   á	   fræðslu	   sem	   snýr	   einungis	   að	   kynjabreytunni	   og	   að	   jafnrétti	  

kynjanna.	  

	  

Kynjafræðikennsla	  

Kynjafræðikennsla	   er	   nátengd	   kynjajafnréttisfræðslu.	   Kynjafræði	   er	   þverfagleg	  

fræðigrein	  sem	  fjallar	  um	  málefni	  kvennafræða,	  karlafræða	  og	  hinseginfræða.	  Það	  sem	  

gerir	   kennslu	   í	   kynjafræði	   frábrugðna	   kynjajafnréttisfræðslu	   er	   að	   kynjafræði	   er	  

femínísk	   fræðigrein	   sem	   leggur	   því	   ekki	   aðeins	   áherslu	   á	   fræðslu	   heldur	   gagnrýnir	  

ríkjandi	  ástand	  samfélagsins,	   stuðlar	  að	  breytingum	  (Þorgerður	  Einarsdóttir,	  2004)	  og	  

rennur	  því	   stoðum	  undir	   jafnrétti	  kynjanna.	  Betur	  er	   farið	   í	   femínisma	  og	  kynjafræði	   í	  

öðrum	  kafla.	  	  

	  

Uppbygging	  ritgerðar	  

Hér	  á	  eftir	  skiptist	  ritgerðin	  í	  sex	  kafla.	  Fyrst	  verður	  fjallað	  um	  þau	  fræðilegu	  sjónarhorn	  

sem	  liggja	  að	  baki	  rannsóknarinnar.	  Þar	  má	  helst	  nefna	  kenningu	  Sylviu	  Walby	  (1990)	  

um	  kynjakerfið	  og	  hvers	  konar	  áhrif	  það	  hefur	  á	  kynin.	  Femínisminn	  er	  ræddur	  og	  þrjár	  

bylgjur	   hans	   skilgreindar	   ásamt	   því	   að	   jafnréttisbaráttunni	   er	   gerð	   skil	  með	   áherslu	   á	  

þeirri	   baráttu	   hér	   á	   landi.	   Því	   næst	   er	   farið	   í	   þróun	   kynjafræðinnar	   sem	   fræðigreinar	  

innan	   Háskóla	   Íslands	   og	   þau	   lög	   og	   reglugerðir	   sem	   snúa	   að	   kynjafræði	   og	  

jafnréttisfræðslu.	   Að	   lokum	   er	   gert	   grein	   fyrir	   kynjajafnréttisfræðslu	   innan	  

kennaramenntunar	  og	  annarra	  skólastiga	  á	  Íslandi	  og	  	  stuttlega	  vísað	  til	  forsendna	  fyrir	  

kynjajafnréttisfræðslu.	  	  

Í	  þriðja	  kafla	  er	  fjallað	  um	  þá	  aðferðafræði	  sem	  rannsóknin	  byggir	  á.	  Þar	  er	  greint	  

frá	  undirbúningi	  og	  rannsóknaraðferðum,	  viðmælendur	  rannsóknar	  kynntir	  til	  sögunnar	  

og	  fjallað	  er	  um	  gagnaöflun	  og	  úrvinnslu	  og	  greiningu	  þeirra.	  Að	  lokum	  er	  siðferðilegum	  

hliðum	  rannsóknarinnar	  velt	  upp.	  	  

Niðurstöður	   rannsóknarinnar	   eru	   kynntar	   í	   fjórða,	   fimmta	   og	   sjötta	   kafla.	  

Niðurstöðurnar	   byggja	   á	   greiningu	   rannsóknargagnanna	   sem	   fengust	   úr	  

einstaklingsviðtölunum	  sem	  áttu	  sér	  stað	  á	  rannsóknartímabilinu.	  Við	  gagnagreininguna	  

komu	  í	  ljós	  þrjú	  meginþemu	  sem	  kaflarnir	  draga	  nafn	  sitt	  af.	  Í	  fjórða	  kafla	  verður	  fjallað	  

um	  það	  sem	  stuðlar	  að	  og	  hamlar	  kynjafræðikennslu	  en	  svo	  virðist	  sem	  að	   frumkvæði	  

kennara,	   stuðningur	   samkennara	   og	   skólayfirvalda	   ásamt	   kynjajafnréttisfræðsla	   í	  

kennaramenntun	  hafa	  þar	  mikil	  áhrif.	   Í	   fimmta	  kafla	  eru	  helstu	  hindranir	  og	  áskoranir	  

sem	   verða	   á	   vegi	   kynjafræðikennara	   ræddar	   en	   þar	   spilar	   menntun	   og	   reynsla	  

kennarans	   stóran	   þátt.	   Í	   sjötta	   kafla	   eru	   áhrif	   kynjafræðikennslu	   loks	   kortlagðar	   en	  

áhrifin	  eru	  þríþætt	  og	  birtast	  á	  nemendum,	  kennurum	  og	  út	  fyrir	  skólastofuna.	  	  

Sjöundi	   kafli	   er	   samantekt	   og	   umræður	   þar	   sem	   að	   helstu	   niðurstöður	  

rannsóknarinnar	  eru	  dregnar	  saman	  með	  tilliti	  til	  rannsóknarspurninga	  og	  þær	  túlkaðar	  

í	   fræðilegu	   ljósi.	  Lokaorð	  má	  einnig	   finna	   í	  kafla	   sjö	  en	  þar	  er	  gert	  grein	   fyrir	  nýnæmi	  

rannsóknarinnar	   og	   takmörkunum,	   bent	   á	   mikilvægi	   hennar	   og	   rætt	   um	   tillögu	   um	  

rannsókn	  sem	  gera	  mætti	  í	  framhaldinu.	  	  

2.	  Fræðileg	  samantekt	  

	  

Í	  þessum	  kafla	  verður	  farið	  í	  þau	  hugtök	  og	  kenningar	  sem	  tengjast	  efni	  ritgerðarinnar.	  

Helstu	  hugtök	  og	  kenningar	  jafnréttisbaráttunnar	  og	  kynjafræði	  eru	  útskýrð	  og	  rædd.	  Til	  

að	   byrja	  með	   er	   hugmyndin	  um	  kynjakerfið	   útskýrð	  þar	   sem	  undirokun	  kvenna	   er	   að	  

finna	  innan	  hinna	  ýmsu	  sviða	  samfélagsins	  og	  fjallað	  verður	  um	  hvernig	  bæði	  konur	  og	  

karlar	   viðhalda	   þessu	   félagslega	   valdakerfi.	   Því	   næst	   er	   gert	   grein	   fyrir	   femínisma	   og	  

þeim	  stefnum	  og	  bylgjum	  sem	  hann	  hefur	  verið	  kenndur	  við	  en	  sérstök	  áhersla	  er	  lögð	  á	  

umfjöllun	  um	  sjónarmiðsfemínisma	  þar	  sem	  sterk	  hlutlægni	  er	  skilgreind.	  Samhliða	  því	  

er	   fjallað	   um	   jafnréttisbaráttuna	   og	   hvernig	   hún	   hefur	   þróast	   í	   gegnum	   árin	   og	   síðar	  

hvernig	  námsbraut	  í	  kynjafræði	  var	  stofnuð	  við	  Háskóla	  Íslands	  samhliða	  baráttunni.	  Að	  

lokum	  er	  farið	  í	  þau	  lög	  og	  reglugerðir	  sem	  viðkoma	  jafnréttisfræðslu	  sem	  og	  umfjöllun	  

um	  kynjajafnréttisfræðslu	  bæði	   í	  kennaramenntun	  og	  öðrum	  skólastigum	  hér	  á	   landi.	   Í	  

lok	  kaflans	  er	  samantekt	  þar	  sem	  helstu	  atriði	  kaflans	  eru	  dregin	  saman.	  	  

	  

Kynjakerfið	  

Frá	   fæðingu	   læra	   stúlkur	   og	   drengir	   ákveðnar	   venjur,	   siði	   og	   reglur	   sem	   samfélagið	  

hefur	   sett	   þeim	   og	   gilda	   um	   líf	   og	   hegðun	   kynjanna.	   Þessar	   væntingar	   og	   venjur	   hafa	  

fylgt	   manninum	   um	   aldir,	   eru	   rótgrónar	   í	   menningararfinum	   (Gerður	   Bjarnadóttir	   og	  

Guðný	   Guðbjörnsdóttir,	   2011)	   og	   búa	   til	   samfélagslegan	   skilning	   um	   karlmennsku	   og	  

kvenleika.	   Ingólfur	   Ásgeir	   Jóhannesson	   (2004a)	   fjallar	   um	   karlmennsku	   og	   kvenleika	  

sem	  hugtök	  sem	  aðgreini	  karla	  frá	  konum	  og	  öfugt.	  Áhersla	  er	   lögð	  á	   líkamlegan	  styrk,	  

aga,	   hlutlægni,	   rökvísi	   og	   samkeppni	   í	   hugmyndum	   um	   karlmennsku	   en	   kvenleiki	  

einkennist	  af	  veikleika	  og	  valdaleysi,	   tilfinningasemi,	  samvinnu	  og	  sköpunargáfu.	  Hann	  

bendir	   einnig	   á	   að	   karlmennskan	   sé	   gróf	   en	   kvenleiki	   vísi	   til	   fínleika.	  Kyngervi	   er	   háð	  

þessum	  samfélagslegu	  hugmyndum	  og	  er	  viðbragð	  og	  afleiðing	  þeirra	  en	  oft	  er	  talað	  um	  

kyngervi	   sem	   eins	   konar	   félagslegt	   kyn	   sem	   er	   mótað	   í	   daglegum	   samskiptum	   og	  

gjörðum.	  Kynin	  æfa	  og	   læra	  viðeigandi	  hegðun	  og	  því	   réttlætir	  kyngervi	  samfélagslega	  

uppbyggingu	   og	   samþykkir	   tvískiptingu	   kynjanna	   sem	   eðlilegt	   fyrirbæri.	   Þessi	  

tvískipting	  kynjanna,	  eða	  tvíhyggja,	  á	  sér	  langar	  rætur	  og	  er	  hluti	  af	  sögulegri	  réttlætingu	  

á	  ójafnri	  stöðu	  kynjanna.	  Til	  að	  mynda	  töldu	  Platón	  og	  Aristóteles	  konur	  vera	  vanþróaða	  

útgáfu	   af	   karlmönnum	   og	   að	   ekki	   væri	   hægt	   að	   gera	   sömu	   kröfur	   til	   þeirra	   (West	   og	  

Zimmerman,	  2011/1987).	  	  

Í	   heimspeki	   Platóns	   er	   því	   tvíhyggju	   hins	   karllega	   og	   hins	   kvenlega	   að	   finna	  

(Sigríður	   Þorgeirsdóttir,	   2002).	   Tvíhyggjan	   dregur	   upp	   mynd	   af	   karlmennsku	   og	  

kvenleika	  og	  	  myndar	  ríkjandi	  viðhorf	  og	  hugmyndir	  um	  það	  sem	  okkur	  þykir	  kvenlegt	  

og	  karlmannlegt,	  það	  sem	  greinir	  karla	  frá	  konum	  og	  öfugt	  (Ingólfur	  Ásgeir	  Jóhannesson,	  

2004a).	  Þessar	  hugmyndir	  byggja	  yfirleitt	  á	  ytri	  einkennum	  einstaklings	  líkt	  og	  klæðnaði	  

eða	   framkomu	   (Gerður	   Bjarnadóttir	   og	   Guðný	   Guðbjörnsdóttir,	   2011)	   en	   einnig	   á	  

persónueinkennum	   fólks.	   Það	   sem	   þykir	   karlmannlegt	   eru	   til	   dæmis	   völd,	   styrkur,	  

rökvísi,	  grófleiki,	  samkeppni	  og	  yfirráð.	  Á	  sama	  hátt	  er	  það	  sem	  þykir	  kvenlegt	   fínleiki,	  

tilfinningasemi,	   veikleiki,	   tjáning	   og	   valdaleysi	   (Ingólfur	   Ásgeir	   Jóhannesson,	   2004a).	  

Það	   sem	   er	   skilgreint	   karllægt	   er	   yfirskipað	   hinu	   kvenlæga	   og	   tvíhyggjan	   þess	   vegna	  

forsendan	   fyrir	   stigskiptingu	   kynjanna	   (Þorgerður	   Einarsdóttir,	   2006;	   Sigríður	  

Þorgeirsdóttir,	  2002).	  	  

Kynjakerfið	  er	   félagslegt	  yfirráðakerfi	   sem	  byggir	   á	  þessari	  hugmynd	  og	  þar	   sem	  

karlar	  njóta	  góðs	  af	  kerfisbundinni	  undirskipun	  kvenna	  (Walby,	  1990).	  Það	  hefur	  það	  að	  

markmiði	  að	  gera	  konur	  að	  hlýðnum	  og	  undirgefnum	  förunautum	  karla	  (Gyða	  Margrét	  

Pétursdóttir,	   2012).	   Oft	   hefur	   kynjakerfið	   verið	   nefnt	   feðraveldi	   og	   dregur	   það	   nafn	  

vegna	   sögulegs	   fyrirkomulags	   þar	   sem	   ættfeður	   réðu	   samfélaginu	   og	   völdin	   gengu	   í	  

erfðir.	  Í	  dag	  er	  hugtakið	  tilraun	  til	  að	  lýsa	  því	  hversu	  lífsseig	  femínistum	  þykja	  völd	  karla	  

(Ingólfur	   Ásgeir	   Jóhannesson,	   2004a).	   John	   Stuart	  Mill	   (1869)	   fjallar	   um	   kynjakerfið	   í	  

bók	  sinni	  Kúgun	  kvenna	   og	   segir	  þar	  að	  yfirráð	  karla	  yfir	  konum	  sé	   rótgrónara	  en	  alls	  

kyns	   önnur	   yfirráð	   sögunnar.	   Markmið	   Mill	   var	   að	   koma	   á	   fullkomnum	   jöfnuði	   milli	  

kynjanna	  þannig	  að	  hvorugt	  yrði	  með	  lögum	  útilokað	  frá	  því	  sem	  hitt	  hefur	  og	  hvorugt	  

hefði	   nokkur	   forréttindi	   eða	   völd.	   Enn	   þann	   dag	   í	   dag	   erum	   við	   þó	   að	   skoða	   þetta	  

aldagamla	  og	  rótgróna	  valdakerfi	  (Þorgerður	  Einarsdóttir,	  2006).	  	  

Samkvæmt	   Sylviu	   Walby	   (1990)	   er	   kynjakerfið	   borið	   uppi	   af	   sex	   sviðum	  

samfélagsins;	  vinnumarkaði,	  menningu,	  heimilislífi,	  ofbeldi,	  kynverund	  og	  ríkisvaldi	  og	  

eru	   þau	   staðsett	   annað	   hvort	   á	   hinu	   svokallaða	   einka-‐	   eða	   opinbera	   sviði.	   Rannsókn	  

mína	  má	  staðsetja	  á	  hinu	  opinbera	  sviði	  þar	  sem	  skólakerfið	  er	  rekið	  af	  ríkisvaldinu.	  Því	  

kannar	  rannsókn	  mín	  að	  einhverju	  leyti	  hvernig	  kynjakerfið	  birtist	  eða	  er	  viðhaldið	  á	  því	  

sviði	  en	  kynjamismunur	  birtist	  með	  fjölbreyttum	  hætti	  í	  skólastarfinu	  og	  því	  skólakerfið	  

hluti	   af	   kynjakerfinu.	   Ríkjandi	   valdatengslum	   er	   oft	   viðhaldið	   í	   skólum	   og	   alvarleg	  

kynjamismunun	   á	   sér	   stað	   sem	   ýta	   undir	   staðalímyndir	   kynjanna	   og	   þá	   hugmynd	   að	  

karlar	   hafi	   meiri	   formleg	   völd	   en	   konur.	   Þannig	   ítrekar	   skólinn	   viðteknar	   venjur	   og	  

endurspeglar	   viðteknar	   skoðanir	   samfélagsins	   bæði	   í	   gegnum	   námsefni	   og	   óformlegt	  

nám	   (Þórdís	   Þórðardóttir,	   2005).	   Námsval	   nemenda	   er	   einnig	   mjög	   kynjað	   og	   á	  

framhaldsskólastigi	   eru	   stelpur	   fjölmennari	   á	   félagsfræðibrautum	   en	   strákar	   á	   iðn-‐	   og	  

tæknibrautum.	   Þetta	   kynjaða	   val	   birtist	   að	   lokum	   á	   vinnumarkaðnum	   þar	   sem	  

,,kvennastéttir”	   búa	   við	   lægri	   laun	   (Þorgerður	   Einarsdóttir	   og	   Berglind	   Rós	  

Magnúsdóttir,	   2005).	  Óformlegt	  nám	   innan	   framhaldsskólanna	  byggist	   að	  miklu	   leiti	   á	  

því	   félagsstarfi	  sem	  þar	  fer	  fram.	  Þorgerður	  Einarsdóttir	  og	  Berglind	  Rós	  Magnúsdóttir	  

(2005)	   benda	   á	   að	   félagslegir	   þættir	   skipta	  miklu	   varðandi	   velgengni	   seinna	  meir	   en	  

strákar	   taka	  margfalt	  meiri	   þátt	   í	   félagslífi	   framhaldsskólanna	   en	   stelpur	   og	   eru	   oftar	  

formenn	  nemendafélaga	  skólanna	  og	  þátttakendur	  ræðu-‐	  og	  spurningakeppna.	  Menning	  

nemendafélaga	  og	   félagsmála	   innan	   framhaldsskóla	  hefur	  því	   löngum	  verið	  karllæg	  og	  

þátttaka	   nemenda	   í	   félagslífi	   framhaldsskóla	   endurspeglað	   valdatengsl	   samfélagsins.	  

Kennsla	   í	  kynjafræði	  gæti	  því	  verið	  mikilvæg	   leið	   til	  þess	  að	  opna	  augu	  nemenda	   fyrir	  

þeim	  þáttum	  og	  hjálpað	  þeim	  að	   sjá	  þann	  karllæga	  valdastrúktúr	   sem	   fyrirfinnst	  bæði	  

innan	  skóla	  þeirra	  sem	  og	  í	  samfélaginu	  öllu.	  Betur	  verður	  farið	  í	  framhaldsskólastigið	  og	  

kynjajafnréttisfræðslu	  síðar	  í	  kaflanum.	  

Áhrif	   kynjakerfisins	   birtust	   áður	   fyrst	   og	   fremst	   á	   einkasviðinu	   en	   þegar	   konur	  

fengu	  formleg	  réttindi	  fluttist	  þungamiðja	  valdsins	  yfir	  á	  opinbera	  sviðið	  (Walby,	  1990).	  

Þorgerður	  Einarsdóttir	  (2006)	  útskýrir	  þessa	  tilfærslu	  valds	  sem	  svo	  að	  nú	  þegar	  ekki	  er	  

lengur	  hægt	  að	  útiloka	  konur	  frá	  samfélagslegri	  þátttöku	  byggja	  yfirráðin	  á	  undirskipun	  

og	  aðskilnaði.	  Kynjakerfi	  fjölskyldulífsins	  varð	  því	  veikbyggðara	  og	  opinbera	  kynjakerfið	  

hefur	  styrkt	  sig	   í	  sessi.	  Þorgerður	  bendir	   í	  þessu	  samhengi	  á	  að	  þrátt	   fyrir	  að	  yfirráðin	  

eiga	   undir	   högg	   að	   sækja	   á	   einu	   sviði	   feli	   það	   ekki	   óhjákvæmilega	   í	   sér	   að	   kerfinu	   sé	  

hnekkt	  því	  valdið	  geti	   styrkt	   sig	  á	  öðrum	  sviðum	  og	  því	  mikilvægt	  að	  átta	   sig	  á	  því	  að	  

kynjajafnrétti	  sé	  ekki	  bara	  samfelld	  þróun.	  Einnig	  hefur	  verið	  talið	  að	  skýra	  mætti	  slæma	  

stöðu	  kvenna	  meðal	  annars	  með	  því	  hversu	  bundnar	  þær	  hafa	  verið	  einkasviðinu.	  Sterk	  

staða	  karla	  er	  aftur	  á	  móti	  útskýrð	  þannig	  að	  vald	  þeirra	  á	  opinbera	  sviðinu	  gæfu	  þeim	  

kraft	  til	  þess	  að	  skilgreina	  einkasviðið	  sem	  lægra	  og	  jafnvel	  sem	  hluta	  af	  náttúru	  en	  ekki	  

menningu	  (Andrea	  Hjálmsdóttir	  og	  Arndís	  Bergsdóttir,	  2011).	  

Kynjakerfið	  hefur	  útbúið	  ákveðin	  reglukerfi	  til	  þess	  að	  stjórna	  konum	  og	  kvenleika	  

þeirra.	   Samkvæmt	   Söndru	   Lee	   Bartky	   (1998)	   eru	   reglukerfin	   þrjú;	   reglukerfi	   yfir	  

vaxtarlag	  kvenna,	  reglukerfi	  yfir	  látbragð,	  líkamsstöðu	  og	  hreyfingu	  kvenna	  og	  reglukerfi	  

sem	  beinist	  að	  birtingarmynd	  líkamans	  sem	  skrautmun.	  Reglukerfin	  eru	  hluti	  af	  því	  ferli	  

sem	   skapar	   hugmyndina	   um	   kvenleika	   og	   samkvæmt	   þeim	   eiga	   konur	   að	   vera	   af	  

ákveðinni	  stærð	  eða	   lögun,	  bera	  sig	  á	  ákveðinn	  hátt	  þar	  sem	  þær	  eiga	  að	   láta	   fara	   lítið	  

fyrir	  sér	  og	  líkami	  þeirra	  skal	  ekki	  sýna	  nein	  merki	  um	  aldur,	  visku	  eða	  reynslu.	  	  

	  Þær	  konur	  sem	  fara	  eftir	  reglukerfunum	  viðhalda	  kynjakerfinu	  í	  gegnum	  kvenleika	  

sinn.	  Guðbjörg	  Vilhjálmsdóttir	  (2005)	  lýsir	  hugmyndafræði	  Bourdieu	  um	  þversögn	  hins	  

viðtekna	   en	   hún	   felur	   í	   sér	   þegar	   fólk	   sættir	   sig	   við	   óréttlæti	   og	   valdboð	   án	   þess	   að	  

streitast	  á	  móti	  eða	  mótmæla	  og	  þau	  þyki	  jafnvel	  eðlileg.	  Þannig	  sé	  því	  yfirburðarstaða	  

karla	   félagslegur	   tilbúningur	   sem	  verður	  að	  viðteknum	   ,,sannleika”.	   Í	   þessu	   ljósi	   ræðir	  

Gyða	   Margrét	   Pétursdóttir	   (2012)	   um	   hvernig	   ríkjandi	   karlmennska	   og	   styðjandi	  

kvenleiki	  viðhalda	  kynjakerfinu.	  Styðjandi	  kvenleiki	  mætir	  löngunum	  og	  þörfum	  karla,	  á	  

í	   gagnvirku	   sambandi	   við	   ráðandi	   karlmennsku	   og	   viðheldur	   þannig	   gjörðum	   og	  

athöfnum	  sem	  styrkja	   í	   sessi	  yfirráð	  karla	  yfir	  konum.	  Ráðandi	  karlmennska	  bendir	   til	  

þess	   að	   aðeins	   ein	   tegund	   karlmennsku	   sé	   ráðandi	   í	   stigveldi	   karlmennskunnar.	   Ásta	  

Jóhannsdóttir	  og	  Kristín	  Anna	  Hjálmarsdóttir	  (2011)	  benda	  á	  að	  ráðandi	  karlmennska	  er	  

eftirsóknarverðasta	  karlmennska	  hverju	  sinni	  en	  ekki	  endilega	  algengasta	  og	  að	   flestir	  

karlar	  miði	  sig	  við	  þá	  karlmennsku	  á	  hverjum	  tíma.	  	  

	  Mimi	   Schippers	   (2007)	   lagði	   til	   hugtakið	   mengandi	   kvenleiki	   sem	   andstæðu	  

styðjandi	   kvenleika.	   Þetta	   er	   annars	   konar	   kvenleiki,	   sem	   tekur	   meira	   pláss	   en	   til	   er	  

ætlast	   af	   honum,	   ögrar	   ríkjandi	   valdatengslum	   og	   ógnar	   ráðandi	   karlmennsku.	   Gyða	  

Margrét	  Pétursdóttir	  (2012)	  útskýrir	  mengandi	  kvenleika	  sem	  sú	  tegund	  kvenleika	  sem	  

tekur	  málin	   í	   sínar	  hendur,	   sýnir	  myndugleika	  og	  er	  óhlýðinn	  og	   tekur	   femínisma	  sem	  

dæmi	  um	  mengandi	  kvenleika.	  Hlýðni	  sé	  hins	  vegar	  grunnur	  styðjandi	  kvenleika	  þar	  sem	  

þær	  konur	  fara	  eftir	  ríkjandi	  kynjakerfi	  og	  reglukerfum.	  Erfitt	  reynist	  að	  breyta	  formgerð	  

hins	  styðjandi	  kvenleika	  vegna	  þess	  að	  hlýðnin	  og	  sú	  hegðun	  sem	  henni	  fylgir	  er	  orðin	  

hluti	   af	   sjálfi	   kvenna.	   Hlýðninni	   er	   svo	   viðhaldið	   í	   fjölmiðlum	   og	   ýmiss	   konar	  

markaðsstarfi.	  Bartky	  (1998)	  nýtir	  kenningar	  Foucault	  um	  agavaldið	  til	  þess	  að	  útskýra	  

hlýðni	   við	   kynjakerfið	   og	   segir	   konur	   vera	   undir	   sífelldu	   eftirliti,	   bæði	   í	   gegnum	   hið	  

karllæga	  augnaráð	  og	  gegnum	  sjálfseftirlit.	  Þannig	  hreppir	  agavald	  kynjakerfisins	  konur	  

í	  ánauð	  þess	  að	  hugsa	  stöðugt	  um	  eigið	  útlit	  sem	  útskýrir	  hlýðnina.	  	  

Mikilvægt	  er	  að	  gera	  sér	  grein	  fyrir	  því	  að	  ekki	  nýtur	  hver	  einasti	  karl	  valds	  vegna	  

kyns	   síns	   og	   ekki	   séu	   allar	   konur	   undirskipaðar	   (Walby,	   1990).	   Sem	   hópur	   hagnast	  

karlar	  þó	  mest	  á	  kynjakerfinu	  og	  þeirri	  hugmynd	  að	  þeir	  séu	  æðri	  en	  konur.	  Þrátt	  fyrir	  

það	   eru	   margir	   karlar	   sem	   eiga	   erfitt	   með	   að	   taka	   þátt	   í	   þessari	   kerfisbundnu	  

undirskipun	   kvenna	   en	   eru	   hræddir	   við	   að	   missa	   alla	   þá	   kosti	   og	   ávinninga	   sem	  

kynjakerfið	  veitir	  þeim	  (hooks,	  20001).	  Þeir	  eru	  ekki	  vissir	  hvað	  verður	  um	  þann	  heim	  

sem	  þeir	  þekkja	  ef	  kerfið	  breytist.	  Þar	  af	   leiðandi	   finnst	  þeim	  auðveldara	  að	  styðja	  við	  

yfirráð	   karla	   þrátt	   fyrir	   að	   innst	   inni	   vita	   þeir	   að	   það	   sé	   rangt	   (hooks,	   2000).	   Einnig	  

útilokar	   kynjakerfið	   ákveðinn	   hóp	   karla	   sem	   standast	   ekki	   undir	   hinum	   hefðbundnu	  

hugmyndum	   um	   karlmennsku	   (Helga	   Þórey	   Björnsdóttir	   og	   Hrefna	   K.	   Óskarsdóttir,	  

2005).	  	  

Kynjakerfið	   kemur	   því	   ekki	   aðeins	   niður	   á	   konum	   heldur	   einnig	   körlum.	   Með	  

femínisma	  geta	  karlar,	   líkt	  og	  konur,	   losnað	  undan	  þeirri	   ánauð	  sem	  kynjakerfið	   setur	  

þeim	  (hooks,	  2000)	  og	  lifað	  sínu	  lífi	  án	  þvingana	  hinna	  aldagömlu	  reglna	  sem	  setja	  þau	  í	  

afmarkaða	   bása	   hins	   karllæga	   og	   hins	   kvenlæga	   (Gerður	   Bjarnadóttir	   og	   Guðný	  

Guðbjörnsdóttir,	  2011).	  Vert	  er	  þó	  að	  taka	  það	  fram	  að	  gera	  þarf	  ráð	  fyrir	  því	  að	  kynin	  

séu	   ekki	   endilega	   tvö.	   Flokkunin	   í	   karla	   og	   konur	   eru	   einföldun	   og	   oft	   takmarkandi.	  

Flokkunarramminn	  er	  þröngur	  og	  ákvarðar,	  kúgar	  og	  útilokar	  þá	  sem	  ekki	  rúmast	  innan	  

hans.	   Sem	   dæmi	   má	   nefna	   transfólk	   (transgender)	   en	   það	   eru	   einstaklingar	   sem	  

vísvitandi	   hafna	   sínu	  upprunalega	   kyni	   og/eða	   kyngervi	   og	   fólk	   sem	  hvorki	   finnur	   sig	  

sem	  karl	  né	  konu	  (genderqueer).	  Margt	  transfólk	  upplifir	  ákveðna	  krísu	  þegar	  það	  nær	  

ekki	   að	   uppfylla	   þau	   viðmið	   eða	   kröfur	   sem	   gerðar	   eru	   til	   þeirra.	   Það	   ýmist	   blandar	  

saman	  kvenlegri	  og	  karlmannlegri	  hegðun,	  reynir	  að	  líta	  út	  og	  haga	  sér	  eins	  og	  ætlast	  er	  

til	  af	  þeim	  eða	  endurskapa	  kyngervi	  og	  neita	  að	  taka	  þátt	  í	  þeirri	  hegðun	  sem	  samfélagið	  

býst	   við	   af	   þeim.	   Með	   tímanum	   getur	   það	   víkkað	   hugmyndina	   um	   hið	   karllæga	   og	  

kvenlæga	   (Connell,	   2010).	   Því	   má	   segja	   að	   ,,öll	   kyn”	   þurfi	   að	   fá	   að	   njóta	   sín	   án	  

samfélagslegra	  þvingana.	  	  

Það	  er	  mikilvægt	  að	  gera	  sér	  grein	  fyrir	  að	  öll	  erum	  við	  þátttakendur	  í	  að	  viðhalda	  

kynjamisrétti	   með	   hegðun	   okkar	   og	   hugsunum.	   Það	   er	   ekki	   fyrr	   en	   við	   tökum	   upp	  

femíníska	  hegðun	  og	  hugsun	  sem	  við	  getum	  brotið	  kynjakerfið	  niður	  (hooks,	  2000).	  	  

	  

	  

                                            
1 bell	  hooks	  var	  skírð	  Gloria	  Jean	  Watkins	  en	  tók	  nafn	  ömmu	  sinnar	  í	  virðingarskyni	  við	  hana	  og	  móður	  

sína	  en	  einnig	  sem	  svar	  við	  nýrri	  femínískri	  sjálfsmynd.	  Skrifar	  hún	  nafnið	  með	  litlum	  stöfum	  vegna	  þess	  
að	  hún	  segir	  meiru	  skipta	  hvað	  hún	  skrifar	  en	  hver	  hún	  sé	  (Gyða	  Margrét	  Pétursdóttir,	  2011). 

Femínismi:	  samspil	  baráttu	  og	  fræða	  

Femínismi	   er	   hugtak	   sem	   mörgum	   reynist	   erfitt	   að	   skilja	   en	   margir	   hafa	   reynt	   að	  

skilgreina.	  Þorgerður	  Einarsdóttir	  (2002)	  bendir	  á	  að	  til	  séu	  fjölmargar	  skilgreiningar	  á	  

honum	  þar	   sem	  hann	   er	  margbrotinn	   og	   hefur	   verið	   kenndur	   við	   hinar	   ýmsu	   stefnur,	  

kenningar,	   hugmyndastrauma,	   sérstaka	   hópa	   eða	   rannsóknarsvið.	   bell	   hooks	   (2000)	  

skilgreinir	   femínisma	   á	   einfaldan	   hátt	   og	   segir	   hann	   vera	   hreyfingu	   sem	  hefur	   það	   að	  

markmiði	  að	  enda	  kynjamisrétti	  og	  kúgun.	  Karen	  Offen	  (2000)	  þrengir	  hugtakið	  nokkuð	  

og	   segir	   femínisma	   vera	   herferð	   gegn	   undirgefni	   kvenna	   gagnvart	   körlum.	   Hún	   segir	  

femínisma	   nú	   viðvarandi	   pólitískt	   verkefni	   sem	   á	   sér	   djúpar	   rætur	   í	   fortíð	   og	   sögu	  

Evrópu	   en	   Herdís	   Helgadóttir	   (2004)	   bendir	   á	   þá	   staðreynd	   að	   konur	   voru	   lengi	   vel	  

valdalitlar	   í	   samfélaginu,	   án	   radda	  og	  nánast	  ósýnilegar	  þar	   sem	  karlar	  voru	  að	  mestu	  

þeir	  einu	  sem	  tóku	  ákvarðanir	  og	  sátu	   í	  valdastólum.	   Í	   sagnfræðilegu	   ljósi	  er	   talað	  um	  

þrjár	  bylgjur	  femínismans.	  

Fyrsta	   bylgjan	   stóð	   fyrir	   baráttunni	   fyrir	   borgaralegum	   réttindum	   kvenna	   og	   sá	  

femínismi	   sem	   kenndur	   er	   við	   hana	   er	   kallaður	   ýmist	   frjálslyndur	   eða	   borgaralegur	  

femínismi.	  Aðaláherslur	  fyrstu	  bylgjunnar	  voru	  að	  auka	  borgaraleg	  réttindi	  kvenna	  líkt	  

og	   kosningarétt	   og	   kjörgengi	   en	   jafnframt	   að	   bæta	   menntun	   kvenna	   og	   launamál	  

(Vilborg	   Sigurðardóttir,	   2001).	   Mary	   Wollstonecraft	   var	   ein	   af	   frumkvöðlum	   hins	  

frjálslynda	   femínisma	   en	   hún	   hélt	   því	   fram	   að	   menntun	   væri	   lykillinn	   að	   sjálfstæði	  

kvenna.	   Síðan	   þá	   hefur	   réttur	   kvenna	   til	   menntunar	   verið	   ein	   af	   grundvallarkröfum	  

kvennabaráttu	   (Þorgerður	  Einarsdóttir,	   2004).	  Upp	  úr	   1920	   tók	   við	   tímabil	   í	   íslenskri	  

kvenréttindabaráttu	   sem	   kallað	   hefur	   verið	   þöglu	   árin	   og	   stóð	   fram	   til	   ársins	   1960.	  

Konur	  höfðu	  hlotið	  skilyrðislaust	  jafnrétti	  um	  kosningarétt	  og	  kjörgengi	  og	  baráttan	  fyrir	  

jöfnum	   rétti	   á	   við	   karla	   varð	   að	   sumra	  mati	   ósýnileg	   (Andrea	   Hjálmsdóttir	   og	   Arndís	  

Bergsdóttir,	  2011).	  Hlutverkaskipting	  kynjanna	  og	  álit	  almennings	  héldu	  þó	  öllu	  í	  föstum	  

skorðum	  lengi	  vel	  en	  viðhorf	  karla	  og	  skilningur	  réði	  reglum,	  viðmiðum,	  skoðunum	  og	  

afstöðu	  til	  kynjanna.	  Því	  voru	  kjör	  kynjanna	  mjög	  ólík	  þrátt	  fyrir	  að	  jafnrétti	  kynja	  bæði	  

til	   kosninga	   og	   kjörgengis,	   náms	   og	   embætta	   varð	   tryggt	   í	   lögum	   (Herdís	  Helgadóttir,	  

2004).	  

	  Önnur	   bylgja	   femínismans	   hófst	   upp	   úr	   1960	   og	   nefnist	   einnig	   sósíalískur	   eða	  

róttækur	   femínismi.	   Á	   þeim	   tíma	   fóru	   femínistar	   að	   setja	   spurningarmerki	   við	   hinar	  

ýmsu	  hugmyndir,	  framsetningar	  og	  hefðbundnar	  kenningar	  sem	  þróaðar	  höfðu	  verið	  um	  

konur	   og	   kvenleika	   (Grosz,	   1994).	   Aðalbaráttumál	   annarrar	   bylgju	   voru	   að	   bæta	  

launakjör	  kvenna	  og	  fóstureyðingar	  en	  hugmyndafræði	  hennar	  byggði	  á	  sameiginlegum	  

reynsluheimi	  og	  menningu	  kvenna	  (Vilborg	  Sigurðardóttir,	  2001).	  Rauðsokkahreyfingin	  

er	  áberandi	  einkenni	  annarrar	  bylgju	  en	  hún	  var	  stofnuð	  19.	  október	  1970	  og	  var	  stefna	  

hennar	   að	   vekja	   athygli	   á	   augljósu	   og	   földu	   misrétti.	   Hún	   vakti	   mikla	   athygli	   vegna	  

ögrandi	   og	   nýstárlegra	   baráttuaðferða	   og	   markaði	   tímamót	   í	   sögu	   kvenna	   og	   hinni	  

almennu	  þjóðfélagsþróun	  hér	  á	  landi	  þar	  sem	  hún	  hafði	  áhrif	  á	  að	  rétti	  kvenna	  til	  vinnu	  

væri	   viðurkenndur	   og	   átti	   þátt	   í	   að	   lög	   um	   jafnrétti	   kvenna	   og	   karla	   væru	   samþykkt.	  

Rauðsokkum	   var	   einnig	   ljóst	   að	   hlutverkaskipti	   kynjanna	   áttu	   rætur	   sínar	   að	   rekja	   til	  

uppeldis	  og	  innrætingu	  og	  því	  var	  mikil	  áhersla	  lögð	  á	  skólamál	  og	  barnauppeldi.	  Undir	  

lok	  áttunda	  áratugarins	  varð	  hreyfingin	  þó	  að	  mati	  margra	  kvenna	  stöðnuð	  og	  einangruð	  

og	   því	   áhrifalítið	   tæki	   í	   kvennabaráttu	   (Vilborg	   Sigurðardóttir,	   2001;	   Guðmundur	  

Hálfdánarson	   og	   fl.,	   2011).	   Á	   tíma	   annarrar	   bylgju	   fjölgaði	   konum	   á	   þingi	   töluvert	   og	  

krafan	   var	   uppi	   um	   að	   raddir	   þeirra	   fengju	   að	   heyrast	   til	   jafns	   við	   karlanna	   (Vilborg	  

Sigurðardóttir,	   2001).	   Árið	   1983	   var	   til	   að	   mynda	   efnt	   til	   nýrrar	   hreyfingar	   til	  

alþingiskosninga,	  Samtaka	  um	  kvennalista	  og	  átti	  hann	  þátt	  í	   	  að	  auka	  hlut	  í	  því	  að	  efla	  

lýðræði	   á	   Íslandi	  með	  því	   að	   auka	  hlut	   kvenna	   í	   stjórnmálum.	  Kvennalistakonur	   vildu	  

rjúfa	   félagslega	  þöggun	  kvenna	  með	  því	   að	  gera	  kvenlegan	  menningarheim	  og	   reynslu	  

sýnilega	  (Guðmundur	  Hálfdánarson	  og	  fl.,	  2011).	  	  

Þriðja	   bylgjan	   reis	   upp	   á	   tíunda	   áratugnum	   og	   stendur	   enn	   yfir.	   Hún	   hafnar	  

eðlishyggju,	   fagnar	   margbreytileika	   og	   setur	   spurningamerki	   við	   hvort	   konur	   eigi	  

eitthvað	   sameiginlegt.	   Kastljósinu	   var	   beint	   í	   meiri	   mæli	   en	   áður	   að	   kynferðisofbeldi,	  

klámi	   og	   vændi	   (Vilborg	   Sigurðardóttir,	   2001)	   en	   Ísland	   er	   orðið	   hluti	   af	   markaði	  

heimsins	   á	   klámvæðingu	   og	  mansals,	   sem	   er	   alþjóðlegt	   vandamál	   sem	   fer	   sívaxandi.	   Í	  

dag	   eru	   samfélagsleg	   völd	   kvenna	   einnig	   í	   litlu	   samræmi	   við	   samfélagslega	   þátttöku	  

þeirra,	  bæði	  hér	  á	  landi	  sem	  og	  víða	  annars	  staðar.	  Launamunur	  kynjanna	  er	  til	  dæmis	  

viðvarandi,	  konur	  eru	  fáir	  stjórnendur	  auðlinda	  og	  fjármálastofnana	  og	  taka	  lítinn	  þátt	  í	  

þjóðfélagslegri	  stefnumótun.	  Þriðja	  bylgjan	  flokkast,	   líkt	  og	  önnur	  bylgja,	  sem	  róttækur	  

femínismi	   að	   hluta	   og	   póstmódernískur	   femínismi	   að	   hluta	   (Vilborg	   Sigurðardóttir,	  

2001).	  Hugtakið	  róttækur	  femínismi	  hefur	  verið	  notað	  til	  að	  útskýra	  undirokun	  kvenna	  

sem	  sjálfstætt	   form	  kúgunar	  en	  ekki	   afleiðing	   stéttakúgunar	  eins	  og	  margir	   femínistar	  

gerðu	   ráð	   fyrir.	   Póstmódernisminn	   aðhyllist	   margbreytileika	   og	   fagnar	   óstöðugleika	  

kynjabreytunnar.	   Aðaláhersla	   póstmódernisma	   er	   að	   rífa	   niður	   þær	   orðræður	   sem	  

viðhalda	  kynjakerfinu	  (Þorgerður	  Einarsdóttir,	  2004).	  	  

Allar	  þessar	  stefnur	  sem	  taldar	  voru	  upp	  hér	  að	  ofan	  eiga	  þátt	  í	  því	  að	  skilgreina	  

femínisma	   sem	   kenningu	   eða	   hreyfingu	   sem	   tekur	   að	   sér	   þann	   málstað	   að	   breyta	  

samfélagi	   og	   menningu	   í	   átt	   til	   jafnréttis	   (Þorgerður	   Einarsdóttir,	   2002).	   Þorgerður	  

Einarsdóttir	   (2004)	   bendir	   á	  mikilvægi	   þess	   að	   greina	   á	  milli	   hugtakanna	   jafnrétti	   og	  

femínismi.	  Skipulagt	  jafnréttisstarf	  er	  hið	  stofnanabundna	  og	  viðurkennda	  birtingarform	  

kvennabaráttu	  sem	  femínistar	  hafa	  barist	  fyrir	  að	  hljóta	  viðurkenningu	  á.	  Femínismi	  er	  

hins	   vegar	   hreyfing	   sem	  miðar	   að	   leiðréttingu	   óréttlætis	   og	   til	   þess	   þarf	   hún	   að	   vera	  

meðvituð	   og	   gagnrýnin	   á	   ríkjandi	   ástand,	   þ.e.	   kynjun	   samfélagsins	   og	   valdamisræmi	  

kynjanna.	  Femínísk	  hreyfing	  er	  afl	  sem	  hreyfir	  við	  samtímanum	  og	  til	  þess	  þarf	  hún	  að	  

vera	  ögrandi	  og	  djörf	  og	  stuðla	  að	  breytingum	  í	  stað	  þess	  að	  staðfesta	  ríkjandi	  gildismat.	  

Femínismi	   er	   því	   kenning	   eða	   hreyfing	   sem	   styður	   við	   baráttu	   kvenna	   fyrir	   jafnrétti	  

(Þorgerður	  Einarsdóttir,	  2002).	  	  

Sjónarmiðsfemínismi	  er	  sá	  femínismi	  sem	  náð	  hefur	  hvað	  mestri	  útbreiðslu.	  Hann	  

kom	   til	   vegna	   þeirra	   hugmynda	   um	   að	   lífskjör-‐	   og	   aðstæður	   kynjanna	   sköpuðu	   þeim	  

mismunandi	   gildismat,	   viðhorf	   og	   þekkingu	   (Þorgerður	   Einarsdóttir,	   2004)	   og	   byggist	  

því	  á	  félagslega	  staðsettri	  þekkingu	  (Harding,	  1996).	  Konur	  hafa	  staðið	  frammi	  fyrir	  því	  

að	   reynsluheimur	   þeirra	   sé	   minna	   metinn	   en	   reynsluheimur	   karla	   og	   að	   þær	   séu	   á	  

margan	  hátt	  faldar	  eða	  framsettar	  sem	  einhvers	  konar	  aukahlutur.	  Þær	  hugmyndir	  sem	  

til	  staðar	  eru	  um	  konur	  hafa	  verið	  byggðar	  á	  karllægri	  upplifun	  og	  því	  erfitt	  fyrir	  konur	  

að	  máta	   sig	   við	  þær.	  Konur	  hafa	  því	  neyðst	   til	   þess	   að	   skilgreina	   sig	  út	   frá	   forsendum	  

hins	  karllæga	  umhverfis	  og	  taka	  þar	  með	  þátt	  í	  að	  viðhalda	  valdakerfinu	  (Smith,	  1996).	  

Þrátt	  fyrir	  að	  femínistar	  hafi	  gagnrýnt	  hefðbundin	  vísindi	  fyrir	  að	  vera	  hlutdræg	  og	  hluta	  

af	  karllægum	  sannleik	  hafa	  femínistar	  sjálfir	  fallið	  í	  gryfju	  alhæfinga	  með	  því	  að	  fjalla	  um	  

konur	   sem	   einsleitan	   hóp	   og	   leita	   að	   hinum	   eina	   sannleika	   og	   skýringu	   á	   undirokun	  

kvenna	  (Þorgerður	  Einarsdóttir,	  2004).	  	  

Til	  að	  koma	  til	  móts	  við	  þetta	  vandamál	  hefur	  Sandra	  Harding	  (1996)	  lagt	  til	  að	  

notast	  verði	  við	  sterka	  hlutlægni	  í	  femínískum	  rannsóknum	  og	  segir	  það	  mikilvægt	  svo	  

femínískar	   rannsóknir	   mengist	   ekki	   af	   kynjamisrétti	   og	   karllægni	   samfélagsins	   sem	  

endurspeglist	  í	  öllum	  vísindum.	  Harding	  telur	  að	  hlutlægni	  hafi	  ekki	  verið	  fullnýtt	  til	  að	  

greina	  kynjamisrétti	  og	  karllægni	  vísindanna.	  Hún	  bendir	  á	  að	  í	  raun	  sé	  þörf	  á	  sterkari	  

hlutlægni	   en	   hefur	   verið	   stunduð	   hingað	   til.	   Hin	   sterka	   hlutlægni	   leggur	   áherslu	   á	   að	  

einstaklingurinn	  geri	   grein	   fyrir	   reynslu	   sinni	  og	   taki	   ábyrgð	  á	   forréttindum	  sínum,	   sé	  

meðvitaður	  um	  hvað	  geti	   litað	  niðurstöður	  rannsókna,	  meðferð	  og	  val	  á	  efni	  og	   jafnvel	  

nálgun.	  Hún	  leggur	  áherslu	  á	  að	  öll	  þekking	  sé	  staðsett,	  jafnvel	  sú	  sem	  talin	  er	  hlutlaus.	  

Sjónarmiðsfemínisminn	   gerir	   þannig	   ráð	   fyrir	   því	   að	   þeir	   sem	   njóta	   forréttinda	   séu	  

sjálfir	   blindastir	   á	   þau	   (Þorgerður	   Einarsdóttir,	   2004).	   Því	   geta	   þeir	   sem	   dvelja	   á	  

jaðrinum	   eins	   og	   konur	   og	   aðrir	   minnihlutahópar	   haft	   betri	   innsýn	   inn	   í	   kerfið	   en	  

hámarkshlutlægni	   getur	   aðeins	   verið	   beitt	   af	   þeim	   sem	   hafa	   reynslu	   og	   innsýn	   af	  

jaðrinum	   (Harding,	   1996).	   Hugmyndin	   um	   sterka	   hlutlægni	   tengist	   að	   einhverju	   leyti	  

niðurstöðum	  rannsóknarinnar.	  Í	  nokkrum	  viðtölum	  kom	  fram	  umfjöllun	  um	  þá	  áskorun	  

sem	  felst	  í	  því	  hvort	  og	  með	  hvaða	  hætti	  viðmælendur	  mínir	  nálguðust	  það	  efni	  sem	  þau	  

kenna	  innan	  kynjafræðinnar	  og	  hvernig	  þau	  ættu	  að	  staðsetja	  sig	  gagnvart	  efninu.	  Sum	  

vildu	  staðsetja	  sig	  sem	  femínista	  á	  meðan	  aðrir	  lögðu	  áherslu	  á	  algjört	  hlutleysi	  sbr.	  orð	  

eins	  viðmælanda	  sem	  sagði	  ,,ég	  reyni	  að	  vera	  eins	  hlutlaus	  og	  ég	  get...”.	  Betur	  er	  fjallað	  um	  

þetta	   í	   	   kafla	   fimm	   þar	   sem	   farið	   er	   í	   þær	   hindranir	   og	   áskoranir	   sem	   viðmælendur	  

rannsóknarinnar	  finna	  fyrir	  í	  sinni	  kynjafræðikennslu.	  

Femínistar	  hafa	  alla	  tíð	  þurft	  að	  berjast	  við	  þá	  fordóma	  sem	  þrífast	  í	  samfélaginu	  

gagnvart	   þeim	   og	   enn	   í	   dag	   er	   neikvæð	   umræða	   áberandi.	   Femínísk	   kenning	   er	   enn	   í	  

mótun,	  á	  jaðrinum	  og	  á	  undir	  högg	  að	  sækja	  (Þorgerður	  Einarsdóttir,	  2004).	  Líkt	  og	  bell	  

hooks	  (2000)	  útskýrir	  þá	  er	  skoðun	  almennings,	  sem	  þekkir	  ekki	  til	  femínisma,	  yfirleitt	  

sú	  að	  femínismi	  komi	  af	  hinu	  illa,	  að	  femínistar	  séu	  hópur	  reiðra	  kvenna	  sem	  hata	  karla,	  

vilja	   ganga	   gegn	   vilja	   náttúrunnar	   og	   séu	   allar	   lesbíur,	   svo	   dæmi	   séu	   tekin.	   Í	  

meistararitgerð	  sinni,	  ,,Og	  er	  það	  ekki	  líka	  svona	  öfga	  oft?”	  Upplifun	  framhaldsskólanema	  

á	   jafnrétti	   og	   femínisma,	   komst	   Jakobína	   Jónsdóttir	   (2012)	   til	   að	   mynda	   að	   því	   að	  

framhaldsskólanemar	   leggja	   mun	   neikvæðari	   merkingu	   í	   hugtakið	   femínismi	   en	  

jafnréttishugtakið,	  sem	  þykir	  hafa	  jákvæðara	  yfirbragð.	  Niðurstöður	  hennar	  bentu	  einnig	  

til	   þess	   að	   þeir	   nemendur	   sem	   höfðu	   fengið	   fræðslu	   um	   femínisma	   lögðu	   jákvæðari	  

merkingu	   í	   hann	   en	   þeir	   sem	   ekki	   höfðu	   fengið	   fræðslu.	   Svo	   virðist	   því	   vera	   að	  

fordómarnir	  stafi	  af	  þekkingarleysi.	  Sú	  andstaða	  sem	  fordómum	  fylgir	  getur	  hægt	  á	  og	  

grafið	   undan	   baráttu	   femínista	   fyrir	   jafnrétti	   kynjanna	   og	   því	   mikilvægt	   að	  

framhaldsskólanemar,	   sem	   og	   aðrir,	   fái	   tækifæri	   til	   að	   skoða	   eigin	   hugmyndir	   eða	  

fordóma.	  	  

Stöðug	  framþróun	  í	   femínískri	  baráttu	  er	  því	  ekki	  sjálfgefin	  (Offen,	  2000).	  Talað	  

er	  um	  bakslag	  í	  jafnréttisbaráttu	  þegar	  áunnin	  réttindi	  tapast	  eða	  aukinn	  hlutur	  annars	  

kynsins	  á	  vettvangi	  hins	  gengur	  til	  baka.	  Einnig	  er	  talað	  um	  bakslag	  þegar	  menningarlegt	  

munstur	  snýr	  til	  baka	  til	  eldri	  viðhorfa	  eða	  verður	  íhaldssamara	  en	  áður	  (Jafnréttisstofa,	  

e.d.)	   Þannig	   sýnir	   breytingar	   á	   viðhorfum	   kynjanna	   til	   jafnréttismála	   ákveðið	   bakslag	  

sem	   gefur	   okkur	   vísbendingu	   um	  það	   að	   þróun	   í	   jafnréttisátt	   kemur	   ekki	   af	   sjálfu	   sér	  

(Gerður	   Bjarnadóttir	   og	   Guðný	   Guðbjörnsdóttir,	   2011).	   Sú	   staðreynd	   að	   enn	   þurfi	   að	  

berjast	   fyrir	   réttindum	   kvenna	   gefur	   til	   kynna	   að	   þær	   kröfur	   séu	   ekki	   viðurkenndar	   í	  

samfélaginu	  og	  að	  baráttan	  sé	  því	  endalaus	  (Offen,	  2000).	  

Samkvæmt	   Global	   Gender	   Gap	   Report	   (2013)	   er	   hvergi	   meira	   jafnrétti	   í	  

heiminum	  en	  á	  Íslandi	  í	  dag.	  Góð	  velgengni	  Íslands	  í	  samanburði	  við	  aðrar	  þjóðir	  gæti	  ýtt	  

undir	  þær	  hugmyndir	  að	  Ísland	  sé	  í	  fararbroddi	  á	  öllum	  sviðum	  kynjajafnréttis	  en	  þrátt	  

fyrir	  að	  formleg	  staða	  jafnréttis	  sé	  sú	  besta	  sem	  mælist	  er	  staðan	  hins	  vegar	  ekki	  nógu	  

góð	  ef	  litið	  er	  á	  þætti	  eins	  og	  launamun	  kynjanna,	  kynbundið	  ofbeldi,	  klámvæðingu,	  völd	  

og	   áhrif	   (Þorgerður	  Einarsdóttir	   og	   Ingólfur	  Ásgeir	   Jóhannesson,	   2011).	  Gyða	  Margrét	  

Pétursdóttir	  (2012)	  notar	  hugtakið	  ára	  kynjajafnréttis	  til	  þess	  að	  lýsa	  því	  félagslega	  ferli	  

sem	  á	  sér	  stað	  þegar	  konur	  og	  karlar	  sannfæra	  sjálf	  sig	  um	  að	  jafnrétti	  ríki	  þó	  raunin	  sé	  

önnur.	  Hún	  bendir	  einnig	  á	  að	  orðræðan	  um	  Ísland	  sem	  kjörlendi	  kynjajafnréttis	  veitir	  

áru	   kynjajafnréttis	   ákveðið	   lögmæti.	   Þessar	   hugmyndir	   geta	   átt	   þátt	   í	   því	   að	   draga	   úr	  

vægi	   femínismans	   og	   jafnréttisbaráttunnar	   og	   sent	   almenningi	   þau	   skilaboð	   að	  

hugmyndafræði	   femínismans	   sé	   óþörf	   (Sigríður	   Þorgeirsdóttir,	   2002a).	   Þorgerður	  

Einarsdóttir	   (2004)	   vekur	   til	   dæmis	   athygli	   á	   að	   þrátt	   fyrir	  margra	   ára	   rannsóknir	   og	  

umræðu	  um	  jafnrétti	  og	  kynjakerfi	  eru	  þessi	  viðfangsefni	  jafn	  brýn	  nú,	  ef	  ekki	  brýnni	  en	  

áður.	  Það	  er	  því	  mikilvægt	  að	  vera	  á	  varðbergi	  gagnvart	  þeim	  áhrifum	  sem	  góð	  útkoma	  

Íslands	  í	  alþjóðlegum	  samanburði	  gætu	  haft	  í	  för	  með	  sér	  og	  varast	  þá	  hugmynd	  um	  að	  

jafnréttisbaráttunni	   hér	   á	   landi	   sé	   lokið	   (Þorgerður	   Einarsdóttir	   og	   Ingólfur	   Ásgeir	  

Jóhannesson,	  2011).	  

	  

Kynjafræði	  

Á	   árunum	   upp	   úr	   1970	   þegar	   málefni	   kvennabaráttu	   og	   kvennafræða	   fóru	   sívaxandi	  	  

tóku	  jafnréttishugmyndir	  að	  setja	  svip	  sinn	  á	  bæði	  íslenskt	  þjóðfélag	  og	  Háskóla	  Íslands	  

(Guðmundur	  Hálfdánarson	  og	  fl.,	  2011).	  Svipað	  átti	  sér	  stað	  úti	  í	  heimi	  og	  sem	  dæmi	  má	  

nefna	  að	  í	  Bretlandi	  fór	  fólk	  að	  átta	  sig	  betur	  á	  valdatengslum	  kynjanna	  og	  mikilvægum	  

einkennum	  kvenna	  og	  hið	  umdeilda	  hugtak	  feðraveldi	  varð	  til	  (Skeggs,	  2008).	  Þegar	  tími	  

Kvennalistans	   á	   Íslandi	   lauk,	   árið	   1998,	   voru	   víglínur	   jafnréttisbaráttunnar	   óljósar	   og	  

femínismanum	   skorti	   vopn	   í	   baráttunni.	   Fræðilegur	   femínismi	   var	   svar	   við	   þessum	  

aðstæðum	   og	  Háskóli	   Íslands	   var	   fyrstur	  æðri	  menntastofnana	   hér	   á	   landi	   til	   þess	   að	  

taka	  þá	  nýju	  strauma	  sem	  honum	  fylgdu	  (Þorgerður	  Einarsdóttir,	  2004)	  og	   í	  Bretlandi	  

virtist	   sagan	   vera	   skrifuð	   upp	   á	   nýtt	   út	   frá	   sjónarhorni	   femínismans	   og	   konur	   urðu	  

sýnilegri.	  Nær	  allar	  félagslegar	  rannsóknaraðferðir	  voru	  grannskoðaðar	  og	  endurritaðar	  

á	  grunni	   femínisma	  (Skeggs,	  2008).	  Þannig	  hefur	  markmið	  femínískra	  rannsókna	  verið	  

að	   afla	   þekkingar	   um	   konur	   sem	   kom	   þeim	   að	   gagni	   í	   baráttunni	   og	   því	   kvennafræði	  

nátengd	   kvennapólitík,	   sem	   hér	   hefur	   verið	   kölluð	   femínísk	   barátta,	   frá	   upphafi	  

(Guðmundur	  Hálfdánarson	  og	  fl.,	  2011).	  	  

Sterk	   tengsl	   voru	   á	   milli	   þeirra	   fræða	   og	   umræðu	   um	   kvenréttindi	   og	   þeirrar	  

kvennabaráttu	  og	  pólitíkur	  sem	  átti	  sér	  stað	  á	  Íslandi.	  Fyrsta	  námskeiðið	  sem	  haldið	  var	  

á	   sviði	   kvennafræða	   við	   Háskóla	   Íslands	   var	   haldið	   skólaárið	   1980-‐81	   og	   bar	   heitið	  

,,Konur	  og	  bókmenntir“.	  Upphaf	  faggreinarinnar	  má	  þó	  rekja	  til	  kvenna	  sem	  lögðu	  stund	  

á	   kennslu	   og	   rannsóknir	   í	   kvennafræðum	   að	   eigin	   frumkvæði	   og	   oft	   í	   óþökk	   annarra	  

(Guðmundur	  Hálfdánarson	  og	   fl.,	   2011).	   Í	  Bretlandi	   áttu	   kvenfræðingar	   til	   að	  mynda	   í	  

baráttu	   um	  að	   femínismi	   væri	   tekinn	   alvarlega.	   Áhrif	   kvennafræða	   á	   vísindafélagið	   og	  

æðri	   menntastofnanir	   voru	   þó	   töluvert	   mikil	   um	   allan	   heim	   og	   samsvöruðu	   alls	   ekki	  

þeim	  fáu	  konum	  sem	  tóku	  þátt	   í	  þeim	  	  (Skeggs,	  2008).	  Síðar	  tóku	  fleiri	  valnámskeið	  út	  

frá	   kvennafræðilegu	   sjónarhorni	   að	   bætast	   við	   innan	   Háskóla	   Íslands	   og	   kennsla	   og	  

rannsóknir	   í	   kvennafræðum	  við	   skólann	   fór	   að	   taka	  á	   sig	   skipulagða	  mynd.	  Árið	  1986	  

var	  sett	  fram	  tillaga	  um	  að	  bjóða	  upp	  á	  nám	  í	  kvennafræðum	  til	  30	  eininga,	  hún	  náði	  þó	  

ekki	  fram	  að	  ganga	  og	  umræður	  um	  námsbraut	  héldu	  áfram	  þar	  til	  henni	  var	  komið	  á	  fót	  

tíu	  árum	  síðar	  eða	  haustið	  1996	  (Guðmundur	  Hálfdánarson	  og	  fl.,	  2011).	  	  

	   Seint	   á	   20.	   öld	   kom	   fram	   á	   sjónarsviðið	   hugtakið	   ,,kyngervi“	   sem	   olli	   miklum	  

þáttaskilum	  (Guðmundur	  Hálfdánarson	  og	  fl.,	  2011)	  og	  varð	  til	  þess	  að	  kynjafræði	  leysti	  

kvennafræði	   af	   hólmi.	   Kynjafræði	   er	   þverfaglegt	   fræðasvið	   sem	   tekur	   fyrir	   málefni	  

kvennafræða,	   karlafræða	   og	   hinseginfræða	   sem	  byggja	   á	   sameiginlegri	   hugsjón	  um	  að	  

brjóta	  niður	  karllæg	  kerfi	  sem	  hefta	  kynin	  (Þorgerður	  Einarsdóttir,	  2004).	  Kynjafræðin	  

hjálpar	  fólki	  meðal	  annars	  við	  að	  koma	  auga	  á	  birtingarmyndir	  kynjakerfisins	  með	  því	  að	  

kenna	   því	   að	   setja	   upp	   svokölluð	   kynjagleraugu.	   Samkvæmt	   orðabók	   Jafnréttisstofu	  

(e.d.)	  er	  hugtakið	  kynjagleraugu	  notað	  um	  fólk	  eða	  af	   fólki	  sem	  hefur	  komið	  auga	  á	  að	  

kynin	  búa	  við	  ólíkar	  aðstæður;	  kynjagleraugun	  lagi	  því	  þá	  sjónskekkju	  á	  stöðu	  kynjanna	  

sem	  var	  fyrir.	  	  

Kynjafræðin	   er	  mikilvæg	   í	   ljósi	   þess	   að	   öll	   þekkt	   þjóðfélög	   aðgreina	   einstaklinga	  

eftir	  kyni.	  Sú	  aðgreining	  hefur	  áhrif	  á	  tækifæri	  fólks	  og	  stöðu	  þess	  í	  lífinu	  og	  þess	  vegna	  

má	   segja	   að	   kynjafræðin	   sjái	   kyn	   sem	   einn	   mikilvægasta	   burðarás	  

samfélagsþróunarinnar.	   Kynjafræðin	   er	   því	   meðvituð	   og	   gagnrýnin	   á	   ríkjandi	   ástand	  

samfélagsins	   sem	   gerir	   hana	   femíníska.	   Femínísk	   fræði	   láta	   sér	   ekki	   nægja	   að	   lýsa	  

veruleikanum	   og	   skilja	   hann	   heldur	   verða	   þau	   einnig	   að	   stuðla	   að	   breytingum	  

(Þorgerður	   Einarsdóttir,	   2004).	   Þar	   sem	   femínísk	   hreyfing	   og	   kynjafræði	   byggjast	   að	  

miklum	  hluta	  á	  gagnrýni	  á	  samfélagið	  er	  gagnrýnin	  hugsun	  mikilvæg	  í	  þá	  átt	  að	  breyta	  

samfélaginu	   til	   hins	   betra.	   Að	   því	   leyti	   er	   kynjafræðin	   bæði	   fræðikenning	   andófs	   og	  

breytinga	   (Þorgerður	   Einarsdóttir,	   2004)	   sem	  og	   tæki	   til	   þess	   að	   renna	   stoðum	  undir	  

jafnrétti	  kynjanna	  í	  landinu	  með	  markvissri,	  fræðilegri	  þekkingu.	  	  

	  

Lög	  og	  reglugerðir	  	  

Mikilvægasti	   grundvöllur	   almennrar	  menntunar	   er	   skólakerfið	   en	   almenn	  menntun	   er	  

samkvæmt	  Aðalnámskrá	   framhaldsskóla	   (2011)	   skilgreind	   sem	  menntun	   sem	   stuðli	   á	  

hverjum	   tíma	   að	   aukinni	   hæfni	   einstaklings	   til	   að	   takast	   á	   við	   áskoranir	   daglegs	   lífs.	  

Grunnþættir	  almennrar	  menntunar	  eru	  sex	  og	  er	  jafnrétti	  einn	  af	  þeim.	  Grunnþættirnir	  

sem	   telja	   einnig	   læsi,	   heilbrigði	   og	   velferð,	   sjálfbærni,	   mannréttindi	   og	   lýðræði,	   og	  

sköpun	  er	  ætlað	  að	  auka	  lýðræði	  og	  jafnrétti	  í	  samfélaginu	  auk	  þess	  sem	  þeir	  eiga	  þátt	  í	  

því	  að	  skólastarfið	  gefi	  af	  sér	  fólk	  til	  þátttöku	  í	  að	  breyta	  samfélaginu	  til	  hins	  betra.	  	  

	   Í	  fyrstu	  grein	  laga	  um	  jafna	  stöðu	  og	  jafnan	  rétt	  kvenna	  og	  karla	  (10/2008),	  sem	  

oft	   eru	   nefnd	   Jafnréttislögin,	   er	   kveðið	   á	   um	   að	   eitt	   af	   markmiðum	   laganna	   sé	  meðal	  

annars	  að	  koma	  á	  og	  viðhalda	  jafnrétti	  kvenna	  og	  karla	  og	  jöfnum	  tækifærum	  þeirra	  og	  

þannig	  jafna	  stöðu	  kynjanna	  á	  öllum	  sviðum	  samfélagsins.	  Að	  sama	  skapi	  er	  í	  lögum	  um	  

framhaldsskóla	   (92/2008)	   kveðið	   á	   um	   að	   hlutverk	   framhaldsskóla	   sé	   að	   stuðla	   að	  

alhliða	  þroska	  nemenda	  og	  þátttöku	  þeirra	  í	  lýðræðisþjóðfélagi	  og	  að	  efla	  skuli	  alls	  kyns	  

færni	  nemenda,	  meðal	  annars	  siðferðisvitund,	  frumkvæði	  og	  sjálfstraust	  og	  þjálfa	  þau	  í	  

gagnrýnni	   hugsun	   og	   jafnrétti.	   Í	   jafnréttislögum	   (10/2008)	   er	   gert	   grein	   fyrir	   því	   að	  

þessu	  markmiði	  skuli	  meðal	  annars	  náð	  með	  því	  að	  efla	  fræðslu	  um	  jafnréttismál.	  Í	  23.	  

grein	  sömu	  laga	  er	  kveðið	  á	  um	  að	  kynjasamþættingar	  skuli	  gætt	  við	  alla	  áætlanagerð	  og	  

stefnumótun	   í	   uppeldis-‐	   og	   skólastarfi	   og	   jafnframt	   að	   á	   öllum	   skólastigum	   skulu	  

nemendur	   hljóta	   fræðslu	   um	   jafnréttismál	   þar	   sem	   lögð	   skuli	   áhersla	   á	   að	   búa	   bæði	  

kynin	  undir	  þátttöku	   í	  samfélaginu	  (Lög	  um	  jafna	  stöðu	  og	   jafnan	  rétt	  kvenna	  og	  karla	  

nr.10/2008).	   Grunnþættirnir	   sem	   skilgreindir	   voru	   hér	   að	   ofan	   og	   þar	   með	  

jafnréttisfræðsla	   á	   að	   fléttast	   inn	   í	   allt	   skólastarf	   á	   öllum	   skólastigum	   (Aðalnámskrá	  

framhaldsskóla,	  2011).	  Í	  Aðalnámskrá	  framhaldsskóla	  (2011)	  er	  bent	  á	  að	  eðlilegt	  þyki	  

að	   skólastarfið	   nýti	   sér	   þá	   þekkingu	   sem	   nýjar	   fræðigreinar,	   svo	   sem	   hinseginfræði,	  

fjölmenningarfræði,	  fötlunarfræði	  og	  kynjafræði	  hafa	  skapað	  og	  vakið	  athygli	  á.	  	  

Þar	  sem	  kynjasamþættingar	  eigi	  að	  gæta,	  samkvæmt	  lögum,	  við	  alla	  áætlanagerð	  í	  

skólastarfi	   þurfa	   skólar	   að	   setja	   sér	   jafnréttisáætlun	   sem	   tekur	   til	   allra	   þátta	  

skólastarfsins,	   svo	   sem	   kennslu,	   námsefnis,	   starfsmannahalds,	   endurmenntunar	   og	  

samskipta.	  Jafnréttisfræðsla	  fer	  þannig	  fram	  með	  tvennum	  hætti;	  á	  beinan	  hátt	  þar	  sem	  

nemendur	  vinna	  verkefni	  varðandi	  kynjajafnrétti	  og	  á	  óbeinan	  hátt	  þar	  sem	  jafnrétti	  er	  

fléttað	   inn	   í	   allt	   skólastarfið	   (Hafsteinn	   Karlsson	   og	   Stefanía	   Traustadóttir,	   2005).	   Í	  

skólastarfi	   skulu	   nemendur	   þróa	   með	   sér	   hæfni	   sem	   felur	   í	   sér	   að	   virða	   jafnrétti	   í	  

samskiptum,	   vera	   meðvituð/aður	   um	   eigin	   kynhneigð	   og	   kynheilbrigði,	   skilning	   á	  

hvernig	  mismunandi	  þættir	  geta	  skapað	  mismunun	  eða	  forréttindi	  í	  lífi	  fólks,	  meðvitund	  

og	   gagnrýni	   á	   áhrif	   staðalmynda	   og	   fyrirmynda	   á	   eigin	   ímynd	   og	   lífsstíl	   og	   skilning	   á	  

hlutverki	  kyns	  eða	  kyngervis	  í	  samfélaginu	  (Aðalnámskrá	  framhaldsskóla,	  2011).	  Svo	  að	  

þessum	  áherslum	  skólastarfsins	   í	   jafnréttismálum	  sé	   fylgt	  eftir	  hvílir	  ábyrgð	  á	  herðum	  

kennara	  að	  útfæra	  fyrirmæli	  menntalaga	  og	  stefnu	  aðalnámskrá	  í	  kennslu	  sinni	  og	  öðru	  

skólastarfi	   á	   faglegan	   hátt	   (Aðalnámskrá	   framhaldsskóla,	   2011).	   Jafnframt	   gegna	  

skólameistarar	   ákveðnum	   skyldum	   og	   mikilvægt	   er	   að	   þeir	   geri	   sér	   grein	   fyrir	   að	  

ábyrgðin	   er	   þeirra	   hvað	   jafnréttisstarf	   varðar	   (Arnfríður	   Aðalsteinsdóttir,	   2010).	   Því	  

skiptir	   viðhorf	   þeirra	   og	   vinnubrögð	   miklu	   máli.	   Þeir	   geta	   með	   alls	   kyns	   táknum	   og	  

orðum	   dregið	   úr	   eða	   hvatt	   til	   að	   stefnu	   í	   jafnréttismálum	   sé	   framfylgt	   (Hafsteinn	  

Karlsson	  og	  Stefanía	  Traustadóttir,	  2005).	  	  

Ákvæðum	  um	   jafnréttisfræðslu	   í	   jafnréttislögum	  hefur	   lítið	   verið	   fylgt	   eftir	   í	   öll	  

þau	   ár	   sem	   slík	   ákvæði	   hafa	   verið	   til	   eða	   frá	   árinu	   1976	   (Þorgerður	   Einarsdóttir	   og	  

Ingólfur	   Ásgeir	   Jóhannesson,	   2011).	   Með	   setningu	   jafnréttislaga	   er	   ljóst	   að	   miklar	  

skyldur	  hafa	   legið	  og	   liggja	  enn	  á	  skólakerfinu	  í	   jafnréttismálum	  til	  að	  vinna	  að	   jöfnum	  

áhrifum	   kvenna	   og	   karla	   í	   samfélaginu	   (Hafsteinn	   Karlsson	   og	   Stefanía	   Traustadóttir,	  

2005;	   Gerður	   Bjarnadóttir	   og	   Guðný	   Guðbjörnsdóttir,	   2011).	   Svo	   virðist	   þó	   vera	   að	  

lagabókstafurinn	   dugi	   ekki	   til,	   lögin	   skilgreini	   ekki	   nógu	   vel	   við	   hvað	   er	   átt	   með	  

jafnréttisfræðslu	   eða	   hvernig	   hún	   eigi	   að	   fara	   fram	   (Eygló	   Árnadóttir,	   2009).	   Þar	   sem	  

markmið	  laga	  og	  stefnumörkun	  skólakerfisins	  varðandi	  jafnréttisfræðslu	  eru	  óskýr	  getur	  

hver	   skóli	   túlkað	   á	   sinn	   hátt	   hvort	   jafnréttisfræðsla	   skuli	   vera	   val	   eða	   skylda	   fyrir	  

nemendur	   og	   hversu	   umfangsmikil	   fræðslan	   skuli	   vera	   (Þorgerður	   Einarsdóttir	   og	  

Ingólfur	  Ásgeir	   Jóhannesson,	  2011).	  Fræðslan	  virðist	  þó	  eiga	  erfitt	  með	  að	  skila	   sér	   til	  

skólana	   (Eygló	  Árnadóttir	   2009),	   í	   skólakerfinu	   er	   enginn	  þrýstingur	   á	   að	   slík	   fræðsla	  

fari	   fram	   og	   fáir	   kennarar	   telja	   sig	   búa	   yfir	   þekkingu	   eða	   sjálfstrausti	   til	   að	   hafa	  

frumkvæði	  á	  þessu	  sviði	  (Þorgerður	  Einarsdóttir	  og	  Ingólfur	  Ásgeir	  Jóhannesson,	  2011).	  

Ef	   árangur	   á	   að	   nást	   í	   jafnrétti	   kynjanna	   þarf	   að	   beina	   athyglinni	   fyrst	   og	   fremst	   að	  

kennurum	  og	  kennaramenntunarstofnunum	  (Guðný	  Guðbjörnsdóttir	  og	  Steinunn	  Helga	  

Lárusdóttir,	   2012).	   Forsenda	   markvissrar	   jafnréttisfræðslu	   er	   kynjafræðiþekking	  

kennara	   (Arnfríður	   Aðalsteinsdóttir,	   2010)	   og	   til	   þess	   að	   skólakerfið	   geti	   uppfyllt	  

skyldur	   sínar	   um	   jafnréttisfræðslu	   á	   öllum	   skólastigum	   er	   því	   nokkuð	   ljóst	   að	   fyrsta	  

skrefið	   í	   þá	   átt	   er	   að	   sjá	   til	   þess	   að	   inn	   í	   skólana	   komi	   vel	   menntaðir	   kennarar	   með	  

þekkingu	  á	  kynjafræði	  og	  jafnréttismálum.	  	  

	  

Kynjajafnréttisfræðsla	  í	  kennaramenntun	  

Líkt	  og	  Eygló	  Árnadóttir	  (2009)	  bendir	  á	   í	  meistararitgerð	  sinni,	  Ekki	  benda	  á	  mig!	  Um	  

framkvæmd	   laga	   um	   jafnréttisfræðslu	   í	   grunnskólum,	   þá	   hafa	   jafnréttislögin	   aldrei	   lagt	  

sérstaka	  áherslu	  á	  fræðslu	  um	  jafnrétti	  kynjanna	  innan	  kennaramenntunar	  þrátt	  fyrir	  að	  

þau	   hafi	   ávallt	   kveðið	   á	   um	   jafnréttisfræðslu	   á	   öllum	   skólastigum.	  Margt	   bendir	   til	   að	  

jafnréttisfræðslu	   og	   umfjöllun	   um	   jafnrétti	   kynjanna	   hafi	   verið	   vanrækt	   í	  

kennaramenntuninni	   (Guðný	   Guðbjörnsdóttir	   og	   Steinunn	   Helga	   Lárusdóttir,	   2012).	  

Kennarar	   með	   12	   –	   40	   ára	   starfsreynslu	   muna	   til	   dæmis	   eftir	   lítilli	   sem	   engri	  

kynjajafnréttisfræðslu	   í	   sínu	   námi	   og	   hafa	   fáir	   þeirra	   tekið	   þátt	   í	   fræðslu	   um	   jafnrétti	  

kynja	   í	   starfi	   sínu	   (Þorgerður	   Einarsdóttir	   og	   Ingólfur	   Ásgeir	   Jóhannesson,	   2011).	   Sú	  

fræðsla	  sem	  kennaranemar	  fá	   í	  sínu	  námi	  er	  grundvöllur	  fræðslu	  á	  öðrum	  skólastigum	  

en	  í	  	  lögum	  um	  menntun	  og	  ráðningu	  kennara	  og	  skólastjórnenda	  er	  hvergi	  kveðið	  á	  um	  

kynjafræði	   eða	   þekkingu	   á	   jafnréttismálum	   (Eygló	   Árnadóttir,	   2009)	   og	   jafnrétti	  

kynjanna	   og	   jafnréttisfræðsla	   hefur	   víða	   verið	   vanrækt	   eða	   ekki	   til	   staðar	   í	  

kennaramenntun	  (Guðný	  Guðbjörnsdóttir	  og	  Steinunn	  Helga	  Lárusdóttir,	  2012).	  	  

Krafan	  um	  sérstaka	  fræðslu	  um	  kynjajafnréttismál	  innan	  uppeldisstétta	  hefur	  þó	  

verið	  hávær	  og	  til	  að	  mæta	  þeirri	  kröfu	  hefur	  verið	  boðið	  upp	  á	  sérstök	  valnámskeið	  sem	  

hluta	   af	   námi	   fyrir	   kennara-‐	   og	   uppeldisfræðinema	   og	   sérstök	  

endurmenntunarnámskeið	  fyrir	  starfandi	  kennara	  þar	  sem	  fjallað	  er	  um	  áhrif	  kynferðis	  

(Hafsteinn	  Karlsson	  og	  Stefanía	  Kristjánsdóttir,	  2005).	  Í	  mars	  2014	  skoðaði	  rannsakandi	  

kennsluskrá	   kennaradeildar	   við	   Háskóla	   Íslands	   og	   uppgötvaði	   að	   kynjafræði,	  

jafnréttisfræðsla	   eða	   námskeið	   tengd	   kynjajafnrétti	   eða	   jafnrétti	   yfir	   höfuð	   er	   ekki	  

skylda	   fyrir	   kennaranema.	   Viðbótardiplómanám	   í	   menntun	   framhaldsskólakennara	  

inniheldur	   jafnframt	   enga	   jafnréttisfræðslu.	   Í	   kennaramenntun	   við	   Kennaraháskóla	  

Íslands,	   nú	   Menntavísindasvið	   Háskóla	   Íslands	   og	   Háskólann	   á	   Akureyri	   hafa	   nokkur	  

valnámskeið	  um	  menntun	  og	  kynferði	  og	  kynjafræði	  almennt	  staðið	  nemendum	  til	  boða	  

í	   allmörg	   ár	   en	   lítið	   virðist	   gert	   á	   þessu	   sviði	   í	   skyldunámi	   fyrir	   alla	   kennara	   (Guðný	  

Guðbjörnsdóttir	  og	  Steinunn	  Helga	  Lárusdóttir,	  2012).	  	  

Árið	   2009	   sendi	   Eygló	   Árnadóttir	   (2009)	   Menntamálaráðuneytinu	   fyrirspurn	  

vegna	   MA	   rannsóknar	   sinnar	   og	   spurði	   hvers	   vegna	   ráðuneytið	   tryggði	   ekki	  

jafnréttisfræðslu	   í	   námi	   kennara	   líkt	   og	   jafnréttislög	   kveða	   á	   um.	   Ráðuneytið	   svaraði	  

henni	   svo	   að	   háskólar	   ákveði	   sjálfir	   fyrirkomulag	   kennslu	   og	   vísaði	   máli	   sínu	   til	  

stuðnings	   í	   7.	   grein	   laga	   nr.	   63/2006	   þar	   sem	   fram	   kemur	   að	   háskólar	   ákveða	  

fyrirkomulag	  kennslu,	  rannsókna,	  náms	  og	  námsmats.	  	  Eygló	  bendir	  þó	  á	  að	  ráðuneytið	  

gleymir	  að	  taka	  tillit	  til	  þess	  að	  eftirliti	  með	  gæðum	  kennslu	  fari	  fram	  innan	  háskólanna	  

sjálfra	   en	   einnig	   með	   reglubundnu	   ytra	   mati	   og	   að	   menntamálaráðherra	   skuli	   þar	   af	  

leiðandi	   hafa	   eftirlit	   með	   gæðum	   menntunar	   sem	   háskólar	   veiti	   og	   að	   þeir	   uppfylli	  

ákvæði	  laga.	  Samkvæmt	  23.	  grein	  jafnréttislaga	  (2008)	  er	  Menntamálaráðuneytinu	  skylt	  

að	  fylgjast	  með	  að	  jafnréttis	  kynjanna	  sé	  gætt	  í	  uppeldis-‐	  og	  skólastarfi.	  Með	  minnkandi	  

ríkisafskiptum	  er	  erfiðara	  en	  áður	  að	  tryggja	  jafnrétti	  en	  ef	  einhverjar	  breytingar	  eiga	  að	  

verða	  á	  skólastarfinu	  þurfa	  menntayfirvöld	  að	  tryggja	  að	  skólastjórnendur	  og	  kennarar	  

öðlist	   þekkingu	   og	   aðferðir	   til	   að	   efla	   jafnrétti.	   Menntun	   ræður	   sífellt	   meiru	   um	  

framtíðarmöguleika	  fólks	  og	  því	  þarf	  að	  tryggja	  jafnréttisstarf	  og	  -‐fræðslu	  í	  skólum	  með	  

því	   að	   skapa	   aðstæður	   til	   þess	   (Berglind	  Rós	  Magnúsdóttir	   og	  Guðný	  Guðbjörnsdóttir,	  

2006).	  	  

	   Þar	   sem	   fræðsla	   um	   kynjajafnrétti	   er	   val	   en	   ekki	   skylda	   er	   auðvelt	   fyrir	  

kennaranema	  að	  komast	  hjá	  því	  að	  fá	  slíka	  fræðslu	  ef	  áhugasvið	  þeirra	   liggur	  ekki	  þar.	  

Áhugi	  þeirra	  sem	  sinna	  kennaramenntun	  í	  háskólum	  landsins	  á	  kynjajafnréttisfræðslu	  er	  

frekar	  lítill	  og	  oft	  er	  um	  tilviljunarkennt	  einstaklingsframtak	  að	  ræða	  þegar	  námsefni	  um	  

kynjajafnrétti	  ratar	   í	  námskrár	  kennaranáms.	  Þetta	  áhugaleysi	  er	  vissulega	  áhyggjuefni	  

þar	   sem	   það	   er	   í	   takt	   við	   skort	   á	   kynjajafnréttisfræðslu	   annars	   staðar	   í	   skólakerfinu	  

(Þorgerður	  Einarsdóttir	  og	  Ingólfur	  Ásgeir	  Jóhannesson,	  2011).	  	  

	  

Kynjajafnréttisfræðsla	  í	  skólum	  

Það	   er	   ljóst	   að	   staða	   kynjajafnréttisfræðslu	   í	   íslensku	   skólakerfi	   er	   veik	   (Þorgerður	  

Einarsdóttir	   og	   Ingólfur	   Ásgeir	   Jóhannesson,	   2011).	   Svo	   virðist	   sem	   að	  

kynjajafnréttisfræðsla	   í	   skólum	  komi	   til	  vegna	   frumkvæðis	  einstakra	  kennara	  og	  á	  það	  

bæði	   við	   í	   kennaramenntun	   sem	   og	   á	   öðrum	   skólastigum	   eins	   og	   í	   framhaldsskólum.	  

Hafsteinn	  Karlsson	  og	  Stefanía	  Traustadóttir	  (2005)	  benda	  til	  að	  mynda	  á	  að	  starf	   í	  átt	  

að	   jafnrétti	   kynjanna	   innan	   skóla	   hafi	   að	   mestu	   verið	   unnið	   í	   gegnum	   tímabundin	  

verkefni	  og	  að	  þeir	  kennarar	  sem	  taka	  slík	  verkefni	  að	  sér	  séu	  oftar	  en	  ekki	  eldhugar	  sem	  

hafa	  verið	  tilbúnir	  til	  að	  fórna	  kröftum	  sínum	  og	  tíma.	  Eygló	  Árnadóttir	  (2009)	  komst	  að	  

svipaðri	   niðurstöðu	   í	   rannsókn	   sinni	   á	   jafnréttisfræðslu	   innan	   grunnskóla	   þar	   sem	   að	  

slík	  fræðsla	  náist	  ekki	  inn	  í	  skólastarfið	  nema	  fyrir	  frumkvæði	  einstakra	  kennara.	  Þrátt	  

fyrir	   einstaklingsframtak	   áhugasamra	   kennara	   hefur	   skólakerfið	   ekki	   sinnt	  

kynjajafnréttisfræðslu	  af	  nægilegri	  alvöru	  eða	  í	  samfellu	  og	  eru	  þar	  með	  taldar,	  eins	  og	  

fyrr	   segir,	   stofnanir	   sem	   mennta	   kennara	   (Þorgerður	   Einarsdóttir	   og	   Ingólfur	   Ásgeir	  

Jóhannesson,	   2011).	   Því	   er	   mikilvægt	   að	   jafnrétti	   kynjanna	   og	   kynjahugtök	   séu	   gerð	  

sýnileg	   í	  námskeiðslýsingum	  og	   jafnvel	  námskeiðsheitum,	  á	  öllum	  skólastigum,	  annars	  

er	  hætta	  á	  að	  umfjöllun	  um	  slík	  málefni	  séu	  aðeins	  háð	  eldhuganum	  hverju	  sinni	  (Guðný	  

Guðbjörnsdóttir	  og	  Steinunn	  Helga	  Lárusdóttir,	  2012).	  	  

Vegna	  skorts	  á	  fræðslu	  um	  kynjajafnrétti	  í	  kennaramenntun	  á	  Íslandi	  vefjast	  ýmis	  

nauðsynleg	  hugtök	  og	  hugmyndir	  kynjafræða	  fyrir	  kennurum,	  eins	  og	  um	  karlmennsku	  

og	   kvenleika,	   kyngervi,	   ríkjandi	   kynjakerfi	   eða	   jafnrétti	   og	   hafa	   þeir	   ekki	   þekkingu	   til	  

þess	   að	   hrófla	   við	   hefðbundnum	   staðal-‐	   eða	   kynímyndum	   (Guðný	   Guðbjörnsdóttir	   og	  

Steinunn	   Helga	   Lárusdóttir,	   2012).	   Kynjafræðikennsla	   byggir	   á	   sérstakri	   fræðslu	   og	  

útskýringum	   sem	   vanalega	   eru	   ekki	   til	   staðar	   í	   öðrum	   námskeiðum.	   Þar	   af	   leiðandi	  

mynda	   nemendur	   og	   kennarar	   sér	   þá	   skoðun	   að	   slík	   þekking	   sé	   ekki	   nauðsynleg	   og	  

teljist	  ekki	  til	  grundvallarþekkingar	  (Dalton	  og	  Rotundo,	  2000).	  Góður	  vilji	  kennara	  til	  að	  

huga	   að	   kynjajafnrétti	   í	   skólastarfi	   er	   því	   ekki	   nægur	   vegna	   þess	   að	   skorturinn	   á	  

þekkingu	   getur	   leitt	   til	   þess	   að	   kennarar	   styðja	   við	   staðalmyndir	   kynjanna.	   Því	   er	  

mikilvægt	  að	  hafa	  í	  huga	  að	  næmi	  fyrir	  kynjamun	  byggir	  á	  vísindalegri	  þekkingu	  kennara	  

á	  meðal	  annars	  kynjafræði	  en	  er	  ekki	  spurning	  um	  persónulega	  eiginleika	  þeirra	  (Guðný	  

Guðbjörnsdóttir	   og	   Steinunn	   Helga	   Lárusdóttir,	   2012).	   Í	   ritdómi	   Gyðu	   Margrétar	  

Pétursdóttur	   (2011)	   um	   kennslubók	   í	   kynjafræði	   fyrir	   efstu	   bekki	   grunnskóla	   sem	  

nefnist	  Huxarinn	   var	   sú	   bók	   unnin	   af	   brýnni	   þörf	   en	   líður	   fyrir	   skort	   á	   þekkingu	   og	  

reynslu	  á	  málaflokknum.	  Því	  virðist	  vera	  sem	  að	  þörf	  er	  á	  rannsóknum	  um	  þá	  kennara	  

sem	  taka	  að	  sér	  kennslu	  í	  kynjafræði.	  Þar	  sem	  kynjafræði	  er	  ung	  fræðigrein	  sem	  nýlega	  

hefur	  skotið	  upp	  kollinum	  á	  framhaldsskólastigi	  um	  allan	  heim	  hefur	  staða	  og	  upplifun	  

framhaldsskólakennara	  sem	  tekið	  hafa	  að	  sér	  kynjafræðikennslu	   lítið	  sem	  ekkert	  verið	  

rannsökuð.	  Rannsakandi	  þessarar	  rannsóknar	  fann	  til	  að	  mynda	  engar	  fræðigreinar	  sem	  

fjölluðu	   um	   málefnið.	   Margar	   fræðigreinar	   eru	   til	   um	   hvernig	   skal	   haga	   kennslu	   um	  

kynjafræðileg	  málefni	  en	  skortur	  er	  á	  rannsóknum	  um	  upplifun	  kennaranna.	  

Almenningur	  hefur	  haft	  miklar	  áhyggjur	  af	  því	  hvernig	  kynin	  eru	  mótuð	  í	  gegnum	  

skólastarfið	  (Ingólfur	  Ásgeir	  Jóhannesson,	  2004)	  og	  getur	  það	  ómeðvitað	  viðhaldið	  hinu	  

ríkjandi	  kynjakerfi.	  Til	   að	  mynda	  er	   talið	   að	   stúlkur	   fái	   ekki	  nægan	  undirbúning	  undir	  

ýmiss	  konar	   leiðtogastörf	  né	  drengjum	  kennt	  það	  sem	  þeir	  þurfa	  til	  þess	  að	  geta	  orðið	  

góðir	   heimilisfeður.	   Einnig	   hefur	   drengjaorðræðan	   verið	   hátt	   á	   lofti	   en	  með	   henni	   er	  

bent	  á	  að	  drengjum	  gangi	  sérstaklega	  illa	  í	  skóla	  vegna	  þess	  að	  skólarnir	  séu	  ekki	  sniðnir	  

fyrir	  þá	  og	  að	  ákveðin	  kvennamenning	  sé	  ríkjandi	  í	  skólum	  (Ingólfur	  Ásgeir	  Jóhannesson,	  

2004).	  Þrátt	  fyrir	  að	  stelpur	  séu	  fjölmennari	  á	  framhaldsskólastigi	  en	  strákar	  og	  námsleg	  

frammistaða	   þeirra	   sé	   betri	   er	   ekki	   þar	   með	   sagt	   að	   framhaldsskólinn	   sé	   kvenlæg	  

stofnun	  í	  dag.	  Stjórnendur	  skólanna	  eru	  að	  meirihluta	  karlar	  eða	  31	  á	  móti	  18	  (Hagstofa	  

Íslands,	   2012),	   námsvalið,	   er	   eins	   og	   áður	   sagði	   afar	   kynbundið	   sem	   endar	   með	  

kynskiptum	   vinnumarkaði	   og	   síðast	   en	   ekki	   síst	   hafa	   strákar	   undirtökin	   í	   félagslífinu	  

(Þorgerður	  Einarsdóttir	  og	  Berglind	  Rós	  Magnúsdóttir,	  2005).	  	  

Guðbjörg	   Vilhjálmsdóttir	   (2005)	   fjallar	   um	   kenningar	   Bourdieu	   í	   grein	   sinni	  

Kynbundin	   sýn	   á	   grunnskólastarfið	   sem	   birtist	   í	   bókinni	   Kynjamyndir	   í	   skólastarfi.	  

Bourdieu	   telur	   að	   stúlkur	   hafni	   náms-‐	   og	   starfsleiðum	   sem	   þær	   eru	   hvort	   eð	   er	  

útilokaðar	  frá	  og	  flykkjast	  í	  það	  nám	  og	  þau	  störf	  sem	  eru	  ætlaðar	  þeim.	  Eins	  og	  fyrr	  var	  

greint	  frá	  kallar	  hann	  slíkt	  háttalag	  þversögn	  hins	  viðtekna,	  þ.e.	  að	  fólk	  fylgi	  valdboði	  án	  

þess	   að	   streitast	   á	   móti.	   Hann	   segir	   þessa	   hugsun	   ómeðvitaða	   og	   eigi	   sér	   félagslegar	  

rætur.	   Hugtak	   Bourdieus	   habitus	   sem	   Guðbjörg	   þýðir	   sem	   veruhátt	   lýsir	   því	   hvernig	  

félagsleg	  staða	  mótar	  skoðanir	  og	  smekk	   fólks	  en	  ósýnileg	  og	  hljóðlát	  merki	  vísa	  þeim	  

veginn	   í	   samfélagi	   sem	   byggir	   á	   kynskiptum	   verkefnum	   og	   að	   lokum	   viðheldur	  

yfirráðum	   karla.	   Kynin	   læra	   að	   meta	   störf	   á	   mismunandi	   hátt	   og	   stúlkur	   bera	   meiri	  

virðingu	   fyrir	   umönnunarstörfum	   er	   strákar.	   Þannig	   getur	   skólinn	   og	   umhverfi	   hans	  

vísað	  nemendum	  sínum	  inn	  á	  brautir	  byggðar	  á	  úreltum	  staðal-‐	  og	  kynjaímyndum.	  Því	  

verður	   skólafólk	   að	   búa	   yfir	   þeirri	   þekkingu	   sem	   hjálpar	   nemendum	   að	   átta	   sig	   á	  

kynjakerfinu	   og	   áhrifum	   þess	   á	   kynin	   ef	   það	   ætlar	   að	   axla	   þá	   ábyrgð	   sem	   bæði	  

jafnréttislög	   og	   aðalnámskrár	   leggur	   á	   herðar	   þeirra	   (Gerður	   Bjarnadóttir	   og	   Guðný	  

Guðbjörnsdóttir,	  2011).	  	  

Viðhorf	   og	   hegðun	   ungs	   fólks	   í	   dag	   sýna	   að	   tilefni	   og	   þörf	   fyrir	  

kynjajafnréttisfræðslu	   á	   ekki	   síður	   við	   nú	   en	   áður	   (Þorgerður	  Einarsdóttir	   og	   Ingólfur	  

Ásgeir	  Jóhannesson,	  2011)	  en	  sem	  dæmi	  hafa	  viðhorf	  ungmenna	  til	  jafnréttismála	  mælst	  

íhaldsamari	  nú	  en	  fyrir	  20	  árum	  (Andrea	  Hjálmsdóttir	  og	  Þóroddur	  Bjarnason,	  2008)	  og	  

íhaldsöm	   viðhorf	   má	   einnig	   finna	   í	   dag	   meðal	   framhaldsskólanema,	   þá	   sérstaklega	  

drengja	   (Gerður	   Bjarnadóttir	   og	   Guðný	   Guðbjörnsdóttir,	   2011).	   Klámneysla	   íslenskra	  

unglingsdrengja	   er	  mjög	  mikil	   en	   20,4%	  þeirra	   sögðust	   horfa	   á	   klám	   um	  það	   bil	   einu	  

sinni	  á	  dag,	   samkvæmt	  rannsóknarskýrslu	   sem	  gefin	  var	  út	  árið	  2010	  um	  ungmenni	  á	  

Norðurlöndunum	   (Margrét	   Lilja	   Guðmundsdóttir,	   Jón	   Sigfússon,	   Álfgeir	   Logi	  

Kristjánsson,	  Hrefna	  Pálsdóttir	  og	   Inga	  Dóra	  Sigfúsdóttir,	  2010),	   sem	  setur	  þá	   fremst	   í	  

flokki	   yfir	   klámneyslu	   unglingsdrengja	   í	   þessum	   löndum.	   Klámvæðing	   er	   orðin	  

fyrirferðamikil	   í	   opinberri	   dægurmenningu	   ungs	   fólks	   og	   klámmenning	   umtalsverð	   í	  

framhaldsskólum	   landsins	   (Þorgerður	   Einarsdóttir	   og	   Ingólfur	   Ásgeir	   Jóhannesson,	  

2011),	   þá	   sérstaklega	   í	   félagsstörfum,	   skólablöðum	   og	   öðru	   afþreyingarefni	   fyrir	   ungt	  

fólk	   (Þorgerður	   Einarsdóttir	   og	   Berglind	   Rós	   Magnúsdóttir,	   2005).	   Hugtakið	  

klámvæðing	   er	   notað	   þegar	   klám	   og	   orðfæri,	   táknmyndir,	   hlutverk	   og	   myndmál	   úr	  

kláminu	  smeygja	  sér	  inn	  í	  daglegt	  líf	  okkar	  sem	  samþykkt,	  normaliserað	  og	  jafnvel	  dáð	  

menningarlegt	   fyrirbæri	   (Katrín	   Anna	   Guðmundsdóttir	   og	   Þorgerður	   Einarsdóttir,	  

2011).	  	  

	  Þar	  sem	  kynbundið	  náms-‐	  og	  starfsval	  hefur	  verið	  til	  staðar	  í	  íslensku	  samfélagi	  

(Þorgerður	  Einarsdóttir	  og	  Berglind	  Rós	  Magnúsdóttir,	  2005)	  er	  ljóst	  að	  hugmyndir	  um	  

kvenleika	   og	   karlmennsku,	   sem	   oft	   eru	   tengdar	   ákveðnum	   sviðum	   atvinnulífsins,	   geta	  

hindrað	  einstaklinginn	  í	  að	  velja	  það	  nám	  og	  starf	  sem	  hann	  hefur	  hæfileika	  til	  og	  áhuga	  

á.	   Því	   er	  mikilvægt	   að	   taka	   fyrir	   hugmyndir	   samfélagsins	   um	   víðteknar	   kvenleika-‐	   og	  

karlmennskuímyndir	  en	  með	  markvissri	  umræðu	  og	  fræðslu	  er	  hægt	  að	  gefa	  ungu	  fólki	  

tækifæri	  til	  þess	  að	  taka	  eigin	  ákvarðanir	  varðandi	  nám	  og	  starf	  og	  hjálpa	  því	  að	  feta	  sig	  í	  

átt	  að	  þeirri	  manneskju	  sem	  þau	  vilja	  verða	  (Arnfríður	  Aðalsteinsdóttir,	  2010;	  Ingólfur	  

Ásgeir	   Jóhannesson,	   2004).	   Guðný	   Guðbjörnsdóttir	   og	   Steinunn	   Helga	   Lárusdóttir	  

(2012)	   benda	   jafnframt	   á	   að	   sú	   athygli	   sem	  kynjafræðiáfangi	   í	   Borgarholtsskóla	   hefur	  

hlotið	  bendir	  til	  að	  jafnréttisfræðsla	  eigi	  hljómgrunn	  í	  samfélaginu.	  

Þar	   sem	   kennarar	   þekkja	   lítið	   til	   lykilhugtaka	   kynjafræða	   leggja	   kennarar	   víða	  

áherslu	  á	   jafnréttishugtakið	   í	  kennslu	  sinni.	  Athyglinni	  er	  því	  ekki	  beint	  sérstaklega	  að	  

kynjajafnrétti	  og	  meiri	  áhersla	  er	  lögð	  á	  margbreytileikasjónarmið	  sem	  eykur	  líkurnar	  á	  

því	  að	  kyn	  og	  kyngervi	  verði	  útundan	  í	  umræðunni	  (Guðný	  Guðbjörnsdóttir	  og	  Steinunn	  

Helga	  Lárusdóttir,	  2012;	  Eygló	  Árnadóttir,	  2009).	  Því	  er	  mikilvægt	  að	  til	  sé	  aðgengilegt	  

efni	  um	  kynjajafnrétti,	  bæði	  fyrir	  kennara	  og	  nemendur	  þar	  sem	  helstu	  hugtök	  fræðanna	  

eru	  útskýrð	  á	  einfaldan	  hátt.	  Arnfríður	  Aðalsteinsdóttir	   (2010)	  nefnir	  að	  þrátt	   fyrir	  að	  

töluvert	   efni	   sé	   til	   um	   kynjafræðileg	   málefni	   þá	   er	   þrátt	   fyrir	   það	   skortur	   á	   slíku	  

námsefni.	  Því	  þurfi	  að	  gera	  faglega	  úttekt	  á	  öllu	  því	  kynjafræðilega	  námsefni	  sem	  til	  er,	  

semja	  nýtt	   þegar	   þess	   þurfi	   og	   endurútgefa	   gott	   efni.	  Hún	   leggur	   til	   að	   það	   gæti	   verið	  

verkefni	   fyrir	   Jafnréttisstofu,	   Menntamálaráðuneyti	   og	   Námsgagnastofnun.	   Síðan	   þá	  

hefur	  Kynungabók	   komið	  út	   á	  vegum	  Mennta-‐	  og	  menningarmálaráðuneytisins	  en	  hún	  

kom	   út	   árið	   2011.	   Sú	   bók	   fékk	  misjafna	   dóma	   frá	   viðmælendum	   rannsóknarinnar	   en	  

betur	   verður	   farið	   í	   það	   í	   niðurstöðukaflanum	   þar	   sem	   fjallað	   er	   um	   hindranir	   og	  

áskoranir	  í	  kynjafræðikennslu.	  

Aðalnámskrá	  (2011)	  gerir	  ráð	  fyrir	  að	   jafnréttisfræðsla	   fléttist	   inn	   í	  skólastarfið	  

og	  sé	  þáttur	  sem	  flestra	  námsgreina.	  Því	  er	  mikilvægt	   fyrir	  kennara	  að	  hafa	  aðgang	  að	  

kennsluefni	  sem	  hentar	  til	  þess	  að	  taka	  á	  kynjajafnrétti	  og	  námsbækur	  þurfa	  að	  vera	  til	  

þess	   gerðar	   að	   vinna	   gegn	   hefðbundnum	   staðalmyndum	   (Guðný	   Guðbjörnsdóttir	   og	  

Steinunn	  Helga	  Lárusdóttir,	  2012)	  í	  öllum	  námsgreinum.	  Þetta	  er	  sérstaklega	  mikilvægt	  í	  

ljósi	   þess	   að	   sterk	   staða	   námsgreinaskiptingar	   og	   lítil	   hefð	   fyrir	   samfaglegri	   vinnu	   í	  

framhaldsskólum	   gerir	   nýjum	   viðfangsefnum	   og	   námsgreinum	   erfitt	   fyrir	   og	   þá	  

sérstaklega	   ef	   þær	   eiga	   ekki	   augljóst	   heimili	   innan	   fastra	   námsgreina	   (Þorgerður	  

Einarsdóttir	  og	  Ingólfur	  Ásgeir	  Jóhannesson,	  2011).	  Það	  bendir	  til	  þess	  að	  kynjafræði	  og	  

jafnréttisfræðsla	  eigi	  erfitt	  uppdráttar	  innan	  skólakerfisins.	  Því	  má	  álykta	  að	  fræðsla	  til	  

allra	   kennara	   væri	   árangursríkari	   leið	  heldur	   en	   eitt	   námskeið	   vegna	  þess	   að	  þá	  næði	  

kynjajafnréttisfræðsla	  inn	  í	  allar	  námsgreinar	  og	  þar	  með	  taldar	  faggreinarnar.	  Arnfríður	  

Aðalsteinsdóttir	   (2010)	   bendir	   einnig	   á	   að	   jafnréttisviðurkenningar	   geti	   hvatt	   til	  

jafnréttisstarfs	   innan	   skóla	   og	   tryggt	   því	   starfi	   og	   jafnréttisfræðslu	  meiri	   sýnileika.	   Að	  

sama	  skapi	  er	  í	  áætlun	  ríkisstjórnarinnar	  í	  jafnréttismálum	  fyrir	  árin	  2011	  –	  2014	  kveðið	  

á	   um	   að	   áföngum	   í	   kynja-‐	   og	   jafnréttisfræðum	   verði	   komið	   inn	   í	   framhaldsskóla	   og	   á	  

árunum	  2013	  og	  2014	  yrði	  veitt	  jafnréttisverðlaun	  til	  þeirra	  þátttakenda	  sem	  hafa	  sýnt	  

sem	   mestan	   árangur	   á	   sviði	   jafnréttismála	   (Þingskjal	   1480,	   2010-‐2011).	   Slíkar	  

viðurkenningar	   geta	   því	   átt	   þátt	   í	   því	   að	   tryggja	   jafnréttisfræðslu	   fastan	   sess	   innan	  

skólastarfsins.	  

	  

Samantekt	  

Þessi	   kafli	   samanstóð	   af	   fræðilegri	   samantekt	   tengdri	   rannsókninni.	   Rætt	   var	   um	  

kynjakerfið	  og	  hvernig	  það	  hefur	  áhrif	  á	  stöðu	  kynjanna	  í	  samfélaginu	  ásamt	  því	  að	  farið	  

var	  í	  hugtakið	  femínismi	  og	  bylgjur	  hans	  þrjár	  ræddar	  í	  sagnfræðilegu	  ljósi.	  Því	  næst	  var	  

fjallað	  um	  þróun	  kynjafræðinnar	   innan	  Háskóla	   Íslands	  og	  þau	   lög	  og	   reglugerðir	   sem	  

tengjast	   jafnréttisfræðslu	   innan	   skólakerfisins.	   Að	   lokum	   var	   umfjöllun	   um	  

kynjajafnréttisfræðslu	   í	   kennaramenntun	   sem	   og	   á	   öðrum	   skólastigum	   hér	   á	   landi.	   Í	  

næsta	  kafla	  verður	  fjallað	  um	  aðferðafræði	  rannsóknarinnar	  og	  framkvæmd	  hennar.	  	  

3.	  Aðferð	  

	  

Í	   þessum	   kafla	   verður	   fjallað	   um	   framkvæmd	   rannsóknar.	   Greint	   verður	   frá	  

undirbúningi,	   rannsóknaraðferðum	   og	   markmiðum	   rannsóknar.	   Einnig	   er	   sagt	   frá	  

þátttakendum	  rannsóknar,	  gagnaöflun	  og	  úrvinnslu	  og	  greiningu	  gagna.	  Að	  því	  loknu	  er	  

stuttlega	   farið	   í	   annmarka	   og	   siðferðileg	   álitamál.	   Í	   lok	   kaflans	   er	   samantekt	   þar	   sem	  

megin	  þættir	  kaflans	  eru	  dregnir	  saman.	  

	  

Undirbúningur	  

Undirbúningsvinna	   við	   rannsóknina	   hófst	   í	   byrjun	   september	   árið	   2013	   en	   endanleg	  

ákvörðun	   um	   M.A.	   verkefnið	   var	   tekin	   í	   lok	   október	   sama	   ár	   þar	   sem	   afmörkun	  

rannsóknarinnar	  tók	  sína	  núverandi	  mynd.	  Undirbúningur	  rannsóknarinnar	  fólst	  meðal	  

annars	  í	  því	  að	  fá	  samþykki	  fyrir	  rannsókninni	  og	  viðfangsefni	  hennar	  hjá	  leiðbeinanda	  

og	   gerð	   rannsóknaráætlunar.	   Einnig	   var	   gróf	   beinagrind	   sett	   saman	   og	   að	   lokum	  

viðtalsrammi	  gerður.	  	  

	  

Rannsóknaraðferð	  

Í	  þessari	  rannsókn	  var	  notast	  við	  aðferðir	  eigindlegra	  rannsókna	  (e.	  qualitative	  research	  

methods).	   Eigindlegar	   aðferðir	   byggja	   á	  mismunandi	  hugmyndafræði	   og	  má	  þar	  nefna	  

félagslega	   mótunarhyggju,	   naturalisma,	   póstmódernisma,	   kenningar	   um	   táknbundin	  

samskipti	  og	  femínískar	  kenningar.	  Rannsóknin	  er	  byggð	  á	  sjónarhorni	  femínismans	  en	  

þar	   er	  mikil	   áhersla	   lögð	   á	   að	   konur,	   jafnt	   sem	   karlar	   verði	  meðvituð	   um	  hvaða	   áhrif	  

karlmiðað	   samfélag	   hefur	   á	   daglegt	   líf	   kvenna	   (Esterberg,	   2002).	   Rannsóknir	   af	   þessu	  

tagi	   gefa	   innsýn	   í	   kynjaðan	   veruleika	  með	   það	   að	  markmiði	   að	   skapa	   þekkingu	   til	   að	  

breyta	  kynjaðri	  undirskipun	  og	  óréttlæti	  (Katrín	  Björg	  Ríkharðsdóttir	  og	  Ingólfur	  Ásgeir	  

Jóhannesson,	   2012).	   Þannig	   geta	   slíkar	   rannsóknir	   stuðlað	   að	   félagslegum	  breytingum	  

(Stanley	  og	  Wise,	  1983)	  til	  hagsbóta	  fyrir	  alla.	  	  

Eigindlegar	  rannsóknir	  gangast	  út	  frá	  því	  að	  þekking	  sé	  sameiginlegur	  skilningur	  

sem	   þróast	   í	   gegnum	   samskipti	   fólks	   (Helga	   Jónsdóttir,	   2003).	   Helsta	   markmið	  

eigindlegra	  rannsókna	  er	  að	  fá	  innsýn	  í	  aðstæður	  ákveðinna	  hópa	  og	  leitast	  við	  að	  skilja	  

félagsleg	  fyrirbæri	  ásamt	  því	  að	  setja	  þau	  í	  samhengi	  og	  túlka	  (Esterberg,	  2002).	  Aðferðir	  

eigindlegra	   rannsókna	   byggja	   á	   grunni	   fyrirbærafræði	   (e.	   phenomenology)	   en	   megin	  

markmið	   fyrirbærafræðilegra	   rannsókna	   er	   að	   öðlast	   djúpstæðan	   skilning	   á	   ákveðnu	  

viðfangsefni	   eða	   fyrirbæri	   út	   frá	   upplifun	   ákveðins	   hóps	   með	   áherslu	   á	   lífsreynslu	  

viðmælenda	  og	  skilningi	  þeirra	  á	  líf	  sitt	  og	  athafnir	  (Creswell,	  2007;	  Kvale	  og	  Brinkman,	  

2009).	  Grunduð	  kenning	  er	  einnig	  ein	  nálgun	  eigindlegra	  rannsóknaraðferða	  sem	  notast	  

er	   við	   í	   þessari	   rannsókn.	   Kenningin	   byggir	   á	   aðleiðslu	   þar	   sem	   byrjað	   er	   að	   safna	  

gögnum	   um	   viðfangsefnið	   sem	   unnið	   er	   úr	   og	   út	   frá	   þeim	   gögnum	   sett	   fram	   kenning	  

(Esterberg,	  2002).	  Þannig	  eiga	  slíkar	  rannsóknir	  sem	  byggja	  á	  grundaðri	  kenningu	  ekki	  

að	   byrja	   með	   kenningum	   heldur	   er	   gert	   ráð	   fyrir	   því	   að	   ákveðnar	   kenningar	   séu	  

grundaðar	  í	  gegnum	  rannsóknargögnin	  (Crewswell,	  2007).	  	  

Eigindlegar	   rannsóknaraðferðir	   eiga	   sér,	   eins	   og	   aðrar	   aðferðir,	   kosti	   og	   galla.	  

Gallarnir	  eru	  þeir	  að	  slíkar	  aðferðir	  geta	  verið	   tímafrekar	  og	  dýrar	  ásamt	  því	  að	  mikið	  

álag	   er	   oft	   sett	   á	   rannsakendur,	   erfitt	   getur	   reynst	   að	   rannsaka	   stóra	   hópa	   og	  

niðurstöðurnar	  hafa	   ekki	   alhæfingargildi.	  Kostirnir	   eru	  hins	   vegar	  þeir	   að	  við	  öðlumst	  

skilning	  en	  ekki	  aðeins	   tölulegar	  upplýsingar	  af	   slíkum	  rannsóknum	  ásamt	  því	   að	  þær	  

teljast	   nytsamlegar	   (Taylor	   og	   Bogdan,	   1998),	   sérstaklega	   þeim	   sem	   teljast	   til	  

minnihlutahópa	  vegna	  þess	  hversu	  auðveldlega	  þær	  lýsa	  þeim	  fjölbreytileika	  sem	  ríkir	  í	  

samfélaginu	  (Bogdan	  og	  Biklen,	  1982).	  	  

Aðferðafræði	  eigindlegra	  rannsókna	  sem	  byggð	  er	  á	   fyrirbærafræði	  með	  nálgun	  

grundaðrar	  kenningar	  á	  vel	  við	  í	  þessari	  rannsókn	  þar	  sem	  markmið	  hennar	  er	  að	  leitast	  

við	  að	  fá	  innsýn	  í	  ákveðið	  fyrirbæri;	  upplifanir,	  aðstæður	  og	  reynslu	  kynjafræðikennara	  

af	   kynjafræðikennslu	   á	   framhaldsskólastigi.	   Rannsóknargögnum	   var	   aflað	   í	   gegnum	  

viðtöl	  og	  síðar	  unnið	  úr	  þeim	  og	  sett	  fram	  kenning.	  Þátttakendur	  rannsóknarinnar	  voru	  

ellefu	  talsins.	  Skilyrðin	  sem	  þátttakendur	  þurftu	  að	  uppfylla	  voru	  þau	  að	  vera	  starfandi	  

framhaldsskólakennari	   sem	  kennir	   eða	   hefur	   kennt	   kynjafræði.	   Þátttakendur	   voru	   því	  

valdir	  með	  markvissu	  úrtaki	  en	  það	  á	  við	  þegar	  þeir	  uppfylla	  ákveðin	  skilyrði	  með	  tilliti	  

til	  rannsóknarspurninga	  og	  þegar	  bakgrunnur	  þeirra	  er	  kunnur	  (Esterberg,	  2002).	  Lagt	  

var	  upp	  með	  að	  hafa	  kynjahlutfallið	  sem	  jafnast	  með	  því	  að	  fá	  jafnmarga	  karla	  og	  konur	  

til	   að	   taka	   þátt.	   Einnig	   var	   lagt	   upp	   með	   að	   helmingur	   viðmælenda	   væri	   frá	  

höfuðborgarsvæðinu	  en	  hinn	  helmingurinn	  utan	  af	  landi.	  Þróunin	  varð	  hins	  vegar	  sú	  að	  

auðveldara	   reyndist	   vera	   að	   fá	   kvenkyns	   viðmælendur	   og	   viðmælendur	   af	  

höfuðborgarsvæðinu.	  Ástæðan	  gæti	  verið	  sú	  að	  kvenkyns	  kennarar	  í	  þessu	  fagi	  séu	  fleiri	  

en	  einnig	  var	   lítið	  um	  að	   fólk	  utan	  af	   landi	   ferðaðist	   til	  höfuðborgarsvæðisins	  á	  meðan	  

gagnaöflunin	  fór	  fram	  og	  rannsakandi	  hafði	  ekki	  tök	  á	  því	  að	  ferðast	  út	  á	  land	  til	  að	  afla	  

þátttakenda.	  	  

	   Aðferðin	   sem	   ég	   notaði	   til	   að	   finna	   þátttakendur	   var,	   eins	   og	   áður	   sagði,	   með	  

markvissu	   úrtaki.	   Ég	   hafði	   samband	   við	   flesta	   framhaldsskóla	   landsins	   í	   gegnum	  

tölvupóst	   og	   fékk	   þannig	   samband	   við	   kynjafræðikennara	   hvers	   skóla	   fyrir	   sig,	   ef	  

einhver	  var.	  Fyrsti	  viðmælandi	  minn	  benti	  mér	  hins	  vegar	  á	  síðu	  á	  samskiptamiðlinum	  

Facebook	  þar	  sem	  kynjafræðikennarar	  hafa	  komið	  saman	  og	  veitti	  mér	  aðgang	  að	  henni.	  

Því	   var	   nokkurs	   konar	   snjóboltaaðferð	   einnig	   notuð	   við	   leit	   á	   þátttakendum.	  

Snjóboltaaðferð	   hefur	   víða	   verið	   notuð	   í	   eigindlegum	   rannsóknum	  og	   felst	   í	   því	   þegar	  

fólk	  sem	  á	  eitthvað	  sameiginlegt	  eða	  þekkist	  vísar	  á	  hvert	  annað.	  Rannsakandinn	  byrjar	  

því	   með	   lítið	   úrtak	   sem,	   í	   nokkrum	   skrefum,	   stækkar	   í	   gegnum	   félagslegar	   tengingar	  

(Berg,	  2006).	  Ég	  sendi	  öllum	  meðlimum	  Facebooksíðunnar	  skilaboð	  og	  setti	  einnig	  þar	  

inn	   auglýsingu	   um	  þörf	   á	   viðmælendum	   fyrir	   rannsóknina.	   Ég	   hafði	   svo	   samskipti	   við	  

áhugasama	   ýmist	   í	   gegnum	   Facebook	   skilaboð,	   tölvupóst	   eða	   síma	   til	   þess	   að	   ákveða	  

stund	  og	  stað	  fyrir	  viðtal.	  Þar	  sem	  þátttakendur	  voru	  ellefu	  talsins	  voru	  alls	  tekin	  ellefu	  

viðtöl	  og	   fóru	  sjö	  þeirra	   fram	  í	  skólum	  viðmælenda,	  eitt	   í	  húsnæði	  Menntavísindasviðs	  

Háskóla	  Íslands	  í	  Stakkahlíð,	  eitt	  heima	  hjá	  viðmælenda,	  eitt	  heima	  hjá	  rannsakanda	  og	  

eitt	  á	  kaffihúsi,	  nálægt	  heimili	  viðmælanda.	  

	  

Þátttakendur	  

Allir	   þátttakendur	   rannsóknarinnar	   eru	   starfandi	   framhaldsskólakennarar	   og	   eru,	   eða	  

hafa	  kennt	  kynjafræði	  í	  sínum	  skóla.	  Kynjahlutfallið	  skiptist	  þannig	  að	  þrír	  þátttakenda	  

voru	   karlkyns	   og	   átta	   kvenkyns.	   Tveir	   viðmælendur	   voru	   utan	   af	   landi	   en	   níu	   af	  

höfuðborgarsvæðinu.	  Lýst	  verður	  stuttlega	  frá	  hverjum	  þátttakanda	  fyrir	  sig	  en	  til	  þess	  

að	   gæta	   fyllsta	   trúnaðar	   og	   koma	   í	   veg	   fyrir	   að	   upplýsingar	   megi	   rekja	   til	   ákveðinna	  

einstaklinga	   er	   þátttakendum	   lýst	   undir	   dulnefnum	   og	   reynsla	   þeirra	   af	  

kynjafræðikennslu	  verður	  skilgreind	  með	  eftirfarandi	  hætti:	  reynslumeiri	  (kennt	  í	  tvö	  ár	  

eða	  lengur	  )	  og	  reynsluminni	  (kennt	  í	  eitt	  skipti	  –	  tvö	  ár).	  

	  

Reynslumeiri	  þátttakendur	  voru	  eftirfarandi:	  

Helga	  Pétursdóttir	  er	  á	  sextugsaldri	  með	  framhaldsmenntun	  á	  sviði	  menntavísinda.	  	  

Jón	  Ólafsson	  er	  á	  fertugsaldri	  með	  framhaldsmenntun	  á	  sviði	  félagsvísinda.	  	  

María	  Jónsdóttir	  er	  á	  fimmtugsaldri	  með	  framhaldsmenntun	  á	  sviði	  félagsvísinda.	  	  

	  

Reynsluminni	  þátttakendur	  voru	  eftirfarandi:	  

Auður	  Magnúsdóttir	  er	  sextug	  með	  grunnmenntun	  á	  sviði	  félags-‐	  og	  menntavísinda.	  Hún	  

hefur	  ekki	  kennt	  sérstakan	  kynjafræðiáfanga	  en	  segist	  reyna	  að	  taka	  kynjafræði	  inn	  í	  

sem	  flestar	  greinar.	  Í	  hennar	  skóla	  var	  tekin	  ákvörðun	  á	  kennarafundi	  um	  að	  hafa	  ekki	  

sérstakan	  kynjafræðiáfanga.	  

Guðrún	   Ómarsdóttir	   er	   á	   fertugsaldri	   með	   grunnmenntun	   á	   sviði	   félagsvísinda	   og	  

framhaldsmenntun	  á	  sviði	  menntavísinda.	  	  

Halldór	  Gíslason	  er	  þrítugur	  með	  grunnmenntun	  á	  sviði	  hugvísinda.	  	  

Helgi	   Sigurðsson	   er	   fertugur	   með	   grunnmenntun	   á	   sviði	   hugvísinda	   og	  

framhaldsmenntun	  á	  sviði	  menntavísinda.	  	  

Hildur	  Helgadóttir	   er	   fertug	  með	   grunnmenntun	   á	   sviði	   félagsvísinda.	  Hún	  hefur	   ekki	  

kennt	  sérstakan	  kynjafræðiáfanga	  en	  kennir	  nú	  í	  fyrsta	  skipti	  kynjafræði	  sem	  hluta	  af	  

námskeiði.	  	  

Jóna	  Egilsdóttir	  er	  á	  fertugsaldri	  með	  grunnmenntun	  á	  sviði	  hugvísinda.	  	  

Rakel	  Hrafnsdóttir	  er	  á	  	  fertugsaldri	  með	  grunnmenntun	  á	  sviði	  félags-‐	  og	  hugvísinda.	  	  

Sigríður	  Halldórsdóttir	  er	  á	  fimmtugsaldri	  með	  grunnmenntun	  á	  sviði	  félagsvísinda.	  	  

	  

Þátttakendur	  eru	  allir	  með	  kennsluréttindi,	  nema	  einn	  sem	  er	  í	  kennsluréttindanámi.	  

	  

Gagnaöflun	  

Gagnaöflun	  í	  formi	  viðtala	  sem	  rannsakandi	  tók	  stóð	  yfir	  frá	  byrjun	  október	  2013	  til	  lok	  

desember	   2013.	   Önnur	   gagnaöflun	   svo	   sem	   öflun	   fræðilegra	   heimilda	   stóð	   yfir	   frá	  

október	  2013	  fram	  á	  vorönn	  2014.	  Vinna	  rannsóknarinnar	  stóð	  því	  yfir	  í	  um	  7	  mánuði.	  

Eins	  og	  áður	  sagði	  voru	  tekin	  samtals	  ellefu	  viðtöl.	  Hvert	  viðtal	  tók	  frá	  30	  mínútum	  upp	  í	  

tæpa	  klukkustund.	  Áður	  en	  formleg	  gagnaöflun	  hófst	  var	  þátttakendum	  stuttlega	  greint	  

frá	  rannsókninni	  og	  tilgangi	  hennar.	  Þeir	  voru	  látnir	  vita	  að	  viðtalið	  yrði	  tekið	  upp,	  að	  öll	  

gögn	  væru	  trúnaðargögn	  sem	  enginn	  hefði	  aðgang	  að	  nema	  rannsakandi	  og	  leiðbeinandi	  

og	  að	  nöfn	  þeirra	  myndu	  hvergi	  koma	  fram.	  	  

	   Gagnaöflun	  fór	  fram	  með	  hálfstöðluðum	  opnum	  viðtölum	  þar	  sem	  leitast	  var	  við	  

að	   skoða	   viðfangsefni	   rannsóknarinnar	   á	   opinskáan	   hátt.	   Eitt	   algengasta	   form	  

gagnaöflunar	  eru	  viðtöl	  en	  þau	  skoða	  upplifanir	  fólks	  á	  ákveðnum	  fyrirbærum	  og	  veita	  

þannig	  innsýn	  í	  hugsanir	  og	  tilfinningar	  viðmælenda.	  Notast	  er	  við	  opnar	  spurningar	  til	  

þess	   að	   fá	   betri	   innsýn	   í	   líf	   þátttakandans	   (Esterberg,	   2002).	   Þar	   sem	   viðtölin	   voru	  

hálfstöðluð	  var	  viðtalsrammi	  hafður	  til	  hliðsjónar	  (sjá	  viðauka)	  sem	  hjálpartæki	  og	  hafði	  

hann	   að	   geyma	  nokkrar	   bakgrunnsspurningar,	   svo	   sem	   aldur,	  menntun	   og	   starfsskóli.	  

Einnig	   hafði	   hann	   að	   geyma	   um	   það	   bil	   13	   opnar	   spurningar	   um	   viðfangsefni	  

rannsóknarinnar	  svo	  sem	  viðfangsefni	  kennslunnar,	  upplifun	  og	  reynsla	  af	  kennslunni,	  

viðbrögð	   nemenda,	   samkennara	   og	   skólayfirvalda	   og	   stuðning	   og	   hindranir.	   	   Viðtölin	  

líktust	  þó	  frekar	  venjulegum	  samtölum	  þar	  sem	  viðmælendur	  fengu	  að	  tala	  ótruflaðir	  en	  

reynt	  var	  að	  dýpka	  svör	  þeirra	  með	  aukaspurningum	  eða	  leitandi	  spurningum	  þar	  sem	  

við	  átti.	  Viðtölin	  gengu	  í	  heildina	  vel	  og	  ágætlega	  gekk	  að	  halda	  flæði	  í	  flestum	  þeirra.	  Ég	  

nota	  öll	  viðtölin,	  ellefu	  talsins,	  við	  greiningu	  gagnanna.	  

	  

Úrvinnsla	  og	  greining	  gagna	  

Öll	  viðtölin	  voru	   tekin	  upp	  á	  stafrænt	  upptökutæki,	  hlaðin	  upp	   í	   tölvu	  og	  síðan	  afrituð	  

orðrétt.	  Afritun	  hófst	  að	   jafnaði	   sama	  dag	  eða	  daginn	  eftir	  viðtal,	  þó	  það	  hafi	   stundum	  

komið	   fyrir	   að	   nokkrir	   dagar	   liðu	   þar	   á	   milli.	   Afritun	   viðtalanna	   varð	   að	   lokum	   að	  

samtals	   254	   blaðsíðum	   af	   rannsóknargögnum.	   Samhliða	   afrituninni	   átti	   sér	   stað	  

frumgagnagreining	   sem	   fólst	   í	   að	   athugasemdum	   rannsakanda	   (A.R.)	   var	   bætt	   við	  

textann	  þegar	  eitthvað	  áhugavert	  kom	  fram.	  	  

	   Þar	  sem	  gagnagreiningin	  studdist	  við	  nálgun	  grundaðrar	  kenningar	  fól	  hún	  í	  sér	  

bæði	   opna	   kóðun	   þar	   sem	   gögnin	   eru	   lesin	   ítarlega	   og	  margoft	   í	   leit	   að	   hugtökum	   og	  

þemum	  og	  markvissa	  kóðun	  þar	  sem	  þemun	  eru	  grandskoðuð	  og	  gögnin	  skoðuð	  aftur	  í	  

leit	   að	   atriðum	   sem	   tengjast	   viðkomandi	   þema.	   Þannig	   eru	   fundið	   meginþemu	   og	  

undirþemu	   (Charmaz,	   2006).	   Með	   opinni	   kóðun	   og	   sífelldum	   samanburði	   fóru	   þemu	  

fljótt	   að	   myndast.	   Að	   lokinni	   gagnaöflun	   og	   afritun	   voru	   sameiginleg	   þemu	   úr	   öllum	  

viðtölunum	  fundin	  sem	  sett	  voru	  upp	  í	  nokkur	  meginþemu	  og	  undirþemu.	  	  

Annmarkar	  og	  siðferðileg	  álitamál	  	  

Þar	  sem	  að	  rannsókn	  þessi	  byggir	  aðallega	  á	  svörum	  ellefu	  einstaklinga	  er	  óvíst	  að	  hún	  

endurspegli	   nákvæmlega	   heildarmynd	   þess	   sem	   rannsakað	   er.	   Rannsakandi	   gerir	   sér	  

grein	   fyrir	  að	  ekki	   sé	  hægt	  að	  alhæfa	  út	   frá	  niðurstöðum	  rannsóknarinnar	  heldur	  gefa	  

þær	   eingöngu	   vísbendingu	   um	   upplifun	   framhaldsskólakennara	   á	   kynjafræðikennslu.	  

Eins	  og	  áður	   sagði	   var	   lagt	  upp	  með,	   í	   byrjun	   rannsóknar,	   að	  hafa	   sem	   fjölbreyttastan	  

viðmælendahóp,	  jafnt	  kynjahlutfall	  og	  jafnt	  sem	  af	  höfuðborgarsvæðinu	  og	  utan	  af	  landi.	  

Því	   markmiði	   var	   ekki	   náð	   og	   voru	   þessi	   hlutföll	   því	   ekki	   jöfn.	   Fleiri	   og	   fjölbreyttari	  

viðmælendur	  væri	  ákjósanlegur	  kostur	  til	  þess	  að	  fá	  víðari	  sýn	  á	  viðfangsefnið.	  Þar	  sem	  

rannsóknin	  er	  eigindleg,	  byggist	  hún	  á	   túlkun	  rannsakanda	  á	  þeim	  rannsóknargögnum	  

sem	  aflað	  var	  en	  þau	  gögn	  gætu	  verið	  túlkuð	  á	  annan	  hátt	  af	  öðrum.	  Rannsakandinn	  er	  

helsta	  rannsóknartækið	  og	  mikilvægt	  er	  að	  hann	  leggi	  sínar	  hugmyndir	  til	  hliðar	  til	  þess	  

að	   skilja	   viðmælandann	   út	   frá	   hans	   viðhorfum	   og	   reynslu	   (Creswell,	   2007).	   Sem	  

rannsakandi	   þarf	   ég	   að	   leggja	  mínar	   skoðanir	   og	  hugmyndir	  um	  kynjafræðikennslu	   til	  

hliðar	  sem	  ég	  hef	  til	  dæmis	  hlotið	  af	  kynjafræðináminu	  hér	  í	  Háskóla	  Íslands	  til	  þess	  að	  

þær	   liti	   ekki	   niðurstöður	   rannsóknarinnar.	   Einnig	   er	   mikilvægt	   að	   gæta	   trúnaðar	   og	  

trausts	  við	  þátttakendur	  ásamt	  því	   að	   tryggja	  að	   rannsóknin	  hafi	   ekki	  neikvæð	  áhrif	   á	  

velferð,	  starf	  eða	  orðspor	  þeirra	  (Kvale	  og	  Brinkman,	  2009)	  en	  rannsóknin	  var	  tilkynnt	  

til	  Persónuverndar.	  	  

	  

Samantekt	  

Í	  kaflanum	  var	  skref	  fyrir	  skref	  farið	  í	  gegnum	  framkvæmd	  rannsóknarinnar.	  Greint	  var	  

frá	  eigindlegum	  rannsóknaraðferðum	  og	  þeim	  nálgunum	  innan	  þeirra	  sem	  notast	  er	  við	  í	  

þessari	   rannsókn	  og	   rök	   færð	   fyrir	  notkun	  þeirra.	  Þátttakendur	   rannsóknarinnar	  voru	  

kynntir	   ásamt	   því	   að	   greint	   var	   frá	   gagnaöflun	   og	   greiningu	   og	   úrvinnslu	   þeirra.	   Að	  

lokum	  var	  farið	  í	  siðferðileg	  álitamál	  og	  annmarka	  rannsóknarinnar.	  	  

Greint	  er	  frá	  niðurstöðum	  rannsóknarinnar	  í	  næstu	  köflum	  en	  þeir	  byggja	  á	  greiningu	  

rannsóknargagnanna	   þar	   sem	   lögð	   er	   áhersla	   á	   upplifun	   framhaldsskólakennara	   á	  

kynjafræðikennslu.	   Niðurstöðunum	   er	   skipt	   í	   þrjá	   kafla	   eftir	   þeim	   meginþemum	   sem	  

fram	  komu	  við	  greiningu	  gagnanna.	  Í	  kafla	  fjögur	  er	  fjallað	  um	  þá	  þætti	  sem	  stuðla	  að	  og	  

hamla	  kynjafræðikennslu.	  Í	  kafla	  fimm	  verða	  kortlagðar	  þær	  hindranir	  og	  áskoranir	  sem	  



  

40 

verða	  á	  vegi	  þeirra	  framhaldsskólakennara	  sem	  taka	  að	  sér	  kynjafræðikennslu	  og	  í	  kafla	  

sex	  er	  sjónum	  beint	  að	  þeim	  áhrifum	  sem	  kynjafræðikennslan	  hefur	  í	  för	  með	  sér.	  

4.	  Hvað	  stuðlar	  að	  og	  hamlar	  kynjafræðikennslu	  

	  

Í	  þessum	  kafla	  verður	  fjallað	  um	  tvö	  þemu,	  hvað	  stuðlar	  að	  kynjafræðikennslu	  og	  hvað	  

hamlar	   kynjafræðikennslu.	   Svo	   virðist	   sem	   að	   vitundarvakning	   í	   samfélaginu	   á	  

kynjafræðilegum	   málefnum	   og	   áhugi	   kennara	   sé	   ein	   helsta	   forsenda	   fyrir	  

kynjafræðikennslu	  í	  framhaldsskólum.	  Skólamenning	  hvers	  skóla	  ásamt	  utanaðkomandi	  

viðurkenningum	  eins	  og	  verðlaun	  og	  fjölmiðlaumfjöllun	  skiptir	  máli	  í	  að	  viðhalda	  slíkri	  

kennslu	   ásamt	   því	   að	   stuðningur	   samkennara	   og	   skólayfirvalda	   er	   mikilvægur.	   Ef	  

stuðningurinn	   er	   hins	   vegar	   ekki	   til	   staðar	   hefur	   það	   hamlandi	   áhrif.	   Einnig	   hefur	  

kennaranámið	  hamlandi	  áhrif	  á	  kynjafræðikennslu	  þar	  sem	  að	  kennarar	  hafa	  fengið	  litla	  

eða	  enga	  kynja-‐	  og	  jafnréttisfræðslu	  í	  sínu	  námi.	  

	  

Hvað	  stuðlar	  að	  kynjafræðikennslu	  

Síðastliðin	   ár	   hefur	   orðið	   gríðarleg	   vitundarvakning	   í	   samfélaginu	   á	   kynjafræðilegum	  

málefnum.	   Almenningur	   er	   orðinn	   meðvitaðri	   en	   áður	   um	   hinar	   ýmsu	   hliðar	  

kynjajafnréttis	   og	   samhliða	   því	   hefur	   orðið	   sprenging	   í	   kynjafræðikennslu	   í	  

framhaldsskólum	   landsins.	   Margir	   viðmælenda	   benda	   á	   hina	   auknu	   áherslu	   á	  

kynjafræðileg	  málefni	  í	  þjóðfélagsumræðunni	  eins	  og	  Halldór	  Gíslason	  nefnir:	  	  

	  

En	  kannski	  er	  bara	  umræða	  líka	  í	  samfélaginu,	  fólk	  hefur	  allt	  í	  einu	  talið	  þörf	  á	  

að	  það	  væri	  mikilvægt	  að	  fara	  að	  taka	  á	  þessu	  fyrirbæri.	  Þannig	  að	  það	  er	  svo	  

sem	   alveg	   í	   anda	   þess	   sem	   framhaldsskólinn	   taki	   til	   sín,	   eða	   bara	   skólakerfið	  

taki	  til	  sín	  það	  sem	  er	  að	  gerast	  í	  samfélaginu	  og	  ræði	  það.	  	  

	  

Vitundarvakning	   innan	   samfélagsins	   hefur	   því	   haft	   áhrif	   á	   skólastarfið	   og	   skapað	  

ákveðna	   vitundarvakningu	   innan	   þess.	   Frumkvæði	   Hönnu	   Bjargar	   Vilhjálmsdóttur	   í	  

Borgarholtsskóla	  hefur	  hjálpað	  öðrum	  kennurum	  við	  að	  taka	  af	  skarið	  í	  sínum	  skólum	  en	  

hún	   hélt	   fyrirlestra	   og	   námskeið	   fyrir	   verðandi	   og	   starfandi	   kynjafræðikennara	   í	  

framhaldsskólum.	  Það	  virðist	  því	  vera	  svo	  að	  áhugi	  kennara	  sé	  ekki	  nóg	  til	  þess	  að	  fara	  af	  

stað	   með	   kennslu	   á	   þessu	   efni	   heldur	   þurfi	   meira	   til	   eins	   og	   Sigríður	   Halldórsdóttir	  

bendir	  á:	  

Að	  vissu	  leyti	  vakning	  bara	  fyrir	  þessu	  hérna	  málefni	  en	  svo	  bara	  þegar	  Hanna	  

Björg	  kemur	  með	  námskeiðin	  sín	  þá	  gefur	  hún	  okkur	   í	  rauninni	  verkfærið	  sem	  

okkur	  vantaði.	  	  

	  

Það	   að	   fá	   ákveðin	   verkfæri	   í	   hendurnar	   gefur	   kennurum	   færi	   á	   að	   leggja	   af	   stað	  með	  

kynjafræðikennslu	  í	  sínum	  skóla.	  Áhugi	  kennara	  er	  því	  vissulega	  meiri	  en	  áður	  og	  eins	  og	  

áður	   hefur	   komið	   fram	   hafa	   framhaldsskólar	   í	   síauknum	   mæli	   farið	   að	   bjóða	   upp	   á	  

kynjafræðinámskeið	  um	  allt	  land.	  Svo	  virðist	  vera	  að	  kynjafræði	  sé	  kennd	  í	  þeim	  skólum	  

þar	   sem	   áhugi	   kennara	   er	   til	   staðar	   og	   af	   frumkvæði	   þeirra	   en	   flestir	   viðmælanda	  

rannsóknarinnar	  sögðust	  kenna	  kynjafræði	  af	  eigin	  frumkvæði.	  Jóna	  Egilsdóttir	  segir:	  	  

	  

Það	  náttúrulega	  kennir	  enginn	  kynjafræði	  nema	  að	  hafa	  áhuga	  á	  þessu.	  Það	  er	  

ekkert	  slegist	  um	  þetta,	  það	  er	  ekkert	  þannig...	  þannig	  að	  já.	  	  

	  

Helga	  Pétursdóttir	  er	  á	  sömu	  skoðunar	  og	  segir	  í	  sínu	  viðtali:	   ,,...	  það	  gerir	  þetta	  enginn	  

nema	  að	  vera	  sko	  glerharður	   femínisti”.	  Kynjafræði	  og	   jafnréttisfræðsla	  virðist	  því	  ekki	  

vera	  ofarlega	  í	  hugum	  margra	  kennara	  en	  það	  þarf	  þó	  bara	  einn	  (femínískan)	  kennara	  í	  

hverjum	  skóla	  til	  þess	  að	  taka	  að	  sér	  slíka	  kennslu	  eins	  og	  Rakel	  Hrafnsdóttir	  lýsir:	  

	  

Mér	  finnst	  það	  bara...	  mér	  finnst	  þetta	  bara	  svo	  mikilvægt.	  Bara	  verð	  að	  kenna	  

það	  og	  það	  var...	  það	  var...	   ehmm...	  einhvern	  veginn	  enginn	  að	  sinna	  því	  uppi	   í	  

skóla.	  Það	  var	  enginn	  að,	  það	  var	  enginn	  að	  pæla	   í	  að	  gera	  það	  þannig	  að	  ég	  

einhvern	  veginn	  bara	  henti	  því	  í	  gang	  og	  bjó	  til	  áfanga.	  	  

	  

Áhugi	   og	   frumkvæði	   kennara	   virðist	   því	   vera	   mikilvægur	   þáttur	   í	   uppbyggingu	  

kynjafræðikennslu	  á	  framhaldsskólastigi.	  Þeir	  hafa	  tekið	  málin	  í	  sínar	  hendur	  og	  búið	  til	  

áfanga	   sem	   kemur	   til	   móts	   við	   þær	   áherslur	   sem	   ný	   Aðalnámskrá	   kveður	   á	   um.	  

Samkvæmt	  henni	   á	   jafnréttisfræðsla	   þó	   að	   koma	  þvert	   á	   allar	   greinar	   og	   vera	   hluti	   af	  

nálgun	   í	   sem	   flestum,	   ef	   ekki	   öllum	   greinum	   en	   Helgi	   Sigurðsson	   nefnir	   að	  

jafnréttiskennsla	  sé	  ekki	  kennd	  í	  öðrum	  áföngum	  og	  því	  hafi	  áfangi	  í	  kynjafræði	  orðið	  til	  í	  

hans	   skóla.	   Samkvæmt	   íslenskum	   lögum	   ber	   öllum	   skólum	   að	   hafa	   markvissa	  

jafnréttisfræðslu	  og	  margir	   viðmælendanna	  minnast	   á	   lögin	  þegar	   spurt	   var	  um	  hvers	  

vegna	  kynjafræði	  væri	  kennd	  í	  þeirra	  skóla	  og	  hvers	  vegna	  þeir	  ákváðu	  að	  kenna	  hana.	  

Þó	   lögðu	  viðmælendur	  meiri	   áherslu	  á	  nýju	  aðalnámskránna	  og	   sögðu	  hana	  gefa	  þeim	  

,,loksins”	  tækifæri	  til	  þess	  að	  sinna	  jafnréttisfræðslu.	  Lögin	  virðast	  því	  ekki	  vera	  nægileg	  

forsenda	  fyrir	  kynjafræðikennslu	  eða	  jafnréttisfræðslu	  heldur	  hefur	  þurft	  meira	  til.	  	  

	   Þetta	  er	  í	  takt	  við	  niðurstöður	  Eyglóar	  Árnadóttur	  (2009)	  en	  hún	  komst	  að	  þeirri	  

niðurstöðu	   að	   lagabókstafurinn	   dugi	   ekki	   til.	   Markmið	   laga	   og	   stefnumörkun	  

skólakerfisins	   varðandi	   jafnréttisfræðslu	   séu	   óskýr	   og	   orðalag	   óljóst	   og	   loðið,	   lögin	  

skilgreini	  ekki	  jafnréttisfræðslu	  og	  kveði	  ekki	  á	  um	  hverju	  hún	  eigi	  að	  skila	  eða	  hvernig	  

hún	   eigi	   að	   fara	   fram.	   Lögin	   hafa	   staðið	   óbreytt	   frá	   árinu	   2008	   og	   því	   hafa	   ekki	   verið	  

gerðar	  breytingar	  þar	  á.	  Það	  er	  því	  ljóst	  að	  með	  tilkomu	  nýrrar	  aðalnámskrár	  og	  aukins	  

áhuga	  kennara	  á	  kynjafræðilegum	  málefnum	  hefur	  kynjafræðikennsla	  orðið	  áberandi	   í	  

framhaldsskólum	  landsins.	  En	  hvernig	  er	  hægt	  að	  viðhalda	  kennslunni?	  Er	  þetta	  komið	  

til	  að	  vera	  eða	  er	  þetta	  einhvers	  konar	  bóla?	  	  

	  

Ég	  held	  að	  þessi	  mikli	  fjöldi	  í	  vali	  sé	  að	  einhverju	  leyti	  bóla,	  jú.	  

	  

Segir	  María	   Jónsdóttir,	   en	   í	   hennar	   skóla	  þurfti	   að	  bæta	   við	   áfanga	   í	   kynjafræði	   vegna	  

góðrar	  þátttöku	  nemenda.	  Hún	  bætir	  við:	  

	  

Að	   vísu	   hefur	   þetta	   verið	   vaxandi	   en	   ekki	   minnkandi	   og	   það	   verður	   svolítið	  

gaman	   að	   sjá	   hvernig	   þetta	   kemur	   út	   á	   næsta	   ári.	   Af	   því	   að	   umræðan	   um	  

kynjafræðikennsluna	  í	  framhaldsskólum	  er	  aðeins	  minni	  núna	  heldur	  en	  hún	  var	  

í	   fyrra	  og	  í	  svo	  haust.	  En	  nei,	  ég	  held	  að	  þetta	  sé	  ekki	  bóla	  þannig	  að	  áfanginn	  

hætti,	  nei.	  Það	  kemur	  ekki	  til.	  	  

	  

Þar	   sem	   kynjafræði	   er	   í	   flestum	   tilfellum	   kennd	   sem	   valgrein	   er	   það	   mikið	   undir	  

nemendum	  komið	   hvort	   áfanginn	   sé	   kenndur.	   Kennslan	   fellur	   niður	   ef	   lágmarksfjölda	  

nemenda	   er	   ekki	   náð.	  Að	  mati	   viðmælenda	   er	   kynjafræði	   vinsæll	   áfangi	   ef	   ekki	  meðal	  

vinsælustu	  valáföngunum	  og	  oftar	  en	  ekki	  komast	  ekki	  allir	  að	  sem	  vilja.	  Þó	  hefur	  komið	  

fyrir	  að	  kennslan	  fellur	  niður	  vegna	  lélegrar	  þátttöku	  en	  er	  það	  mjög	  mismunandi	  eftir	  

skólum.	  Sumir	  skólar	  geta	  ekki	  mætt	  eftirspurn	  á	  meðan	  aðrir	  skólar	  berjast	  fyrir	  því	  að	  

halda	  áfanganum	  á	  lofti.	  Ástæðan	  fyrir	  því	  er	  óljós	  en	  ætla	  má	  að	  menning	  skólans	  hafi	  

mikið	  um	  það	  að	  segja.	   ,,Hugtakið	  skólamenning	  er	  notað	  um	  þá	  menningu	  sem	  ríkir	   í	  

skólanum.	  Kraftur	  menningarinnar	  liggur	  í	  þeirri	  staðreynd	  að	  hún	  er	  safn	  ómeðvitaðra	  

viðhorfa	   sem	   allir	   taka	   sem	   sjálfsögð”	   (Hafsteinn	   Karlsson	   og	   Stefanía	   Traustadóttir,	  

2005,	  bls.	  47).	  Viðhorf	  kennara	  innan	  skólans	  smita	  því	  út	  frá	  sér	  og	  hafa	  áhrif	  á	  viðhorf	  

nemenda.	  Rakel	  Hrafnsdóttir	  telur	  það	  fari	  eftir	  menningu	  innan	  hvers	  skóla	  hversu	  vel	  

það	  gengur	  að	  kenna	  kynjafræði	  og	  nefnir	  í	  því	  samhengi	  annan	  skóla	  þar	  sem	  hún	  hefur	  

heyrt	  að	  það	  gangi	  rosalega	  vel	  þar.	  Sá	  skóli	  er	  skóli	  Jóns	  Ólafssonar	  en	  hann	  segir:	  

	  

Þetta	  eru	  allt	  soddan	  bullandi	  jafnréttissinnar	  hérna.	  Langflestir	  eru	  svakalega	  

jákvæðir	   og	  maður	   er	   að	   fá	   ábendingar	   frá	   samkennurum...	   og	   þeir	   gauka	  að	  

manni	  efni	  og	  koma	  með	  dæmisögur	  úr	  kennslunni	  hjá	  sér.	  

	  

Andinn	   sem	   svífur	   yfir	   skólastarfinu,	   viðhorf	   til	   jafnréttismála	   og	   stuðningur	  

samkennara	  eru	  því	  mikilvægir	  þættir	  í	  því	  að	  koma	  á	  fót	  og	  viðhalda	  kynjafræðikennslu,	  

en	  viðhorf	  í	  garð	  jafnréttismála	  geta	  einnig	  haft	  hamlandi	  áhrif	  ef	  þau	  eru	  ekki	  jákvæðs	  

eðlis.	  Farið	  verður	  betur	  í	  stuðning	  samkennara	  	  í	  næsta	  kafla	  þar	  sem	  fjallað	  verður	  um	  

þær	  hindranir	  og	  áskoranir	  sem	  verða	  á	  vegi	  kynjafræðikennara.	  Áhugi	  kennara	  er	  því	  

ekki	   eina	   forsenda	   þess	   að	   viðhalda	   kynjafræðikennslu	   því	   margar	   áskoranir	   verða	   á	  

vegi	  þeirra.	  Það	  sem	  virðist	  þó	  vera	  mikilvægur	  þáttur	  í	  þeim	  efnum	  eru	  viðurkenningar	  

á	   því	   starfi	   og	   námi	   sem	   kynjafræðikennarar	   byggja	   upp	   með	   kennslu	   sinni.	  

Skólastjórnendur	  og	  aðrir	  starfsmenn	  skólans	  fyllast	  stolti	  yfir	  því	  að	  bjóða	  upp	  á	  slíka	  

kennslu	   þegar	   það	   á	   við,	   til	   dæmis	   þegar	   jafnréttisvika	   á	   sér	   stað	   í	   skólanum.	   Auk	  

viðurkenninga	  skólastjórnenda	  eru	  utanaðkomandi	  viðurkenningar,	  til	  dæmis	  verðlaun,	  

fjölmiðlaumfjallanir	  eða	  gott	  orðspor	  mikilvægt	  eins	  og	  Guðrún	  Ómarsdóttir	  bendir	  á:	  

	  

Skólastjórnendur	   voru	   alveg	   svona	   styðjandi	   og	   hjálpuðu	  mér	   alveg	   í	   gegnum	  

þetta.	   Svo	   fengum	   við	   jafnréttisverðlaun	   núna...	   vorum	   tilnefnd	   til	   þeirra.	   Þá	  

fann	  ég	  alveg	  gríðarlega	  uppsveiflu.	  

Helga	  Pétursdóttir	   talar	  um	  þá	   fjölmiðlaumfjöllun	  sem	  hún	  hefur	   fengið	  og	  nefnir	   í	  því	  

sambandi	  þau	  miklu	  smitáhrif	  sem	  þau	  hafa	  og	  segir:	  

	  

Þannig	  að	  það	  hefur	  reynst	  mér	  alveg	  rosalegt	  verðmæti,	  að	  fá	  svona	  opinbera	  

viðurkenningu.	   Að	   þá	   er	   ég	   alveg	   miklu	   sterkari	   hérna	   innanhúss	   og	   miklu	  

auðveldara	  fyrir	  mig	  að	  taka	  slaginn.	  

	  

Slíkar	  viðurkenningar	  fylla	  kennara	  því	  drifkrafti	  og	  kveikja	  áhuga	  nemenda	  en	  eins	  og	  

áður	  sagði	  skiptir	  áhugi	  nemenda	  miklu	  máli	  þegar	  um	  valáfanga	  er	  að	  ræða.	  Ef	  áhugi	  á	  

ákveðnum	  valáfanga	  er	  ekki	  til	  staðar	  þurfa	  kennarar	  að	  fara	  alls	  kyns	  leiðir	  til	  þess	  að	  

kveikja	  hann	  og	  eins	  og	  einn	  kennari	  nefnir;	  ,,Þannig	  að	  ég	  þarf	  svolítið	  að	  berjast	  fyrir	  því	  

að	  þetta	  sé	  vinsælt”.	  Það	  er	  margt	  sem	  spilar	   í	  hvernig	  áhugasvið	  nemandans	   liggur	  og	  

getur	   fyrrnefnd	  skólamenning	  og	  viðhorf	  kennara	  átt	  þátt	   í	  mótun	  þess.	  Ef	  slík	  viðhorf	  

eru	   neikvæð	   í	   garð	   jafnréttisfræðslu	   getur	   það	   fælt	   nemendur	   frá	   og	   þar	   af	   leiðandi	  

hamlað	  kynjafræðikennslu.	  

	  

Hvað	  hamlar	  kynjafræðikennslu	  

Ásamt	  aðalnámskrám	  og	  skólanámskrám	  vinna	  kennarar	  einnig	  eftir	  svokallaðri	  ,,duldu	  

námskrá”	   en	   hún	   nær	   til	   þeirra	   viðhorfa	   sem	   í	   skólum	   ríkja	   og	   hefur	   oft	   mikil	   og	  

óæskileg	   áhrif	   á	   skólastarfið.	   Það	   er	   mikilvægt	   að	   hafa	   vakandi	   auga	   með	   duldu	  

námskránni	  til	  þess	  að	  draga	  úr	  óæskilegum	  áhrifum	  hennar	  á	  jafnréttismál	  en	  það	  er	  til	  

dæmis	  gert	  með	  því	  að	  flétta	  jafnrétti	  kynjanna	  inn	  í	  allt	  skólastarfið	  (Hafsteinn	  Karlsson	  

og	   Stefanía	   Traustadóttir,	   2005).	   Eins	   og	   fyrr	   segir	   reynist	   þó	   erfitt	   að	   flétta	  

jafnréttisfræðslu	   í	   allt	   skólastarfið	   og	   ber	   þar	   helst	   að	  nefna	   jafnréttisfræðslu	   kennara	  

sem	   eina	   af	   ástæðum	   þess.	   Ef	   litið	   er	   á	   kennsluskrá	   kennaradeildar	   sést	   að	  

jafnréttisfræðsla	   eða	   námskeið	   tengd	   jafnrétti	   er	   ekki	   skylda	   fyrir	   kennaranema.	   Í	  

meistaranámi	   grunnskólakennslu	   stendur	   til	   boða	   að	   taka	   tíu	   eininga	   námskeið	   í	  

almennri	  kynjafræði,	  kennslu	  í	  margbreytilegum	  nemendahópi	  og	  menntun	  og	  kyngervi.	  

Þetta	   er	   jákvætt	   skref	   í	   átt	   að	   jafnréttis-‐	   og	   kynjafræða	   verðandi	   kennara	   en	   hefur	   þó	  

þær	   takmarkanir	  að	  um	  val	  er	  að	  ræða	  en	  ekki	   skyldu.	  Því	  er	  það	  svo	  að	  ef	  áhugasvið	  

kennaranemans	  brennur	  ekki	  á	  þessu	  málefni	  er	  auðvelt	  fyrir	  hann	  að	  komast	  hjá	  því	  að	  

fá	   slíka	   fræðslu.	   Einnig	   ber	   að	   nefna	   að	   viðbótardiplómanám	   í	   menntun	  

framhaldsskólakennara	   inniheldur	   enga	   jafnréttisfræðslu.	   Samkvæmt	   nokkrum	  

viðmælendum	   rannsóknarinnar	   á	   slæmt	   viðhorf	   og	   áhugaleysi	   í	   garð	   jafnréttisfræðslu	  

sér	   uppruna	   í	   þekkingar-‐	   og	   skilningsleysi	   og	   þeir	   leggja	   áherslu	   á	  mikilvægi	   þess	   að	  

jafnréttisfræða	  alla,	  þar	  á	  meðal	  kennara.	  Helga	  Pétursdóttir	  útskýrir:	  

	  

Sko,	   það	   sem	   að	   vantar	   er	   að	   jafnréttisfræða	   kennara,	   alla.	   Þetta	   er	  

mikilvægasta	  sko	  málið	  í	  dag.	  Af	  því	  að	  kennarar	  hafa	  bara	  ekki	  forsendur,	  þeir	  

vilja	  það,	  þeir	  hafa	  það	  bara	  ekki.	  Þeir	  vita	  ekki	  hvernig	  þeir	  eiga	  að	  gera	  það,	  

skilurðu?	  

	  

Hún	  bætir	  við:	  

	  

Og	   að	   sko	   vera	  með	   grunnþáttinn	   jafnrétti,	   í	   fyrsta	   lagi	   eða	   ekki	   í	   fyrsta	   lagi	  

heldur	  í	  fyrsta	  lagi	  landslög	  og	  að	  vera	  ekki	  að	  kenna	  kennurum	  jafnréttisfræði,	  

kynjafræði.	  

	  

Hún	   nefnir	   einnig	   að	   næsta	   markmið	   hennar	   sé	   að	   fá	   verknámsnemana	   inn	   í	  

kynjafræðitímana	  sína	  en	  til	  þess	  þurfi	  hún	  fyrst	  að	  jafnréttisfræða	  karlkyns	  samkennara	  

sína	   því	   annars	   grafa	   þeir	   undan	  henni.	   Viðhorf	   kennara	   verknámsins,	   sem	  að	  hennar	  

mati	  er	  hreint	  karlaverknám,	  virðast	  því	  geta	  mótað	  viðhorf	  verknámsnemendanna	  sem	  

að	   lokum	   hafa	   ekki	   áhuga	   á	   að	   sækja	   kynjafræðitíma.	   Annar	   viðmælandi,	   Sigríður	  

Halldórsdóttir,	  talar	  einnig	  um	  að	  kynjafræða	  alla	  kennara	  og	  leggur	  þar	  einnig	  áherslu	  á	  

verknámskennarana.	   Þetta	   séu	   að	   hennar	   mati	   oft	   íhaldssamir	   karlar	   sem	   geta	   orðið	  

slæm	  fyrirmynd	  þeirra	  nemenda	  sem	  stunda	  nám	  í	  þeirra	  kennslustundum.	  Hún	  talar	  þó	  

um	   að	   jafnréttisfræða	   kennara	   með	   breiðara	   markmið	   í	   huga	   en	   að	   fá	   nemendur	   í	  

kynjafræðitíma	  og	  það	  er	  að	  fá	  alla	  kennara	  til	  að	  sinna	  jafnréttisfræðslu	  í	  sínum	  tímum	  

og	  nefnir	  dæmi	  máli	  sínu	  til	  stuðnings:	  

	  

Þannig	  að	  það	  vantar	  bara	  að	  að	  gefa	  öllum	  kennurum	  verkfæri	  til	  þess	  að	  hafa	  

þetta	   bara	   svona	   með	   í	   kennslunni	   sinni,	   þótt	   þú	   sért	   kannski	   að	   fókusera	   á	  

enskukennslu	   og	   tekur	   fyrir	   bækur	   eða	   bíómyndir	   eða	   smásögur	   eða	   eitthvað	  

kennsluefni	   sem	   að	   kemur	   inn	   á	   þetta	   efni	   að	   þú	   getur	   tekið	   þátt	   í	   þessari	  

umræðu.	  	  

	  

Ef	  áhugi	  á	  málefninu	  liggur	  fyrir	  er	  því	  mikilvægt	  að	  kennarar	  öðlist	  verkfæri	  til	  þess	  að	  

annast	  þá	   jafnréttisfræðslu	  sem	  Aðalnámskráin	  kveður	  á	  um.	   Í	  23.	  grein	   laga	  um	   jafna	  

stöðu	  og	  jafnan	  rétt	  kvenna	  og	  karla	  (2008)	  er	  kveðið	  á	  um	  að	  Menntamálaráðuneytið	  sé	  

samkvæmt	   lögum	   skylt	   að	   fylgjast	   með	   að	   jafnréttis	   kynjanna	   sé	   gætt	   í	   uppeldis-‐	   og	  

skólastarfi.	   Eygló	   Árnadóttir	   (2009)	   komst	   að	   þeirri	   niðurstöðu	   í	   rannsókn	   sinni	   að	  

áhersla	  Menntamálaráðuneytisins	   á	   jafnréttisfræðslu	   og	   aðra	   kynjavitund	   í	   skólastarfi	  

virtist	  frekar	  vera	  í	  orði	  en	  á	  borði	  og	  að	  jafnréttisfræðsla	  væru	  einfaldlega	  ekki	  í	  tísku.	  

Síðan	  þá	  hafa	  þó	  orðið	  töluverðar	  breytingar	  á	  áhuga	  á	  jafnréttismálum	  í	  samfélaginu	  en	  

því	  má	  þó	  ekki	  gleyma	  að	  Menntamálaráðuneytið	  er	  brúin	  milli	  laga	  og	  skóla	  sem	  virðist	  

ekki	   standa	   sig	   nægilega	   í	   að	   miðla	   lögbundinni	   jafnréttisfræðslu	   þar	   á	   milli	   (Eygló	  

Árnadóttir,	  2009).	  Skólastjórinn	  hefur	  þó	  einnig,	  samkvæmt	  lögum,	  skyldum	  að	  gegna	  í	  

jafnréttismálum	  og	  þarf	  hann	  að	   sjá	   til	   þess	   að	  nemendur	   fái	   fræðslu	  um	   jafnrétti.	   Því	  

skipta	  viðhorf,	   framkoma	  og	  vinnubrögð	  hans	  máli	  en	  getur	  stjórnandinn	  á	  ýmsan	  hátt	  

dregið	  úr	  eða	  hvatt	   til	   að	   jafnréttismálum	  sé	   framfylgt	   (Hafsteinn	  Karlsson	  og	  Stefanía	  

Traustadóttir,	  2005).	  Þrátt	  fyrir	  að	  flestir	  viðmælenda	  tali	  um	  gott	  samstarf	  og	  stuðning	  

af	  hálfu	  skólastjórnenda	  eru	  þó	  nokkrir	  sem	  nefna	  ákveðna	  andstöðu	  skólayfirvalda	  sem	  

hefur	   hamlandi	   áhrif	   á	   kynjafræðikennsluna.	   Aftur	   virðist	   þessi	   andstaða,	   að	   mati	  

viðmælenda	   stafa	   af	   fáfræði.	   Helgi	   Sigurðsson	   lýsir	   afstöðu	   skólameistara	   síns	   til	  

kynjafræðikennslunnar:	  

	  

Skólameistarinn	   minn	   er	   svona	   svolítið	   stressuð	   týpa	   og...	   var	   alltaf	   einmitt	  

svolítið	  á	  tauginni	  að	  þetta	  væri	  eitthvað	  að	  fara	  úr	  böndunum	  eða	  þú	  veist	  veist	  

eitthvað	  að	  fara	  yfir	  strikið	  sko.	  	  

	  

Máli	   sínu	   til	   stuðnings	  nefnir	  hann	  plakat	  sem	  nemendur	  kynjafræðinnar	  útbjuggu	  um	  

nauðganir	  og	  hékk	  upp	  á	  vegg	  í	  skólastofunni	  en	  skólameistarinn	  bað	  hann	  vinsamlegast	  

um	   að	   taka	   það	   niður.	  Helgi	   segir	   sjálfur	   að	   það	   sé	   ,,rosalega	   auðvelt	   svona	   að	   fara	   of	  

langt”.	  Athyglisvert	  er	  að	  sjá	  hversu	  viðkvæmt	  málefnið	  er	  í	  hugum	  margra	  og	  svo	  virðist	  

sem	  að	  fólki	  finnist	  í	  lagi	  að	  kenna	  kynjafræði	  svo	  lengi	  sem	  það	  stuðar	  ekki	  nemendur.	  

Annar	  viðmælandi	   sem	  hefur	  mætt	   andstöðu	  af	  hálfu	   skólayfirvalda	  nefnir	   að	  það	   ríki	  

ákveðið	   skilningsleysi	   um	   hvað	   kynjafræðin	   snúist	   sem	   kemur	   svo	   fram	   í	   ákveðinni	  

andstöðu	  og	  nefnir	  sem	  dæmi	  það	  sem	  skólameistari	  hefur	  sagt:	  

	  

Já,	  við	  verðum	  nú	  að	  passa	  okkur	  að	  krakkar	  eru	  krakkar	  og	  unglingar	  hafa	  nú	  

alltaf	  haft	  áhuga	  á	  kynlífi...	  eins	  og	  ég	  sé,	  þú	  veist	  að	  kenna	  þeim	  sko	  að	  kynlíf	  sé	  

slæmt.	  	  

	  

Ef	   stuðningur	   yfirstjórnar	   er	   ekki	   til	   staðar	   með	   skýrum	   hætti	   er	   hættan	   sú	   að	  

námskeiðið	  njóti	  ekki	  virðingar	  innan	  skólans.	  Þetta	  skilur	  kennara	  eftir	  í	  baráttu	  um	  að	  

fá	   nemendur	   til	   þess	   að	   sækja	   tímana.	   Samkeppni	   milli	   valgreina	   geta	   skapað	   ýmis	  

vandræði	  eins	  og	  kennara	  togstreitu	  og	  tilhneigingu	  til	  þess	  að	  minnka	  námskröfur	  til	  að	  

trekkja	  að	  nemendur.	  Það	  að	  kynjafræði	  sé	  valgrein	  gerir	  það	  að	  verkum	  að	  hún	  hefur	  

ekki	  sömu	  stöðu	  og	  fastar	  greinar.	  	  

	  Farið	   verður	   betur	   í	   slíka	   andstöðu	   og	   annað	   mótlæti	   sem	   kynjafræðikennarar	  

finna	  fyrir	  í	  næsta	  kafla.	  	  

	  

Samantekt	  

Þessi	   kafli	   fjallaði	   um	   þá	   þætti	   sem	   stuðla	   að	   og	   hamla	   kynjafræðikennslu	   í	  

framhaldsskólum	   landsins.	   Svör	   viðmælenda	  benda	  helst	   til	   þess	   að	   slík	   kennsla	   komi	  

fyrst	  og	  fremst	  fyrir	  tilstilli	  áhugasamra	  kennara	  sem	  vilja	  framfylgja	  lögum	  og	  ákvæðum	  

um	   jafnréttisfræðslu	   í	   skólum.	   Það	   rímar	   við	   fyrri	   rannsóknir	   en	   líkt	   og	   kom	   fram	   í	  

öðrum	  kafla	  þá	  virðist	  kynjajafnréttisfræðsla	  háð	   frumkvæði	  einstakra	  kennara,	  bæði	   í	  

kennaramenntun	   sem	   og	   á	   öðrum	   skólastigum	   (Hafsteinn	   Karlsson	   og	   Stefanía	  

Traustadóttir,	  2005;	  Eygló	  Árnadóttir,	  2009,	  Guðný	  Guðbjörnsdóttir	  og	  Steinunn	  Helga	  

Lárusdóttir,	  2012).	  Vitundarvakning	  í	  samfélaginu	  virðist	  hafa	  kveikt	  áhuga	  þeirra	  sem	  

hafa	   þar	   af	   leiðandi	   tekið	   málin	   í	   sínar	   hendur.	   Frumkvæði	   Hönnu	   Bjargar	  

Vilhjálmsdóttur	   í	   Borgarholtsskóla	   gaf	   kennurum,	   að	   þeirra	  mati,	   verkfærin	   sem	  þeim	  

vantaði	  til	  þess	  að	  sinna	  kynjafræðikennslu	  í	  sínum	  skólum.	  

	   Skólamenning,	  viðhorf	  kennara	  og	  starfsfólks	  skólans	  og	  stuðningur	  yfirstjórnar	  

eru	   mikilvægir	   þættir	   til	   þess	   að	   viðhalda	   kynjafræðikennslu.	   Viðurkenningar	   virðast	  

skipta	   kynjafræðikennarann	   miklu	   máli	   en	   neikvæð	   viðhorf	   innan	   skólans	   geta	   fælt	  

nemendur	   frá	   sem	   skilur	   kennara	   eftir	   í	   baráttu	   fyrir	   að	   halda	   áfanganum	   gangandi.	  

Neikvæð	   viðhorf	   byggja	   að	  mati	   viðmælenda	  minna	   á	   þekkingar-‐	   og	   skilningsleysi	   og	  

fræðsla	   því	   mikilvæg	   í	   kennaranámi	   svo	   viðhorfin	   innan	   skólanna	   breytist.	   Skortur	   á	  

jafnréttis-‐	  og	  kynjafræðslu	  í	  kennaranáminu	  er	  því	  ein	  helsta	  hömlun	  kynjafræðikennslu	  

sem	   hefur	   þær	   afleiðingar	   að	   jafnréttis-‐	   og	   kynjajafnréttisfræðslu	   er	   ekki	   sinnt	   sem	  

skyldi	  og	  kynjafræðin	  nýtur	  ekki	  nægilegrar	  virðingar	  innan	  framhaldsskólanna.	  

5.	  Hindranir	  og	  áskoranir	  kynjafræðikennarans	  

	  

Þessi	   kafli	   fjallar	   um	   þær	   hindranir	   og	   áskoranir	   sem	   viðmælendur	   rannsóknarinnar	  

verða	  fyrir	  í	  sinni	  kynjafræðikennslu.	  Menntun	  og	  reynsla	  kynjafræðikennarans	  er	  hans	  

helsta	  áskorun	  og	  margir	  þeirra	  eru	  meðvitaðir	  um	  eigin	  takmarkanir	  og	  þekkingarleysi.	  

Ein	   afleiðing	   þessa	   þekkingarleysis	   er	   að	   skortur	   er	   á	   fræðilegum	   áherslum	   í	  

kynjafræðinni	  og	  markmiðið	  verður	  fremur	  vitundarvakning	  meðal	  nemenda.	  Vöntun	  á	  

námsefni	   virðist	   einnig	   skipa	   sinn	   sess	   í	   áskorunum	   en	   þar	   sem	   margir	  

kynjafræðikennarar	  hafa	   ekki	  mikla	   reynslu	  af	   fyrirbærinu	  vantar	   að	  hægt	   sé	   að	   finna	  

helstu	  hugtök	  og	  kenningar	  þess	  á	  einum	  stað.	  Því	  næst	  er	   fjallað	  um	  þá	  áskorun	  sem	  

andstaða	  og	  mótlæti	  fela	  í	  sér	  og	  að	  lokum	  er	  farið	  í	  hvort	  tileinka	  eigi	  sér	  hlutleysi	  eða	  

sterka	  hlutlægni	   í	  kennslu.	   Í	  kynjafræði	  er	   farið	   í	  viðkvæm	  og	  tilfinningahlaðin	  málefni	  

og	  því	  mikilvægt	  að	  kunna	  að	  staðsetja	  sig	  gagnvart	  efninu	  og	  kenna	  það	  á	  réttan	  hátt.	  	  

	  

Menntun	  og	  reynsla	  kennarans	  

Af	   þeim	   ellefu	   viðmælendum	   rannsóknarinnar	   var	   einungis	   einn	   kennari	   með	  

kynjafræðilegan	   grunn,	   þ.e.	   framhaldsmenntun	   á	   sviði	   félagsvísinda	   með	   áherslu	   á	  

kynjafræði,	   þótt	   sumir	   hafi	   setið	   kynjafræðikúrsa	   í	   námi	   sínu	   og	   sótt	   námskeið	  ætluð	  

framhaldsskólakennurum.	  Eins	  og	   fram	  kom	   í	  kaflanum	  hér	  á	  undan	  er	   lítil	   sem	  engin	  

áhersla	  lögð	  á	  kynjafræði-‐	  og	  jafnréttisfræðslu	  í	  kennaranámi	  hér	  á	  landi	  og	  kennarar	  í	  

skólum	  landsins	  því	  óundirbúnir	  undir	  kennslu	  í	  slíku	  fagi	  nema	  að	  þau	  hafi	  sérstaklega	  

sótt	   sér	   kynjafræðimenntun.	   Menntun	   og	   reynsla	   kennara	   verður	   því	   þeirra	   helsta	  

áskorun	  í	  kynjafræðikennslu	  og	  virðast	  sumir	  viðmælendanna	  mjög	  meðvitaðir	  um	  eigin	  

takmarkanir	  vegna	  þekkingarleysis,	  eins	  og	  Halldór	  Gíslason	  nefnir:	  ,,...jú,	  það	  er	  kannski	  

helsta	  hindrunin	  fyrir	  mig	  persónulega	  sem	  kennari,	  ég	  er	  ekki	  sérfræðingur	  á	  þessu	  sviði”.	  

Margir	  viðmælenda	  eru	  með	  svipaðar	  skoðanir	  og	  nefna	  margir	  að	  erfitt	  reynist	  þeim	  að	  

bregðast	  við	  óvæntum	  uppákomum	  í	  kennslunni	  eða	  óundirbúnum	  spurningum.	  María	  

Jónsdóttir	   svarar	   svo	   þegar	   hún	   er	   beðin	   um	   að	   bera	   kynjafræðina	   saman	   við	   aðrar	  

greinar	  sem	  hún	  kennir:	  	  

Mér	  finnst	  aldrei	  auðvelt	  að	  fara	  inn	  í	  kynjafræðitíma,	  mér	  finnst	  það	  ekki	  erfitt	  

eða	  leiðinlegt	  en	  ég	  er	  sko	  með	  hverja	  mínútu	  undirbúna.	  Þú	  veist,	  og	  ég	  er	  alveg	  

búin	  að	  hugsa	  bara	   já,	   það	  kemur	  þessi	   spurning	  þá	  verð	   ég	  að	  passa	  þetta	  og	  

verð	   að	   gera	   þetta	   og	   svo	   framvegis.	   Og	   ég	   kannski	   slaka	   meira	   á	   í	   öðrum	  

greinum.	  

	  

Athyglisvert	  er	  að	  sjá	  hvernig	  hún	  upplifir	  muninn	  og	  jafnvel	  má	  álykta	  svo	  að	  menntun	  

hennar	  spili	  þar	   inn	   í	  en	  hún	  talar	  um	  að	  hún	  hafi	  ekki	  sömu	  menntun	   í	  kynjafræði	  og	  

öðrum	  greinum	  sem	  hún	  kennir.	  Rakel	  Hrafnsdóttir	  segist	  vera	  mikill	   femínisti	  og	  hafa	  

sterkar	  skoðanir	  á	  hlutunum	  en	  stundum	  sé	  erfitt	  að	  svara	  nemendum:	  

	  

Þau	  koma	  stundum	  með	  eitthvað	  svona	  þar	  sem	  að	  ég	  er	  ekki	  búin	  að	  undirbúa,	  

ég	  veit	  ekki	  alveg	  hvað	  mér	  finnst...	  ég	  veit	  svarið	  en	  samt	  kann	  ég	  ekki	  að	  útskýra	  

það.	  Stundum	  einhvern	  veginn...	  er	  ég	  stundum	  rekin	  á	  gat.	  

	  

Það	  að	  hún	  segist	  ekki	  kunna	  að	  útskýra	  bendir	  til	  þess	  að	  hana	  skorti	  þekkingu.	  Það	  er	  

mikill	  munur	   á	   að	   vera	  mikill	   femínisti	   og	   hafa	   kynjafræðilega	   þekkingu	   og	   útskýring	  

Rakelar	  hér	  að	  ofan	  bendir	  til	  þess	  að	  ekki	  sé	  alltaf	  nóg	  að	  vera	  mikill	  femínisti	  til	  þess	  að	  

taka	  að	  sér	  kennslu	  á	  slíku	  málefni.	  Það	  er	  nokkuð	  ljóst	  að	  erfitt	  reynist	  að	  kenna	  málefni	  

innan	   kynjafræðinnar	   sem	   kennarar	   hafa	   litla	   þekkingu	   eða	   reynslu	   í	   að	   miðla	   en	  

Sigríður	  Halldórsdóttir	  sem	  segist	  hafa	   litla	  þekkingu	  og	  reynslu	  af	  umfjöllun	  um	  klám	  

segir:	  

	  

Ég	  hef	  reyndar	  kennt	  mikið	  um	  kynferðisofbeldi	  bara	   í	  öðrum	  áföngum	  hjá	  mér	  

þannig	  að	  ég	  er	  dálítið	  vön	  því	  en	  mér	  fannst	  bara	  hræðilega	  erfitt	  að	  kenna	  um	  

klámið.	  Þú	  veist,	  klámið	  er	  bara	  eitthvað	  sem	  ég	  hef	  enga	  reynslu	  af	  og	  þú	  veist,	  

þetta	   er	   einhvern	   veginn	   svona...	   hvernig	   á	   maður	   að	   orða	   hlutina	   og	   hvernig	  

maður	  á	  að	  fara	  í	  þá,	  maður	  er	  svona...	  þetta	  er	  mikil	  vinna	  sko.	  

	  

Annar	  viðmælandi	  lýsir	  einnig	  þeirri	  áskorun	  sem	  umfjöllun	  um	  klám	  felur	  í	  sér:	  

Ég	  man	  eftir	  einni...	  má	  kannski	  alveg	  segja	  frá	  því...	  til	  dæmis	  umræðan	  um	  klám	  

sem	  er	  svona...	  vorum	  að	  ræða	  það	  eitthvað	  en	  síðan	  var	  ein	  sem	  tjáði	  sig	  ekkert	  

mikið	  í	  tímanum	  en	  ég	  las	  í	  dagbókarfærslunni	  þar	  sem	  hún	  var	  ekkert	  sammála	  

öllu	  með	  klámið.	  Hún	  sagði	  sjálf	  að	  hún	  horfði	  á	  klám	  og	  hún	  sagði	  að	  þetta	  væri	  

ekki	  svona	  klám	  eins	  og	  ég	  hafði	  lýst	  í	  tímanum	  sko,	  það	  sem	  eitthvað	  hard	  core	  

klám	  þar	   sem	  allt	   endar	  með	  einhverju	   rugli	   sko.	  En	  þú	  veist	  þá	  er	  það	  hennar	  

viðhorf,	  ég	  get	  ekki	  ráðist	  beint	  á	  það.	  

	  

Hér	  birtist	  reynslu-‐	  og	  þekkingarleysi	  kennarans.	  Það	  er	  mikilvægt	  að	  búa	  yfir	  þekkingu	  

til	  að	  geta	  rætt	  um	  klám,	  mismunandi	  gerðir	  þess	  og	  kosti	  og	  galla.	  Innan	  kynjafræðinnar	  

eru	  ótalmörg	  sjónarmið	  á	  lofti	  og	  fjallað	  er	  um	  klám	  með	  ýmsum	  hætti.	  Því	  er	  mikilvægt	  

að	  kennarinn	  hafi	  innsýn	  inn	  í	  þau	  sjónarmið	  til	  þess	  að	  geta	  miðlað	  þeim.	  Til	  að	  mynda	  

er	   til	   femínískt	   klám	   en	   það	   höfðar	   meira	   til	   kvenna.	   Nálgun	   framleiðanda	   slíkra	  

klámmynda	  er	  langt	  frá	  hinu	  hefðbundna	  klámi	  (May,	  2011)	  og	  sjónarhornið	  er	  öðruvísi	  

þar	  sem	  lagt	  er	  áherslu	  á	  aðra	   líkamsparta	  en	  kynfæri,	   líkt	  og	  vöðva,	  rass	  og	  bak	  (Jóna	  

Ingibjörg	  Jónsdóttir,	  2009).	  Ellen	  Willis	  (1992)	  bendir	  á	  að	  ef	  femínistar	  skilgreina	  klám	  

sem	   óvin	   hefur	   það	   í	   för	   með	   sér	   að	   fjöldi	   kvenna	   skammist	   sín	   fyrir	   kynferðislegar	  

tilfinningar	  sínar	  og	  óttist	  að	  vera	  hreinskilnar	  um	  þær.	  Lýsingin	  hér	  að	  ofan	  gefur	  okkur	  

vísbendingu	   um	   að	   jafnvel	   vanti	   kennsluleiðbeiningar	   fyrir	   kennara,	   þá	   kannski	  

sérstaklega	   varðandi	   klámið	   en	   einnig	   aðra	   þætti	   kynjafræðinnar	   eins	   og	   Sigríður	  

Halldórsdóttir	  lýsir:	  

	  

Og	  þetta	  er	  líka	  rosalega	  svona,	  það	  er	  erfitt	  að	  kenna	  manni	  hvernig	  maður	  á	  að	  

tala	  um	  svoleiðis	  hluti...	  þú	  veist,	  þú	  ert	  að	  finna	  alls	  konar	  svona	  smáatriði	  sem	  

að	   eru	   ekkert	   þú	   veist,	   hluti	   af	   þínum	   reynsluheimi.	   Þú	   veist,	   þannig	   að	   þú	   ert	  

ekkert	  með	  kennslubók	   sem	  að	   segir	  þér	   svörin	  eða	  þú	  veist...	   þannig	  að	  það	  er	  

rosalega	  erfitt.	  

	  

Og	  hún	  bætir	  við	  að	  hún	  sé	  alltaf	  að	  vega	  og	  meta	  allt	  sem	  hún	  segir	  og	  gerir	  og	  henni	  

þyki	   það	   mjög	   erfitt.	   Svo	   virðist	   vera	   að	   reynslu-‐	   og	   þekkingarleysi	   háir	  

kynjafræðikennurum	   en	   sambærileg	   umræða	   átti	   sér	   stað	   hjá	  mörgum	   viðmælendum	  

rannsóknarinnar.	   Sífellt	   fleiri	   og	   fjölbreyttari	   hópur	   kennara	   tekur	   að	   sér	  

kynjafræðikennslu	  og	  líkt	  og	  María	  Jónsdóttir	  nefnir	  í	  sínu	  viðtali	  þá	  þykir	  henni	  galli	  að:	  

,,það	  séu	  ekki	  kynjafræðingar	  að	  koma	  inn	  og	  kenna”	  og	  nefnir	  máli	  sínu	  til	  stuðnings	  að	  

það	  feli	  jafnvel	  í	  sér	  ákveðna	  gjaldfellingu	  á	  greininni.	  Hún	  bætir	  við:	  

	  

Ef	  þetta	  er	  skylda	  þá	  verðum	  við	  að	  fá	  kynjafræðinga	  inn,	  það	  er	  algjörlega	  klárt.	  

Ég	  held	  að	  það	  sé	  ekki	  hægt	  að	  gjaldfella	  þetta	  þannig	  að	  þetta	  verði	  skylda	  og	  

hver	  sem	  er	  eigi	  að	  kenna	  þetta.	  

	  

Þar	  sem	  kynjafræðin	  hefur	  í	  flestum	  tilfellum	  verið	  kennd	  sem	  valgrein	  þá	  virðast	  minni	  

kröfur	  vera	  gerðar	  varðandi	  menntun	  kennara.	  Það	  er	  því	  hægt	  að	  spyrja	  sig	  að	  því	  hvað	  

verður	  um	  fræðigreinina	  ef	  fólk	  sem	  ekki	  er	  menntað	  á	  því	  sviði	  tekur	  að	  sér	  að	  kenna	  

hana	   en	  það	   gefur	   okkur	   vísbendingu	  um	   stöðu	  kynjafræðinnar	   í	   framhaldsskólum	  og	  

virðist	   hún	   ekki	   standa	   vel	   að	   vígi.	   Ummæli	   Helgu	   Pétursdóttir	   styrkir	   þessa	   sýn	   á	  

kynjafræðina	  sem	  fræðigrein	  er	  hún	  segir:	  

	  

Og	  ég	  er	  alltaf	  með	  það	  sjónarhorn,	  af	  því	  að	  ég	  er	  ekki	  kynjafræðimenntuð,	  þá	  er	  

auðvitað	   ekki...	   og	   ég	   myndi	   aldrei	   vilja	   vera	   fræðileg,	   þetta	   snýst	   um	   að	  

vitundavekja,	  þetta	  snýst	  um	  að	  kveikja	  ljósin	  í	  hausnum	  á	  þeim	  fyrir	  lífstíð.	  Þetta	  

snýst	  ekki	  um	  að	  undirbúa	  þau	  undir	  kynjafræði	  uppi	   í	  Háskóla,	  þetta	  gerir	  það	  

bara	   ekki	   sko.	   Þetta	   snýst	   um	  að	  gera	   þau	  að	  hæfari	   samfélagsþegnum,	   hæfari	  

foreldrum,	  hæfari	  starfsfólki,	  hæfari	  vinkonum,	  skilurðu	  hvað	  ég	  er	  að	  meina?	  	  

	  

Þess	   má	   geta	   að	   margir	   viðmælenda	   töldu	   ekki	   mikil	   fræði	   bakvið	   kennslu	   sína	   í	  

kynjafræði	   eins	   og	   Jóna	   Egilsdóttir	   nefnir:	   ,,Það	   er	   ekki	   mikil	   theoría	   á	   bakvið	   þetta,	  

þannig	   sko.	   Þetta	   er	   meira	   svona	   hugsjónir	   sko	   og	   eitthvað	   sem	   mig	   langar	   að	   gera”.	  

Kennarar	  sem	  kenna	  kynjafræði	  virðast	  því	  margir	  hverjir	  meðvitaðir	  um	  eigin	  skort	  á	  

fræðilegum	  grunni	  til	  þess	  að	  kenna	  kynjafræðina	  sem	  fræðigrein,	  sem	  þá	  undirbýr	  fólk	  

undir	   háskólanám	   í	   greininni.	   Það	  hefur	   þá	   afleiðingu	   í	   för	  með	   sér	   að	   tilgangur	  með	  

kynjafræðikennslu	   innan	   framhaldsskólana	   verður	   annar	   og	   markmiðið	   með	  

kennslunni	   verður	   í	   staðinn	   vitundarvakning	   og	   hugarfarsbreyting	   meðal	   nemenda.	  	  

Eins	  og	  fram	  kom	  í	  kaflanum	  hér	  á	  undan	  er	  áhugi	  kennara	  einn	  meginþáttur	  þess	  sem	  

stuðlar	   að	   kynjafræðikennslu	   í	   framhaldsskólum.	   Nú	   virðist	   því	   staðan	   vera	   sú	   að	  

kynjafræði	   er	   aðeins	   kennd	   þar	   sem	   kennarar	   sem	   eru	   áhugasamir	   um	   kynja-‐	   og	  

jafnréttisfræði	   eru	   til	   staðar,	   leitast	   sjálfir	   eftir	   því	   að	  kenna	  það	  og	   treysta	   sér	   í	   það.	  

Sigríður	   Halldórsdóttir	   svarar	   svo	   er	   hún	   er	   spurð	   hvort	   aðrir	   kennarar	   taki	   fyrir	  

einhverja	  jafnréttis-‐	  eða	  kynjafræðslu	  í	  sínum	  tímum:	  

	  

Jú,	   þeir	   gera	   það	   flestir	   kennarar	   ef	   þeir	   hafa	   tækifæri	   á.	   Bóknámskennarar	   gera	  

það.	   Þar	   eru	   teknar	   sögur	   í	   íslensku	   og	   ensku	   þar	   sem	   að	   tengist	   inn	   á	   þessi	  mál	  

svona	  eftir	  sinni	  bestu	  getu.	  Þau	  eru	  auðvita	  bara	  mis...	  svona...	  treysta	  sér	  mismikið	  í	  

að...	  

	  

Því	  má	  álykta	  að	  sums	  staðar	  hafi	  kynjafræðin	  orðið	  til	  sem	  sérstakur	  áfangi	  vegna	  

þess	  að	   fáir	  kennarar	  treysta	  sér	   í	  kennslu	   	  og	  umfjöllun	  á	   jafnréttis-‐	  og	  kynjafræði	  

vegna	  skorts	  á	  þekkingu,	   reynslu	  og	  menntunarfræðilegum	  grunni	  en	  eins	  og	  Helgi	  

Sigurðsson	  nefndi	  í	  fjórða	  kafla	  þá	  varð	  sérstakur	  áfangi	  í	  kynjafræði	  til	  í	  hans	  skóla	  

vegna	   þess	   að	   jafnréttisfræðsla	   var	   ekki	   kennd	   í	   öðrum	   áföngum.	   Það	   að	   kröfum	  

Aðalnámskrár	  um	  að	  jafnréttisfræðsla	  skuli	  fara	  fram	  á	  öllum	  sviðum	  skólans	  sé	  ekki	  

uppfyllt	  má	  rekja	  þess	  vegna	  til	  menntunar	  kennara	  og	  reynslu-‐	  og	  þekkingarleysis	  

þeirra.	  	  

	  

Vöntun	  á	  námsefni	  og	  lesefni	  við	  hæfi	  

Þegar	   tal	   barst	   að	   námsefni	   í	   kynjafræði	   bar	  Kynungabók	   oft	   á	   góma	   sem	  Mennta-‐	   og	  

menningarmálaráðuneytið	   gaf	   út	   árið	   2010.	   Bókin	   er	   upplýsingarit	   fyrir	   ungt	   fólk	   um	  

jafnrétti	   kynjanna	   og	   markmiðið	   með	   henni	   er	   að	   veita	   raunsæja	   mynd	   af	   stöðu	  

kynjanna	  í	  samfélaginu,	  sýna	  fram	  á	  að	  jafnréttismál	  varða	  bæði	  kynin,	  vekja	  ungt	  fólk	  til	  

umhugsunar	  um	  áhrif	  kynferðis,	  fjalla	  um	  félagsmótun	  og	  vekja	  ungt	  fólk	  til	  meðvitundar	  

um	  réttindi	   sín	   (Menntamálaráðuneytið,	  2010).	  Mjög	  misjafnar	   skoðanir	  eru	  á	  bókinni	  

og	  misjafnt	  er	  hvort	  bókin	  er	  notuð	  í	  kennslu	  eða	  ekki	  og	  virðast	  það	  að	  einhverju	  leyti	  

fara	  eftir	  menntun	  og	  reynslu	  kennarans:	  

	  

Ég	   notaði	   hana	   bara	   af	   því	   að	   ég	   er	   ekki	   kynjafræðingur,	   þú	   veist	   ég	   veit	   ekki	  

almennilega	  um	  þetta.	  Þannig	  að	  mér	  fannst	  ágætt	  að	  hafa	  eitthvað	  svona...	  hafa	  

einhvern	  strúktúr	  til	  að	  fara	  eftir	  sko.	  

Segir	  Helgi	  Sigurðsson	  um	  Kynungabók	  og	  er	  Halldór	  Gíslason	  á	  sama	  máli,	  en	  þess	  má	  

geta	  að	  hann	  hefur	  engan	  menntagrunn	  á	  sviði	  félagsvísinda:	  

	  

Halldór:	   Ég	   notaði	   þarna	   bókina	   frá	   Menntamálaráðuneytinu,	   hvað	   heitir	   hún	  

aftur?	  

	  

Ég:	  Kynungabók?	  

	  

Halldór:	  Já,	  Kynungabók	  og	  þá	  einkum	  fyrir	  bara	  tölulegar	  staðreyndir	  og	  hérna	  

hugtökin	  sem	  mér	  finnst	  sjálfur	  gott	  að	  hafa,	  bara	  til	  hliðar	  vegna	  þess	  að	  ég	  er	  

sagnfræðimenntaður	   en	   ekki	   félagsfræðimenntaður,	   þannig	   að	   sumt	   svona	  

flækist	  fyrir	  mér.	  

	  

Aðrir	  kennarar	  fara	  markvisst	  í	  gegnum	  bókina	  og	  virðast	  hugtökin	  sem	  finna	  má	  í	  henni	  

draga	   kennara	   helst	   að	   henni,	   þó	   hugtakalistinn	   sé	   alls	   ekki	   tæmandi	   að	   mati	   sumra	  

viðmælenda.	   Í	  ritdómi	  um	  bókina	  sem	  birtist	   í	  Uppeldi	  og	  menntun	  gagnrýna	  Halldóra	  

Ósk	  Hallgrímsdóttir	  og	  Jón	  Ingvar	  Kjaran	  (2011)	  helst	  hugtakanotkunina	  um	  jafnrétti	  og	  

segja	  höfunda	  ekki	  hafa	  sett	  það	  í	  nógu	  vítt	  samhengi.	  Að	  þeirra	  mati	  hefði	  mátt	  tengja	  

hugtakið	  við	  aðra	  málaflokka	  á	  borð	  við	  kynverund,	  kynhneigð	  og	  málefni	  einstaklinga	  af	  

erlendum	   uppruna.	   Að	  mati	   Halldóru	   og	   Jóns	   Ingvars	   er	   að	   finna	   einhverja	   hnökra	   á	  

bókinni	   sem	   auðvelt	   verði	   að	   bæta	   úr	   í	   síðari	   útgáfum	  en	   benda	   einnig	   á	   að	   nú	   sé	   þó	  

komið	  námsefni	  í	  kynjafræði	  sem	  geta	  sett	  gott	  fordæmi	  fyrir	  frekari	  útgáfu	  námsbóka	  á	  

sama	  sviði.	  

Hildur	  Helgadóttir	   telur	  mikilvægt	   að	   hafa	   kennslubók	   og	   segir	   þægilegt	   að	   hafa	  

eitthvað	  í	  höndunum,	  á	  einum	  stað,	  til	  að	  styðjast	  við,	  bæði	  fyrir	  kennara	  og	  nemendur	  

en	   svo	   virðist	   sem	   að	   námsefnið	   fyrir	   Kynjafræðina	   sé	   fundið	   víða.	   Algengt	   er	   að	  

tónlistarmyndbönd,	   þættir,	   bíómyndir,	   auglýsingar	   og	   fréttir	   séu	   notaðar	   í	   kennslu	   og	  

því	  segja	  sumir	  kennarar	  að	  ,,það	  [sé]	  ótrúlega	  mikið	  til	  af	  efni”.	  Aðrir	  kennarar	  eru	  ekki	  á	  

sömu	  skoðunar.	   Jón	  Ólafsson	  er	  einn	  þeirra	  sem	  telur	  skort	  vera	  á	  námsefni	  og	   lesefni	  

við	   hæfi.	   Jón	   hefur	   hvað	   mesta	   reynslu	   af	   því	   að	   kenna	   kynjafræði	   af	   viðmælendum	  

rannsóknarinnar	  en	  hann	  segir:	  



  

56 

	  

Við	   erum	  með	   tvo	   kafla	   úr	   bandarískum	   félagsfræðibókum	   sem	   eru	   á	   ensku	   og	  

síðan	  erum	  við	  með	  gamlar	  íslenskar	  greinar.	  Og	  þetta	  er	  eitthvað	  sem	  við	  finnum	  

þannig	  að	  við	  þurfum	  að	  uppfæra...	  við	  höfum	  verið	  að	  reyna	  að	  finna	  einhverjar	  

nýjar	  greinar	  úr	  Þjóðarspeglinum	  [Ráðstefna	  í	  félagsvísindum	  sem	  haldin	  er	  ár	  

hvert	  við	  Háskóla	  Íslands]	  sem	  þau	  geta	   lesið	  en	  þær	  eru	  svona	  aðeins,	  margar	  

hverjar	  eru	  aðeins	  of	  flóknar.	  	  	  

	  

Hann	  segir	  einnig	  að	  ein	  aðaláskorunin	  í	  kennslunni	  sé	  að	  finna	  lesefni	  við	  hæfi,	  lesefnið	  

sé	  ýmist	  of	  gamalt,	  of	  einfalt	  eða	  of	  þungt	  og	  segir:	   ,,það	  bráðvantar	  meira	  kennsluefni”.	  

Annar	  viðmælandi	  nefnir	  í	  þessu	  samhengi	  að	  flestar	  fræðilegar	  greinar	  geri	  ráð	  fyrir	  að	  

lesendur	   sé	   með	   einhvern	   kenningarlegan	   grunn	   og	   því	   verði	   lesefnið	   of	   þungt.	   Það	  

vantar	   því	   kennsluefni	   sem	   gefur	   krökkum	   þennan	   grunn.	   Hann	   nefnir	   að	   fræðilegt	  

yfirlit,	   skrifað	   fyrir	   framhaldsskólakrakka	   væri	   gott.	   Enn	   og	   aftur	   kemur	   skortur	   á	  

námsefni	   og	   menntun	   kennarans	   fram	   sem	   ákveðin	   hindrun	   þegar	   Helgi	   Sigurðsson	  

segir:	  

	  

Hindranir	   eru	   kannski	   jú,	   að	   einhverju	   leyti	   skortur	   á	   hérna	   námsefni	   en	   mér	  

finnst	  það	  samt	  ekki	  vera	  skortur	  á	  námsefni	  því	  það	  er	  allt	  í	  kringum	  mann	  sko.	  

En	  þú	  veist	  það...	  ég	  hef	  ekki	  innsýn	  inn	  í	  kenningarnar...	  kynjafræðikenningarnar	  

að	   neinu	   viti	   sko,	   ég	   hef	   enga	   djúpa	   innsýn	   inn	   í	   fagið.	   Þannig	   að	   það	   er	  

náttúrulega	   hindrun	   út	   af	   fyrir	   sig	   líka	   sko...	   og	   kann	   í	   sjálfu	   sér	   ekkert	  

aðferðafræði	  hérna	  kynjafræðinnar	  sko.	  

	  

Það	  er	  því	  misjafnt	  eftir	  viðmælendum	  hvort	  þeir	  segja	  mikið	  efni	   til	  eða	   lítið.	  Ályktun	  

mín	  er	  sú	  að	  þeir	  sem	  kenna	  fræðilegra	  efni	  telja	  minna	  vera	  til	  vegna	  þess	  að	  það	  efni	  

sem	   til	   er	   hentar	   ekki	   aldri	   og	   þroska	   framhaldsskólanema.	   Við	   frekari	   greiningu	  

viðtalanna	   sést	   að	   þeir	   kennarar	   sem	   byggja	   yfir	   betri	   fræðilegri	   grunni	   og	   reynslu	   á	  

jafnréttis-‐	   og	   kynjafræði	   segja	   minna	   til	   af	   kennsluefni	   í	   faginu.	   Aðrir	   kennarar,	   sem	  

leggja	   minni	   áherslu	   á	   fræðilegar	   greinar	   og	   meiri	   á	   fjölmiðla;	   auglýsingar,	   fréttir,	  

bíómyndir	  og	  annað	  slíkt	  telja	  því	  kennsluefnið	  vera	  allt	   í	  kringum	  sig	  og	  nóg	  til	  af	  því.	  

Það	   sem	  helst	   virðist	   vanta	   er	   þó	   kennslubók	   þar	   sem	  helstu	   hugtökin	   eru	   skilgreind,	  

bæði	  fyrir	  nemendur	  og	  kennara.	  

	  

Andstaða	  og	  mótlæti	  

Eins	  og	   fram	  kom	   í	  kaflanum	  hér	  á	  undan	  er	  veruleikinn	  sá	  að	  ákveðin	  andstaða	  er	   til	  

staðar	  sem	  hamlar	  kynjafræðikennslu.	  Þessi	  andstaða	  og	  annað	  mótlæti	  er	  því	  áskorun	  

fyrir	   þá	   kennara	   sem	   kenna	   fagið	   en	   margir	   viðmælenda	   minna	   segja	   kynjafræðina	  

umdeilt	   fag	   og	   ,,það	   [sé]	   bara	   talað	   illa	   um	   femínista”.	   Andstaða	   samkennara	   og/eða	  

skólayfirvalda	   er	   ekki	   til	   staðar	   í	   hverjum	   skóla	   með	   afgerandi	   hætti	   en	   margir	  

viðmælenda	  finna	  þó	  á	  einhvern	  hátt	  fyrir	  andstöðu.	  Í	  þeim	  skólum	  þar	  sem	  kynjafræðin	  

er	  nýlega	  komin	   inn	   í	  skólakerfið	   finna	  kynjafræðikennararnir	   fyrir	  minni	  andstöðu	  og	  

því	  má	  gera	  ráð	  fyrir	  því	  að	  andstaðan	  komi	  fram	  síðar	  meir	  þegar	  áfanginn	  fer	  að	  taka	  

meira	   rými	   innan	   skólastofnunarinnar	  og	  baráttan	  um	  valáfanga	  verður	  meiri,	   eins	  og	  

Helga	  Pétursdóttir	  lýsir:	  

	  

Sko,	   fyrst	   var	   þetta	   álitinn	   svona...	   var	   þetta	   séð	   sem	   svona	   krúttleg	   nýjung	   og	  

ægilega	   smart...	   svo	   þegar	   ég	   fór	   að	   fara	  meira	  upp	  á	  dekk	  að	  þá	   fór	   ég	  nú	  að	  

finna	   fyrir	   báðum	   öfgunum	   sko.	   Ég	   á	   náttúrulega	   stuðningskonur	   og	  

stuðningsfólk,	  mest	  konur,	  einhverja	  karla	  líka.	  Svo	  á	  ég	  bara	  svona	  andstæðinga	  

sem	  grafa	  undan	  mér,	  skilurðu?	  

	  

Þegar	   andstaða	   og	  mótlæti	   er	   kennurum	   daglegur	   veruleiki	   er	   mikilvægt	   að	   hafa	   gott	  

stuðningsnet	  og	  þegar	  viðmælendur	  voru	  spurðir	  hvar	  helsta	  stuðninginn	  væri	  að	  finna	  

svöruðu	   flestir	   að	   stuðningurinn	   sé	   mestur	   hjá	   öðrum	   kynjafræðikennurum,	  

bóknámskennurum,	  félagsvísindafólki	  og	  fólki	  sem	  hefur	  einhverja	  þekkingu	  á	  málefninu.	  

Stuðningurinn	  er	  því	  helst	  fenginn	  frá	  fólki	  sem	  gerir	  svipaða	  hluti,	  áttar	  sig	  betur	  á	  eðli	  

kennslunnar	   og	   þekkir	   betur	   til	   efnisins.	   Þetta	   helst	   í	   hendur	   við	   aðrar	   niðurstöður	  

rannsóknar	   sem	   lýsir	   því	   hvernig	   kvenna-‐	   og	   kynjafræðinemar	   í	   Finnlandi	   mæta	  

andstöðu	   og	   neikvæðum	   viðbrögðum	   frá	   þeim	   heimi	   sem	   ekki	   stendur	   kynjafræðinni	  

nærri	  (Silius	  og	  Tuori,	  2004).	  	  Einn	  viðmælandi	  segir:	  

Þá	   erum	   við	  með	   Facebook	   grúppu	   þarna	   þar	   sem	   kynjafræðikennarar	   eru	   að	  

skiptast	  á	  upplýsingum,	  hugmyndum	  og	  eitthvað	  svona,	  það	  er	  stuðningur	  þaðan.	  

	  

Rakel	  Hrafnsdóttir	  er	  á	  sama	  máli:	  

	  

Það	   er	   svo	   gott	   að	   geta	   svona	   skipst	   á	   hugmyndum	   og	   fengið	   hjá	   hinum	   sko	  

hvernig	  þau	  eru	  að	  gera	  þetta	  svo	  maður	  sé	  ekki	  alveg	  einn	  í	  heiminum.	  

	  

Því	   má	   álykta,	   eins	   og	   fram	   kom	   í	   kaflanum	   hér	   á	   undan	   að	   andstaðan	   þrífst	   á	  

fordómafullum	   hugmyndum	   og	   þekkingarleysi.	   Félagsvísindafólk	   og	   bóknámskennarar	  

búa	   yfir	   meiri	   þekkingu	   á	   málefnum	   kynjafræðinnar	   en	   aðrir	   og	   því	   getur	   verið	   að	  

andstaðan	   sé	   minni	   þar	   eins	   og	   Sigríður	   Halldórsdóttir	   bendir	   á	   þegar	   hún	   segir:	  

,,...almennt	  myndi	  ég	   segja	  að	  bóknámskennarar	  eru	  bara	  allir	  á	   svipaðri	   línu	   í	  þessu”	  en	  

hún	   talar	   um	   smávegis	   andstöðu	   sem	   hún	   finnur	   fyrir	   af	   hálfu	   eldri	   karla	   og	  

verknámskennara.	   Það	   er	   þó	   ekki	   aðeins	   verknámskennararnir	   sem	   bera	   með	   sér	  

andstöðu	   gagnvart	   kynjafræðikennslunni	   heldur	   finna	   kennarar	   einnig	   fyrir	   henni	   frá	  

öðrum	   kennurum,	   í	   minni	   mæli	   þó.	   Jón	   Ólafsson	   lýsir	   hversu	   lítið	   hann	   finnur	   fyrir	  

andstöðu	  í	  sínum	  skóla:	  

	  

Langflestir	  kennarar	  eru	  bara	  spenntir	   fyrir	  þessu	  og	  styðja.	  Það	  eru	  örfáir	  sem	  

eru...	   sem	   taka	   þessu	   kannski	   ekki	   fagnandi	   en	   þeir	   eru	   heldur	   ekkert	   að	  

skemmileggja	  fyrir	  manni	  eða	  neitt	  svoleiðis.	  Þeim	  finnst	  þetta	  kannski	  ekki	  vera	  

það	  mikilvægasta...	  og	  sjá	  ekki	  alveg	  tilganginn	  með	  þessu.	  En	  hérna,	  en	  þeir	  hafa	  

bara	  hljótt	  um	  sig	  og	  eins	  og	  ég	  segi,	  þeir	  eru	  ekki	  að	  skemma	  fyrir,	  halda	  bara	  

fyrir	  sig.	  Skóla[meistarinn]	  er	  líka	  búin	  að	  vera	  afskaplega	  ánægður	  með	  okkur...	  

og	  stutt	  við	  þetta,	  hvatt	  okkur	  áfram.	  Það	  er	  mikils	  virði.	  

	  

Stuðningur	  yfirstjórnar	   skiptir	  miklu,	   eins	  og	   áður	  hefur	  komið	   fram	  og	   sá	   stuðningur	  

gæti	  verið	  ein	  ástæða	  þess	  að	  þau	  sem	  ekki	  eru	  hlynnt	  kynjafræðikennslunni	  halda	  sig	  til	  

hlés.	  En	  andstaðan	  er	  ekki	  aðeins	  af	  hálfu	  samkennara	  heldur	  birtist	  hún	  einnig	  meðal	  

nemenda.	   Margir	   viðmælenda	   segja	   kynjafræðina	   vera	   umdeilt	   fag,	   ekki	   aðeins	   innan	  

skólanna	   heldur	   einnig	   í	   samfélaginu.	   Þar	   sem	   hún	   er	   svo	   umdeild	   koma	   einhverjir	  

nemendur	   inn	   í	   kynjafræðitíma	  með	  neikvæð	  viðhorf.	   Auður	  Magnúsdóttir	   lýsir	   þeirri	  

andstöðu	  sem	  hún	  fann	  fyrir	  af	  hálfu	  nemenda	  þegar	  hún	  fjallaði	  um	  transfræði:	  	  

	  

Krakkarnir,	  sumir...	  sumir	  sko,	  voru	  alls	  ekki	  tilbúnir	  bara,	  fussuðu	  og	  sveiuðu	  og	  

vitnuðu	  í	   foreldra	  sína	  og	  komu	  með	  alla	  gömlu...	  gömlu	  eiginlega	  fordóma	  sem	  

ég	  hafði	  upplifað	  sko	  þegar	  ég	  var	  að	  tala	  um	  réttindi	  kvenna	  fyrir	  löngu	  síðan.	  

	  

Þar	   sem	   kynjafræði	   er	   valáfangi	   í	   mörgum	   skólum	   tengist	   hugsanleg	   andstaða	   þeirri	  

áskorun	   að	   fá	   nemendur	   með	   þessi	   viðhorf	   til	   þess	   að	   taka	   þátt	   í	   tímum.	   Guðrún	  

Ómarsdóttir	  segir:	  

	  

Femínismi	  er	  náttúrulega	  skammaryrði	  hjá	  mörgum	  þannig	  að	  þau	  álíta	  bara	  að	  

þetta	  sé	  eitthvað	  hrikalegt	  og	  vilja	  ekki	  láta	  þú	  veist	  kenna	  sig	  við	  kynjafræði.	  En	  

ég	  held	  að	  það	  sé	  að	  minnka.	  

	  

Sigríður	   Halldórsdóttir	   er	   á	   sama	   máli	   og	   segir	   að	   ein	   stærsta	   hindrunin	   sem	  

kynjafræðikennslan	   felur	   í	   sér	   séu	   þeir	   fordómar	   sem	   krakkarnir	   koma	  með	   sér	   inn	   í	  

kennslustundir	   utan	   frá.	   Jakobína	   Jónsdóttir	   skrifaði	   meistararitgerð	   um	   upplifun	  

framhaldsskólanema	  á	  jafnrétti	  og	  femínisma	  árið	  2012	  og	  komst	  að	  þeirri	  niðurstöðu	  að	  

hugtakið	   jafnrétti	   þykir	   hafa	   jákvæðara	   yfirbragð	   en	   hugtakið	   	   femínismi.	   Þá	   bentu	  

niðurstöður	  hennar	  einnig	  til	  þess	  að	  nemendur	  sem	  fengið	  höfðu	  fræðslu	  um	  femínisma	  

lögðu	   jákvæðari	   merkingu	   í	   hann	   en	   þeir	   sem	   ekki	   höfðu	   fengið	   slíka	   fræðslu.	   Því	   er	  

mikilvægt	  að	  kynja-‐	  og	  jafnréttisfræðsla	  nái	  til	  allra	  nemenda	  framhaldsskólanna,	  til	  þess	  

að	   minnka	   fordóma	   í	   garð	   femínisma	   og	   hugsanlegri	   andstöðu	   við	   baráttu	   hans.	  

Kynjafræðin	  nær	  aðeins	  til	  lítils	  hluta	  nemenda	  og	  því	  fáir	  af	  heildarfjölda	  nemenda	  sem	  

hljóta	  markvissa	  jafnréttisfræðslu.	  Við	  erum	  því	  í	  raun	  og	  veru	  ,,að	  slökkva	  á	  eldspýtum	  í	  

eldhafi”	  eins	  og	  Helga	  Pétursdóttir	  orðaði	  það.	  Því	  má	  þó	  ekki	  gleyma	  að	  einhver	  fræðsla	  

er	  betri	  en	  engin	  fræðsla	  og	  kynjafræði	  sem	  námsgrein	  í	  framhaldsskólum	  því	  mikilvæg	  

og	  jákvæð	  breyting	  sem	  hefur	  átt	  sér	  stað	  innan	  framhaldsskólanna	  síðustu	  ár.	  	  

	   Þrátt	   fyrir	   að	   andstaða	   og	   fordómar	   af	   hálfu	   nemenda	   sé	   hindrun	   fyrir	   marga	  

kennara,	  eru	  margir	  sem	  sjá	  tækifæri	  til	  að	  nýta	  þá	  andstöðu.	  Guðrún	  Ómarsdóttir	  lýsir:	  

Ég	   var	   frekar	   hrædd	   um	   að	   fá	   svona	   einsleitan	   hóp,	   fá	   bara	   stelpur	   sem	   hafa	  

rosalega	  mikinn	  áhuga	  á	  kynjafræði	  og	  ég	  vildi	  það	  helst	  ekki.	  Ég	  vill	  helst	  fá	  þú	  

veist	  umræðurnar	  og	  það	  sé	  einhver	  á	  móti	  og...	  verður	  miklu	  líflegra.	  

	  

Sú	   staðreynd	   að	   kynjafræðin	   sé	   umdeild	   skapar	   því	   vettvang	   til	   líflegra	   umræðna.	  

Guðrún	   segir	   einnig	   að	   nemendur	   hafi	   sterkari	   skoðanir	   í	   kynjafræðinni	   heldur	   en	  

öðrum	  greinum	  og	  að	  því	   leyti	   til	   er	   auðveldara	  að	  búa	   til	   umræður.	  Helgi	   Sigurðsson	  

segir	   femínisma	  vera	  uppi	  á	  pallborðinu	  og	  það	  sé	   spennandi	  að	  kljást	  við	  hann	  og	  að	  

langflestum	   finnist	   kynjafræðiáfanginn	   spennandi.	   Á	   móti	   kemur	   þó	   að	   málefnin	   eru	  

persónulegri	   og	   oft	   erfitt	   að	   ræða	   svo	  persónulega	  hluti.	  Halldór	  Gíslason,	   þegar	  hann	  

talar	   um	   mun	   á	   milli	   kennslugreina,	   ræðir	   hversu	   mikil	   álitamál	   séu	   innan	  

kynjafræðinnar	  sem	  gera	  honum	  kleift	  að	  staldra	  við	  ákveðna	  hluti	  og	  ræða	  þá	  betur	  sé	  

þess	  þörf.	   Í	  öðrum	  greinum	  er	  sú	  staða	  ekki	  upp	  á	  teningnum	  þar	  sem	  þær	  einkennast	  

fremur	  af	  yfirferð.	  	  

	  

Tilfinningahlaðin	  málefni	  

Viðmælendur	   tala	   um	   að	   kynjafræðin	   sé	   helsta	   námsgreinin	   sem	   ögrar	   viðhorfum	   og	  

skoðunum	  nemenda	  og	  það	  sé	  ekki	  auðvelt	   fyrir	  þá.	  Afleiðing	  þess	  sé	  hroki	  frá	  sumum	  

nemendum	  sem,	  eins	  og	  María	  Jónsdóttir	  nefnir,	  er	  það	  erfiðasta	  við	  kennsluna.	  Sigríður	  

Halldórsdóttir	  nefnir	  það	  sama:	  

	  

Þarna	  er	  maður	  að	  taka	  svona	  eldfim	  umræðuefni	  og	  vinna	  með	  það.	  Og	  maður	  

er	  kannski	  bara	  að	  ögra	  hlutum	  sem	  að	  tengjast	  þú	  veist	  fjölskyldunni	  þeirra	  og	  

hérna	  foreldrum.	  

	  

Svo	  virðist	  vera	  að	  kynjafræðin	  snerti	  meira	  við	  nemendum	  en	  annað	  nám	  og	  all	  flestir	  

viðmælanda	  rannsóknarinnar	  minntust	  á	  hversu	  persónuleg	  málefni	  kynjafræðin	  tekur	  

fyrir.	  Það	  er	  því	  mjög	  mikilvægt	  að	  kynjafræði	  sé	  kennd	  á	  réttan	  hátt	  þar	  sem	  um	  ræðir	  

er	  oft	  mög	  tilfinningahlaðin	  málefni.	  Helga	  Pétursdóttir	  ásamt	  fleiri	  viðmælendum	  lýsir	  

því	   hversu	  meðvituð	   hún	   er	   um	   að	   varðveita	   sálarheill	   nemenda,	   sem	  henni	   er	   treyst	  

fyrir	  og	  þeim	  skilaboðum	  sem	  hún	  kemur	  áleiðis	  með	  kennslunni	  og	  Helga	  nefnir	   í	  því	  

samhengi	  að:	   ,,...	  stundum	  [sé]	  verr	  af	  stað	  farið	  en	  heima	  setið”.	  Það	  er	  því	  líkur	  á	  því	  að	  

unninn	  sé	  meiri	  skaði	  heldur	  en	  ella	  ef	  ekki	  er	  farið	  rétt	  að	  kennslunni.	  Kennarinn	  þarf	  

að	  vera	  mjög	  meðvitaður	  um	  vald	  sitt	  annars	  er	  hætta	  á	  að	  því	  verði	  misbeitt.	  Hættan	  

eykst	  þegar	  unnið	  er	  með	  tilfinningar	  og	  upplifun	  fólks.	  Helga	  bætir	  við:	  

	  

Í	   flestum	   áföngum	   þá	   ertu	   að	   vinna	   með	   þekkingarmarkmið...	   þú	   ert	   með	  

þekkingarmarkmið	  sem	  að	  nemendur	  þurfa	  að	  tileinka	  sér	  ákveðið,	  þurfa	  að	  geta	  

beitt	   því...	   og	   skilið	   það	   og	   allt	   þetta.	   Í	   kynjafræðinni	   þá	   er	   ég	   að	   vinna	   með	  

tilfinningar...	  tengingu	  hugar	  og	  tilfinningalífs.	  

	  

Margir	   viðmælendanna	   nefna	   hversu	   erfitt	   það	   getur	   reynst	   að	   kenna	   og	   fræða	  

nemendur	  um	  málefni	   tengd	  kynjafræðinni.	  Rakel	  Hrafnsdóttir	   lýsir	  því	   vel	  þegar	  hún	  

segir:	  

	  

Svo	  getur	  þetta	  verið	  svona	  tricky...	  fag,	  líka	  því	  það	  getur	  verið	  svo	  persónulegt,	  

þetta	  getur	  snert	  þau.	  Það	  þarf	  að	  fara	  varlega	  með	  þetta	  efni,	  með	  nauðganir	  til	  

dæmis	  og	  ofbeldi	  og	  allt	  þetta...	  jú,	  jú	  þetta	  getur	  verið	  áskorun	  að	  kunna	  að	  gera	  

þetta	   rétt	   ...þarf	   ég	   að	   passa	   miklu	   meira	   upp	   á	   sko	   sálina	   í	   þeim	   heldur	   en	   í	  

öðrum	  fögum.	  

	  

Það	  er	  því	  mikilvægt	  að	  kennarar	  staðsetji	  sig	  gagnvart	  efninu	  og	  segi	  nemendum	  hvaða	  

skoðanir	   þeir	   hafa	   og	   útskýra	   af	   hverju	   svo	   allt	   sé	   uppi	   á	   borðinu.	   Það	   tengist	  

hugmyndafræði	   Söndru	  Harding	   (1996)	  um	   sterka	  hlutlægni.	  Hún	   leggur	   áherslu	   á	   að	  

einstaklingurinn	   sé	   meðvitaður	   um	   eigin	   forréttindi	   og	   taki	   ábyrgð	   á	   þeim.	  

Sjónarmiðsfemínismi	  gerir	  einnig	  ráð	   fyrir	  því	  að	  allir	  hafa	  eigið	  sjónarhorn	  á	  heiminn	  

þar	   sem	   hann	   er	   talinn	   ,,venjulegur”	   í	   þeirra	   augum.	   Heimurinn	   er	   þó	   skilgreindur	   af	  

ráðandi	   hópi	   sem	   á	   þátt	   í	   því	   að	   skapa	   aðstæður	   sem	   kúga	   aðra	   (Abrums	   og	   Leppa,	  

2001).	   Því	   þarf	   kennarinn	   að	   staðsetja	   sig	   gagnvart	   efninu	   og	   vera	   meðal	   annars	  

meðvitaður	  um	  þá	  staðreynd	  að	  það	  hallar	  á	  konur	  en	  staða	  kennarans	  getur	  haft	  áhrif	  á	  

val	   á	   kennsluefni,	   kennsluaðferðir	   og	   umræður	   innan	   kennslustunda.	   Einnig	   er	  

mikilvægt	  að	  taka	  fram	  eins	  og	  Sigríður	  Halldórsdóttir	  segir	  að	  þrátt	  fyrir	  að	  hún	  sjálf	  sé	  

með	   sterkar	   skoðanir	   á	   ákveðnum	   málefnum	   þá	   er	   ekki	   þar	   með	   sagt	   að	   nemendur	  

hennar	   þurfi	   að	   hafa	   sömu	   skoðanir.	   Einkunnir	   nemenda	   eru	   ekki	   gefnar	   fyrir	   hvort	  

nemendur	  séu	  sammála	  kennara	  sínum	  eða	  ekki.	  Þrátt	  fyrir	  það	  eru	  viðmælendur	  mínir	  

ekki	   á	   sömu	   skoðun	   hvort	   tileinka	   eigi	   sér	   hlutleysi	   eða	   sterka	   hlutlægni	   í	   kennslu.	  

Kynjafræðilegum	  málefnum	  fylgja	  oft	  sterkar	  skoðanir	  sem	  getur	  verið	  ákveðin	  áskorun	  

fyrir	  kennarann.	  Sigríður	  Halldórsdóttir	  lýsir:	  	  

	  

En	  líka	  alveg	  pínu	  erfitt	  af	  því	  að	  maður	  brennir	  svo	  mikið	  fyrir	  þessu	  sjálfur	  sko.	  

Þú	  veist	  og	  hérna	  ég	  er	  rosalega	  upptekin	  af	  því...	  það	  þýddi	  ekkert	   fyrir	  mig	  að	  

segja	  ég	  ætla	  að	  vera	  einhver	  hlutlaus	  aðili.	  	  

	  

Á	  meðan	  að	  annar	  viðmælandi	  segir:	  ,,En	  ég	  reyni	  að	  vera	  eins	  hlutlaus	  og	  ég	  get	  sem	  sagt	  

í	   því	   að	   vera	   ekki	   að	   hérna...	   þú	   veist	   að	   vera	   ekki	   að	   predika	   yfir	   þeim”.	   Samkvæmt	  

hugmyndafræði	  Söndru	  Harding	  (1996)	  um	  sterka	  hlutlægni	  er	  þó	  ekkert	  til	  sem	  heitir	  

hlutleysi	   vegna	  þess	   að	  öll	   þekking	   sé	   staðsett,	   líka	   sú	   sem	   talin	   er	   hlutlaus.	   Því	   snýst	  

sterk	   hlutlægni	   ekki	   um	   predikun.	   Helgi	   Sigurðsson	   segir	   kennslu	   á	   kynjafræðilegum	  

málefnum	  hálfgerðan	  línudans	  og	  jafnvægislist	  þar	  sem	  erfitt	  sé	  að	  kynna	  fagið	  og	  kynna	  

stefnuna	   án	   þess	   að	   vera	   hlutlægur.	   Þar	   sem	   kynjafræðin	   snýst	   að	   miklu	   leyti	   um	  

tilfinningahlaðin	   málefni	   þarf	   kennarinn	   að	   vera	   tilbúinn	   ,,til	   þess	   að	   vera	  

berskj[aldaður],	  sýna	  auðmýkt,	  vera	  einlæg[ur]”.	  Það	  að	  kenna	  frá	  hjartanu	  eins	  og	  Helga	  

lýsir	   hér	  með	   þessari	   setningu	   hlýtur	   að	   reyna	  meira	   á	   en	   að	   geta	   nálgast	   efnið	  með	  

meiri	   fjarlægð.	   Þetta	   getur	   jafnvel	   haft	   einhverjar	   afleiðingar	   á	   sálarlíf	   kennarans	   en	  

betur	   verður	   farið	   í	   það	   í	   næsta	   kafla	   þar	   sem	   fjallað	   verður	   um	   áhrif	  	  

kynjafræðikennslunnar	  á	  kennara,	  nemendur	  og	  samfélagið.	  	  

	  

Samantekt	  

Þessi	   kafli	   fjallaði	   um	   þær	   hindranir	   og	   áskoranir	   sem	   kynjafræðikennarar	   í	  

framhaldsskólum	  standa	  frammi	  fyrir.	  Vegna	  skorts	  á	  kynjafræði-‐	  og	  jafnréttisfræðslu	  í	  

kennaranámi,	  eins	  og	  fram	  kom	  í	  kafla	  þrjú,	  	  verður	  menntun	  og	  reynsla	  kennara	  þeirra	  

helsta	   áskorun	   í	   kennslu	   í	   kynjafræði.	   Þekkingarleysi	   kennara	   hefur	   áhrif	   á	   stöðu	  

kynjafræðinnar	   þar	   sem	   skortur	   er	   á	   fræðilegum	   grunni	   og	   áhersla	   er	   í	   stað	   á	  

vitundarvakningu	   meðal	   nemenda.	   Námsefni	   við	   hæfi	   er	   að	   mati	   viðmælenda	  

rannsóknarinnar	   áskorun	   þar	   sem	   skortur	   er	   á	   fræðilegu	   efni	   sem	   hentar	   aldri	  

framhaldsskólanema	   og	   þar	   sem	   helstu	   hugtök	   kynjafræðinnar	   eru	   skilgreind.	   Það	   er	  

ekki	   síst	   mikilvægt	   fyrir	   kennarana	   sjálfa	   svo	   þeir	   geti	   byggt	   fræðilegan	   grunn	   fyrir	  

kennsluna	  en	  einnig	  svo	  rétt	  sé	   farið	  að	  henni	  vegna	  þess	  að	  málefni	   innan	  kynjafræði	  

eru	   oft	   tilfinningum	   hlaðin.	   Umræðuefnin	   eru	   oft	   á	   tíðum	   mjög	   eldfim	   og	   nefna	  

viðmælendur	   þá	   áskorun	   sem	   felst	   í	   því	   að	   vera	   meðvitaður	   um	   eigið	   vald	   yfir	  

nemendum	  og	  tilfinningum	  þeirra.	  Skiptar	  skoðanir	  voru	  á	  hvort	  eða	  hvernig	  nýta	  ætti	  

sterka	   hlutlægni	   í	   kennslu	   og	   því	   ákveðin	   áskorun	   sem	   felst	   í	   því	   að	   staðsetja	   sig	  

gagnvart	  námsefninu	  og	  nemendum.	  

	   Að	   lokum	   ber	   að	   nefna	   þá	   hindrun	   sem	   andstaða	   og	   mótlæti	   felur	   í	   sér	   fyrir	  

kynjafræðikennara	  á	  framhaldsskólastigi.	  	  Andstaðan	  birtist	  innan	  skólans,	  bæði	  af	  hálfu	  

samkennara,	  í	  sumum	  tilfellum	  yfirstjórnar	  og	  nemenda.	  Andstaðan	  er	  afurð	  fordóma	  og	  

þeirri	  staðreynd	  að	   forréttindahópar	  standi	  vörð	  um	  forréttindi	  sín	  þrátt	   fyrir	  að	   innst	  

inni	   þeir	   viti	   að	   það	   sé	   rangt	   (hooks,	   2000).	   Því	   er	   mikilvægt	   að	   jafnréttis-‐	   og	  

kynjafræðikennsla	  nái	  til	  allra	  nemenda	  framhaldsskólana,	  líkt	  og	  slík	  fræðsla	  þarf	  að	  ná	  

til	  allra	  í	  kennaramenntuninni.	  	  

6.	  Áhrif	  kynjafræðikennslu	  

	  

Kaflinn	  fjallar	  um	  áhrif	  kynjafræðikennslu,	  fjallað	  verður	  um	  þrjú	  meginþemu	  og	  skiptist	  

kaflinn	  því	  í	  þrennt;	  áhrif	  á	  kennara,	  áhrif	  á	  nemendur	  og	  áhrif	  út	  fyrir	  skólastofuna.	  	  

Þau	   áhrif	   sem	   kynjafræðikennslan	   hefur	   á	   kennarann	   eru	   ekki	   mörg	   en	   helsta	  

niðurstaðan	   bendir	   til	   þess	   að	   kennarar	   sem	   kenna	   kynjafræði	   setji	   mikinn	   hluta	   af	  

sjálfum	  sér	  í	  kennsluna.	  Fyrirbærið	  verður	  mjög	  persónulegt	  og	  tekur	  á	  taugarnar.	  Aðrir	  

kennarar,	  sem	  ekki	  kenna	  kynjafræði,	  gætu	  upplifað	  sig	  stikkfría	  frá	  jafnréttisfræðslu	  ef	  

kynjafræði	  er	  kennd	  við	  þeirra	  skóla.	  Það	  hefur	  þau	  áhrif	  að	  jafnréttisfræðslan	  fer	  aðeins	  

fram	  inni	  í	  kynjafræðitímum	  en	  ekki	  í	  öllu	  skólastarfi	  eins	  og	  Aðalnámskrá	  kveður	  á	  um.	  

Kynjafræðikennsla	  virðist	  hafa	  mikil	  áhrif	  á	  nemendur.	  Með	  kennslunni	  skapast	  

ákveðinn	  vettvangur	  til	  umræðna	  um	  málefni	  sem	  nemendur	  hafa	  annars	  ekki	  tækifæri	  á	  

að	  ræða.	  Þetta	  eru	  málefni	  sem	  oft	  eru	  ekki	  rædd	  innan	  veggja	  heimilisins,	  í	  vinahópnum	  

eða	   í	   öðrum	   kennslustundum.	   Helstu	   áhrif	   sem	   kynjafræðikennarar	   finna	   fyrir	   á	  

nemendum	  sínum	  er	   sú	   aukna	   gagnrýna	  hugsun	   sem	  nemendur	   tileinka	   sér	   í	   gegnum	  

námið	  sem	  verður	  til	  þess	  að	  viðhorfsbreytingar	  eiga	  sér	  stað.	  	  

	   Að	   lokum	   hefur	   kynjafræðikennslan	   áhrif	   út	   fyrir	   skólastofuna.	   Stofnun	  

femínistafélaga	   í	   framhaldsskólum	   hafa	   orðið	   áberandi	   upp	   á	   síðkastið	   og	   má	   þar	  

kynjafræðinni	   þakka	   að	   stórum	   hluta.	   Einnig	   hefur	   kennsla	   í	   kynjafræði	   áhrif	   á	   aðra	  

þætti	   í	  skólalífinu	  sem	  og	  áhrif	  á	  heimilislífið	  og	  félagslífið.	  Ein	  stærstu	  áhrifin,	  að	  mati	  

viðmælenda,	   eru	   þó	   þau	   að	   úr	   skólunum	   koma	   gagnrýnir	   einstaklingar	   sem	   setja	  

spurningamerki	  við	   ríkjandi	  viðhorf	   	  og	  kerfi	   samfélagsins	  og	  eiga	  þátt	   í	  því	   að	  breyta	  

þeim	  til	  batnaðar.	  

	  

Áhrif	  á	  kennara	  

Eins	   og	   fram	   kom	   í	   kaflanum	   hér	   á	   undan,	   sem	   fjallaði	   um	   hindranir	   og	   áskoranir	   í	  

kynjafræðikennslu	   þá	   eru	   mörg	   málefni	   sem	   rædd	   eru	   innan	   kynjafræðinnar	   mjög	  

persónuleg	  og	  tilfinningum	  hlaðin.	  Þrátt	  fyrir	  að	  allir	  viðmælendur	  rannsóknarinnar	  séu	  

sammála	  um	  að	  kennsla	  í	  kynjafræði	  sé	  mjög	  skemmtileg	  þá	  þarf	  kennarinn	  oft	  á	  tíðum	  

að	   setja	   stóran	  hluta	   af	   sjálfum	   sér	   í	   kennsluna	   og	   kenna	   frá	   hjartanu	   eins	   og	  Guðrún	  

Ómarsdóttir	  nefnir:	  

Maður	  þarf	  að	  vera	  bara	  í	  skotlínunni	  til	  þess	  að	  þetta	  verði	  svo	  einlægt	  að	  þau	  

smitist	  með.	  Ég	  þarf	  stundum	  að	  segja	  þeim	  rosalega	  persónulega	  hluti	  þú	  veist	  

bara	   um	  mig	   og	   vini	  mína	   og	   eitthvað	   svona	   til	   að	   koma	  með	   áhrifaríka	   sögu.	  

Þannig	  að	  það	  er	  kannski	  erfitt	  að	  hleypa	  svona	  mörgum	  inn...	  nálægt	  sér.	  	  

	  

Sigríður	  Halldórsdóttir	  útskýrir	  svo	  þegar	  hún	  er	  beðin	  um	  að	  lýsa	  sinni	  meginupplifun	  

af	  kennslunni:	  	  

	  

Já,	  sko	  þetta	  var	  rosalega	  erfitt,	  ég	  hef	  aldrei	  verið	  eins	  þreytt	  eftir	  tíma	  eins	  og	  

þessa	  tíma.	  Ég	  bara	  kom	  alveg	  örmagna	  sko.	  En	  ég	  hef	  aldrei	  heldur	  eða	  sjaldan	  

skemmt	  mér	  eins	  vel,	  þetta	  var	  rosalega	  gaman,	  þetta	  var	  svo	  mikil	  óvissuferð	  af	  

því	   að	   ég	   er	   ekki	   að	   kenna	   eitthvað	   efni	   sem	  er	   bara...	   þú	   veist,	  maður	   vissi	   oft	  

ekkert	  hvert	  hlutirnir	  færu.	  	  

	  

María	  Jónsdóttir	  er	  á	  sömu	  skoðunar	  og	  segist	  jafnvel	  hafa	  viljað	  vera	  betur	  undirbúin	  til	  

að	  ,,stökkva	  inn	  í	  þetta”	  og	  takast	  á	  við	  kennsluna	  á	  þessu	  efni.	  Þegar	  Rakel	  Hrafnsdóttir	  

er	   beðin	   um	   að	   bera	   saman	   kennslu	   í	   kynjafræði	   og	   öðrum	   áföngum	   segir	   hún	   að	  

kynjafræðin	   einkennist	   meira	   af	   skoðanaskiptunum.	   Félagsfræðin	   og	   kynjafræðin	   eigi	  

það	  sameiginlegt	  að	  skoða	  lífið,	  samfélagið,	  fordóma,	  staðalmyndir	  og	  fleira.	  En	  það	  sem	  

henni	  þykir	  þægilegra	  við	   félagsfræðina	  er	  að	   ,,...	  hún	  er	  miklu	  svona	  síður	  sprengihætt,	  

hún	  er	  ekki	  eins	  persónuleg”.	  Kynjafræðin	  virðist	  því	  reyna	  meira	  á	  kennarann	  heldur	  en	  

aðrar	  greinar.	  Jón	  Ólafsson	  talar	  einnig	  um	  hversu	  erfið	  kynjafræðikennslan	  getur	  reynst	  

honum	  og	  sérstaklega	  þegar	  hann	  tók	  fyrir	  umræðuna	  um	  klám	  en	  þá	  sagðist	  hann	  hafa	  

orðið:	   ,,...bara	  andlega	  og	   eiginlega	   líkamlega	   líka	  búinn”.	  Námsefninu	  virðist	   því	   fylgja	  

mikið	  álag	  en	  álagið	  kemur	  einnig	  af	  viðbrögðum	  nemenda.	  Jón	  útskýrir:	  	  

	  

Og	  síðan	  kemur	  þetta	  álag	  frá	  starfinu	  aftur	  sko	  að	  það	  er	  ekki	  fjallað	  um	  þetta	  

neins	  staðar	  annars	  staðar	  í	  skólakerfinu	  svoleiðis	  að	  nemendur	  eru	  að	  koma	  til	  

okkar	  og	  segja	  frá	  þú	  veist	  einhverri	  ömurlegri	  reynslu...	  og	  ég	  skal	  alveg	  játa	  að	  

álagið	  ákkúrat	  þarna	  var	  til	  dæmis	  það	  mikið	  að	  mig	  langaði	  bara	  helst	  til	  þess	  



  

66 

að	  fara	  að	  vinna	  í	  blómabúð	  eða	  eitthvað	  sko,	  ekki	  eiga	  í	  neinum	  samskiptum	  við	  

fólk	  nema	  bara	  góðan	  daginn,	  þetta	  kostar	  2000	  kall.	  	  

	  

Kynjafræðikennslan	  hefur	  því	  sterk	  áhrif	  á	  þá	  kennara	  sem	  taka	  hana	  að	  sér.	  Hugtakið	  

kulnun	   (e.	   burnout	   syndrome)	   eða	   kulnun	   í	   starfi	   hefur	   verið	   notað	   en	   það	   lýsir	  

örmögnun	   eða	   ofþreytu	   einstaklings	   og	   er	   það	   talin	   afleiðing	   langvarandi	   streitu	   sem	  

ekki	  hefur	  verið	  brugðist	  við	  (Weber	  og	  Jaekel-‐Reinhard,	  2000).	  Fólk	  gefist	  því	  upp	  eða	  

einfaldlega	   brenni	   út	   vegna	   þess	   hve	  mikið	   það	   tekur	   á.	   Kulnun	   í	   starfi	   finnst	   helst	   í	  

umönnunar-‐	  og	   félagsstörfum	  svo	  sem	  meðal	   lækna,	  hjúkrunarfræðinga,	   félagsráðgjafa	  

og	  kennara	  og	  hefur	  áhrif	  á	  starfsánægju	  og	  jafnvel	  einkalíf	  viðkomandi.	  Helstu	  einkenni	  

kulnunar	  eru	  orkuleysi,	  neikvæðni	  og	   tilfinningalegt	  álag	  en	  kulnun	   fylgir	  einnig	  aukin	  

hætta	  á	  langri	  fjarveru	  frá	  vinnu	  eða	  afsögn	  (Weber	  og	  Jaekel-‐Reinhard,	  2000).	  Lýsingar	  

Jóns	  virðast	  ríma	  við	  hugmyndir	  um	  kulnun	  í	  starfi	  þar	  sem	  hann	  lýsir	  hvernig	  honum	  

hefur	  langað	  til	  þess	  að	  skipta	  um	  starfsvettvang	  þegar	  álagið	  hefur	  verið	  sem	  mest.	  	  

En	  kynjafræðikennslan	  hefur	  ekki	  aðeins	  áhrif	  á	  þá	  kennara	  sem	  sjá	  um	  þá	  kennslu	  

heldur	  hefur	  hún	  einnig	  áhrif	  á	  þá	  kennara	  sem	  sinna	  henni	  ekki.	  María	  Jónsdóttir	  segir	  

einn	  helsta	  gallann	  við	  sérstök	  námskeið	  í	  kynjafræði	  ,,...	  að	  þá	  segja	  aðrir	  kennarar	  ,,nei,	  

ég	  þá	  þarf	  ég	  ekki	  að	  gera	  þetta”	  þú	  veist,	  þau	  geta	  bara	  valið	  kynjafræði”.	  Jóna	  Egilsdóttir	  

segir	   í	   þessu	   samhengi	   að	   ef	   jafnréttissjónarmið	   eigi	   að	   ríkja,	   eins	   og	   Aðalnámskrá	  

kveður	   á	   um	   sé	   mikilvægt	   að	   fræðslan	   fari	   fram	   á	   fleiri	   stöðum	   en	   aðeins	   í	  

kynjafræðitímum.	  Hún	  segir:	  ,,En	  ég	  held	  að	  það	  sé	  sniðugt	  ef	  þetta	  verður,	  ef	  þessu	  verður	  

bætt	  inn	  í	  eða	  sem	  sagt	  og	  það	  verður	  gert	  að	  einhverju	  leyti	  inn	  í	  allar	  námsgreinar,	  það	  

er	   líka	   nauðsynlegt”.	   Það	   að	   kynjafræði	   sé	   kennd	   virðist	   gera	   aðra	   kennara,	   í	   öðrum	  

greinum,	   stikkfría	   varðandi	   jafnréttisfræðslu.	   Halldór	   Gíslason	   nefnir	   þetta	   einnig	   og	  

telur	   kynja-‐	   og	   jafnréttisfræðslu	   í	   öllum	   tímum	   farsælli	   leið	   heldur	   en	   einn	  

kynjafræðiáfangi	   þar	   sem	   hann	   telur	   aðra	   kennara	   fjalla	   minna	   um	   jafnrétti	   í	   sínum	  

tímum	  ef	  markvisst	  sé	  fjallað	  um	  jafnrétti	  í	  einum	  valáfanga:	  

	  

	  Já,	  hiklaust.	  Þá	  flettir	  þetta	  inn	  í	  allt.	  Þetta	  er	  einn	  af	  grunnþáttunum,	  á	  að	  vera	  

þannig...	  Það	  væri	  miklu	  effiktívara	  heldur	  en	  hitt.	  Að	  svona	  já,	  þarna	  er	  kominn	  

áfanginn,	  hinir	  þurfa	  ekki	  að	  hugsa	  um	  þetta.	  	  

Þar	   sem	   kynjafræðikennsla	   virðist	   gefa	   öðrum	   kennurum	   ákveðin	   frípassa	   á	  

jafnréttisfræðslu	   er	   líklegt	   að	   færri	   nemendur	   hljóti	   slíka	   fræðslu	   en	   samkvæmt	  

Aðalnámskrá	  (2011)	  á	  jafnréttisfræðsla	  að	  fléttast	  inn	  í	  allt	  skólastarfið.	  Því	  er	  líklegt	  að	  

fræðslan	  nái	  til	  mun	  minni	  hluta	  námsmanna	  framhaldsskóla	  en	  hún	  á	  að	  gera.	  Þar	  sem	  

kynjafræði	  og	   femínismi	  er	   ekki	   ræddur	  á	  öllum	  sviðum	  skólans	  og	  aðeins	  af	   einstaka	  

kennurum	   finna	   sumir	   viðmælenda	   minna	   hvernig	   þeir	   verða	   holdgervingar	  

femínismans	  innan	  skólans,	  eins	  og	  Guðrún	  Ómarsdóttir	  lýsir:	  	  

	  

Þannig	  að	  ef	  ég	  geri	  eitthvað	  sem	  þeim	  finnst	  vera	  í	  mótsögn	  við	  femínisma	  þá	  fæ	  

ég	  að	  heyra	  það	  sko...	  eða	  ef	  ég	  er	  að	  vinna	  á	  Kvennafrídaginn	  þá	  er	  það...	  sjá	  það	  

allir	   sem	   einhvern	   veginn	   í	  mótsögn...	   að	   ég	   sé	   í	  mótsögn	   við	   sjálfa	  mig...	   Ég	   er	  

miklu	   meira	   merktari	   til	   dæmis	   á	   kennarastofunni	   sem	   kynjafræðikennarinn	  

heldur	  en	  sálfræðikennarinn.	  	  

	  

Kynjafræðikennslunni	   fylgir	   því	   ákveðinn	   femínistastimpill.	   Þar	   sem	   viðhorfin	   í	   garð	  

femínisma	  eru	  oft	  á	  tíðum	  slæm	  þá	  getur	  þessum	  stimpli	  fylgt	  ákveðnir	  erfiðleikar	  eins	  

og	   Helga	   Pétursdóttir	   útskýrir.	   Í	   hennar	   skóla	   er	   hún	   afgreidd	   sem	   öfgafemínisti	   af	  

andstæðingum	   sínum	   sem	   ekki	   þurfi	   að	   hlusta	   á:	   ,,...	   þá	   er	   oft	   sagt	   um	  mig	   ,,æ,	   Helga	  

öfgafemínisti,	  þarft	  ekkert	  að	  hlusta	  á	  hana...	  nemendur	  [eru]	  að	  heyra	  alls	  konar	  um	  mig”.	  

Það	  eru	  því	  ekki	  aðeins	  málefnin	  sem	  rædd	  eru	  innan	  kynjafræðinnar	  og	  þær	  tilfinningar	  

sem	  þeim	  fylgja	  sem	  hafa	  áhrif	  á	  kennarann	  heldur	  einnig	  þau	  viðhorf	  sem	  ríkja	   innan	  

skólans.	  

	  

Áhrif	  á	  nemendur	  

Ef	  marka	  má	  svör	  viðmælenda	  hefur	  kynjafræðikennslan	  mjög	  mikil	  áhrif	  á	  nemendur.	  

Þrátt	   fyrir	   einhverja	   andstöðu	   af	   hálfu	   nemenda	   þá	   hefur	   kennslan	   í	   flestum	   tilvikum	  

aðeins	   sterk,	   jákvæð	   áhrif	   á	   þau.	   Einn	   viðmælandi	   rannsóknarinnar	   nefnir	   að	   allir	  

nemendur	   tilheyri	   kynjakerfinu	   og:	   ,,...áhuginn	   og	   áhrifin	   eru	   svo	   greinanleg	   á	  

nemendum”.	  	  Líkt	  og	  niðurstöður	  Jakobínu	  Jónsdóttur	  (2012),	  sem	  greint	  var	  frá	  hér	  að	  

ofan,	   finna	  margir	   kennarar	   fyrir	   því	   hvernig	   fræðslan	  minnkar	   andstöðu	   og	   fordóma	  

nemenda.	  Hræðslan	  við	  orðið	  ,,femínisti”	  og	  ,,femínismi”	  er	  ennþá	  til	  staðar	  í	  samfélaginu	  

og	  fræðsla	  því	  mikilvæg	  líkt	  og	  Jóna	  Egilsdóttir	  útskýrir:	  	  

	  Og	  það	  er	  svona...	  þau	  fara	  sum	  sko	  í	  pínulitla	  vörn	  ,,ertu	  femínisti?”.	  Það	  er	  bara	  

eins	  og	  ég	  sé	  að	  segja	  þeim	  að	  ég	  sé	  nasisti	  eða	  eitthvað...	  það	  er	  ennþá	  eitthvað	  

svona,	  kemur	  eitthvað	  óbragð.	  Og	  á	  meðan	  að	  það	  er	  þá	  verður	  að	  ræða	  þetta.	  

	  

Helga	  Pétursdóttir	   segist	  vera	  var	  við	  hatrið	  og	  ofsann	  gegn	   femínistum	  en	  við	  það	  að	  

koma	   inn	   í	   kynjafræðitíma	   virðast	   viðhorfin	   breytast	   og	   fordómarnir	  minnka.	   Guðrún	  

Ómarsdóttir	  var	  á	  sama	  máli	  þegar	  ég	  ræddi	  við	  hana	  um	  nemendur	  hennar:	  

	  

Ég:	  En	  krakkarnir,	  kalla	  þeir	  sig	  femínista?	  

	  

Guðrún:	  Ekki	  þegar	  þeir	  byrja.	  En	  mörg	  gera	  það	  þú	  veist	  eins	  og	  um	  svona	  hálfa	  

önnina.	   Sum	   segja	   bara	   já,	   eftir	   fyrstu	   umræðurnar	   þá	   fattaði	   ég	   að	   ég	   væri	  

femínisti.	  En	  ekki	  allir,	  ég	  held	  að	  strákarnir	  eigi	  erfiðara	  með	  það	  sko.	  

	  

Vörn	  drengja	  var	  einnig	  áberandi	   í	  umræðunni	  um	  viðbrögð	  nemenda.	  Svo	  virðist	  sem	  

að	  kynjafræðikennslan	  hafi	  þau	  áhrif	  á	  karlkyns	  nemendur	  að	  þeim	  finnist	  halla	  á	  þeirra	  

hlut	   í	   kennslunni.	   Í	   þessu	   samhengi	   telur	   Rakel	   Hrafnsdóttir	   því	   mikilvægt	   að	   sinna	  

kennslunni	  á	  vissan	  hátt	  og	  ,,gera	  þetta	  rétt”	  til	  þess	  að	  fá	  nemendur	  ekki	  upp	  á	  móti	  sér	  

og	   þá	   sérstaklega	   drengina.	   Aðrir	   viðmælendur	   segjast	   hafa	   verið	   gagnrýndir	   fyrir	   að	  

tala	  of	  mikið	  eða	  bara	  um	  konur.	  Hildur	  Helgadóttir	  útskýrir:	  ,,Ég	  fékk	  til	  dæmis	  einhvern	  

tímann	   athugasemd	   um	   það	   ,,já,	   þú	   ert	   alltaf	   að	   tala	   um	   konur	   þú	   veist,	   en	   hvað	   með	  

karlana?”.	  Eftir	  að	  hún	  fékk	  þessa	  athugasemd	  hefur	  hún	  reynt	  að	  vera	  meðvituð	  um	  það	  

að	   fjalla	   meira	   um	   hlut	   karla.	   	   Annar	   viðmælandi,	   Sigríður,	   segist	   óvön	   því	   að	   kenna	  

áfanga	   þar	   sem	   drengirnir	   fari	   í	   svo	  mikla	   vörn.	   Hún	   segir	   drengina	   gagnrýna	   sig	   og	  

samkennara	  sinn	  í	  kynjafræðinni	  fyrir	  að	  einblína	  um	  of	  á	  konur	  og	  láta	  sem	  að	  aðeins	  sé	  

til	  óréttlæti	  gagnvart	  konum.	  Hún	  segir	  það	  þó	  að	  einhverju	  leyti	  rétt	  því	  staðreyndin	  sé	  

sú	  að	  það	  halli	  meira	  á	  konur	  en	  útskýrir:	  

	  

Og	  ósjálfrátt	  verður	  það	   líka	  alveg	  meira	  af	  því	  að	  það	  er	  auðvitað	  bara	   stærri	  

hluti	  af	  þessu...	  ég	  lagði	  allavega	  dálítið	  mikið	  upp	  úr	  því	  að	  reyna	  sem	  sagt	  að	  ná	  

þeim	  úr	  vörninni...	  því	  þú	  veist,	  það	  er	  ekkert	  gagnlegt	  að	  eiga	  í	  samskiptum	  við	  

einhvern	  sem	  er	  bara	  í	  vörn.	  

	  

Hún	  segist	  því	  ætla	  að	  leggja	  meiri	  áherslu	  á	  hlut	  drengja	  og	  karla	  næst	  þrátt	  fyrir	  að	  hún	  

telji	   það	   ,,ekki	   beint	   sanngjarnt...	   en	   það	   [sé]	   bara	   til	   þess	   að	   ná	   þeim”.	   Þegar	   Auður	  

Magnúsdóttir	   er	   spurð	  út	   í	  helstu	  viðbrögð	  nemenda	   fer	  hún	  strax	  að	   tala	  um	  hvernig	  

hún	  hefur	  upplifað	  hvernig	  drengir	  fari	  í	  vörn:	  	  

	  

En	  eftir	  að	  ég	  fór	  að	  taka	  alltaf	  sjónarmið	  strákana	  meira	  inn	  í,	  bara	  hvernig	  þeir	  

eru	  líka	  fórnarlömb,	  hvernig	  þeir	  eru	  svona	  aldir	  upp	  í	  karlrembu...	  að	  fá	  þá	  sjálfa	  

til	   að	   gagnrýna	   ja,	   ýmislegt	   bara	   eins	   og	   þessa	   karlmennskuímynd	   og	   hvernig	  

komið	  er	  fram	  við	  konur.	  Þá	  hef	  ég	  þá	  alveg	  jafnt	  með	  mér.	  Þannig	  að	  mér	  finnst	  

ég	   hafa	   sko	   stráka	   og	   stelpur	   alveg	   jafnt	   með	   mér,	   eða	   upplifi	   það	   allavega	  

þannig.	  	  

	  

Þangað	   til	   nýlega	   hefur	   kynjafræðin	   og	   rannsóknir	   hennar	   lagt	   áherslu	   á	   konur	   með	  

réttu	   vegna	   þess	   að	   í	   hverju	   samfélagi	   hallar	   á	   konur	   félagslega,	   menningarlega,	  

fjárhagslega	   og	   á	   vettvangi	   stjórnmála	   (Weaver-‐Hightower,	   2003).	   Í	   dag	   fjallar	  

kynjafræðin	  ekki	  aðeins	  um	  konur	  heldur	  skoðar	  hún	  kynjatengsl,	  líf	  karla	  og	  kvenna	  og	  

samspilið	  þar	  á	  milli.	  Áhersla	  á	  konur	  í	  kynjafræðinni,	  miðað	  við	  aðrar	  greinar,	  virðist	  þó	  

hafa	  mikil	  áhrif	  á	  drengi	  og	  kennarar	  reyna	  að	  koma	  til	  móts	  við	  þá	  með	  því	  að	   fjalla	   í	  

meiri	   mæli	   um	   hlut	   karla.	   Eins	   og	   Weaver-‐Hightower	   (2003)	   nefnir	   hefur	   áhersla	   á	  

málefni	   drengja	   aukist	   innan	   kynjafræðinnar.	   Þessi	   aukna	   áhersla	   á	   drengi	   dregur	  

athyglina	   frá	   mikilvægum	   málefnum	   sem	   tengjast	   stúlkum	   en	   hefur	   einnig	   jákvæðar	  

afleiðingar	   í	   för	  með	  sér	  því	  hún	  eykur	  kynjafræðilegan	  skilning.	  Þrátt	   fyrir	  það	  virðist	  

umfjöllun	  um	  konur	  framkalla	  einhvers	  konar	  varnarviðbrögð	  hjá	  karlkyns	  nemendum.	  

Talið	  er	  að	  þeir	  séu	  vanir	  því	  að	  flest	  námsefni	  snúist	  um	  karla	  og	  ef	  rætt	  er	  um	  konur	  

upplifi	  þeir	  sig	  útundan.	  

	  Kristín	   Loftsdóttir	   og	   Helga	   Björnsdóttir	   (2005)	   fjalla	   um	   ákveðin	   þolmörk	   í	  

fjölmiðlum	  hvað	  varðar	  umfjöllun	  um	  konur	  og	  segja	  hámarkinu	  náð	  þegar	  umræða	  um	  

konur	   nær	   25%.	   Þær	   benda	   einnig	   á	   bandaríska	   rannsókn	   um	   myndbirtingu	   kyns	   í	  

félagsfræðibókum	  sem	  komst	  að	  þeirri	  niðurstöðu	  að	  þegar	  myndir	  af	  konum	  voru	  jafn	  

margar	  og	  af	  körlum,	  fannst	  nemendum	  oft	  að	  bókin	  fjallaði	  aðeins	  um	  konur.	  Hins	  vegar	  

vöktu	   bækur	   þar	   sem	   myndir	   og	   umræða	   af	   körlum	   var	   í	   meirihluta	   ekki	   slíka	  

tilfinningu.	  Þetta	  ber	  með	  sér	  merki	  um	  karllægni	  samfélagsins.	  Athyglisvert	  finnst	  mér	  

þó	   að	   enginn	   af	   þeim	   þremur	   karlkyns	   viðmælendum	   rannsóknarinnar	   töluðu	   um	  

einhvers	   konar	   vörn	   drengja	   og	   því	  má	   álykta	   að	   kyn	   kennarans	   skipti	   nemendur	   að	  

einhverju	  leyti	  máli.	  María	  Jónsdóttir	  telur	  svo	  vera	  og	  segir:	   ,,Að	  vera	  karl	  og	  femínisti,	  

það	  er	  bara	  önnur	  staða”.	  María	  þekkir	  vel	  til	  karlkyns	  kynjafræðikennara	  og	  þegar	  þau	  

bera	  saman	  bækur	  sínar	  segist	  hún	  finna	  fyrir	  meiri	  andstöðu	  nemenda	  gagnvart	  sér	  en	  

honum	  og	  segir:	   ,,...þau	  kaupa	  ekki	  allt	  sem	  ég	  segi	  sko...	  þau	  setja	  spurningamerki	  frekar	  

við	   það	   sem	   ég	   segi”.	   Að	   hennar	  mati	   tekur	   það	   hana	   yfirleitt	   lengri	   tíma	   að	   fara	   yfir	  

ákveðið	  efni	  en	  það	  tekur	  karlkyns	  kennara	  vegna	  þess	  að	  krakkarnir	  eiga	  erfiðara	  með	  

því	  að	  trúa	  því	  sem	  hún	  segir.	  Andrea	  Miller	  og	  Betsy	  Lucal	  (2009)	  benda	  á	  að	  kennarar	  

sem	   kenna	   efni	   sem	   tengjast	   þeim	   persónulega	   þurfi	   að	   glíma	   við	   erfiðar	   aðstæður.	  

Þannig	  getur	  kvenkyns	  kynjafræðikennari	  verið	  sakaður	  um	  að	  ,,hata	  karlmenn”	  ef	  hún	  

fjallar	   um	   ójafnrétti	   kynjanna,	   sérstaklega	   ef	   hún	   tekur	   fyrir	   reynslusögur	   til	   þess	   að	  

veita	   nemendum	   betri	   innsýn	   í	   viðfangsefnið.	   Það	   virðist	   því	   vera	   svo	   að	   frekar	   sé	  

hlustað	  á	  karl	  en	  konu	  í	  kynjafræðikennslustundum.	  Ástæðan	  gæti	  verið	  sú	  að	  hann	  er	  

ekki	  talinn	  gæta	  eigin	  hagsmuna	  á	  meðan	  talið	  er	  að	  hún	  sé	  í	  þeirri	  stöðu,	  hún	  fjalli	  um	  

ofbeldi	  vegna	  þess	  að	  hún	  hafi	  verið	  beitt	  ofbeldi	  sjálf	   ,,...	  eða	  að	  maður	  talar	  um	  ofbeldi	  

eða	  eitthvað	  að	  þá	  kemur	  alltaf	  ,,já,	  ætli	  hún	  hafi	  verið	  lamin”	  þú	  veist”.	  Hún	  segist	  halda	  

að	   sú	   tilfinning	   komi	   aldrei	   fram	   gagnvart	   karlkyns	   kennara.	   Það	   virðist	   því	   vera	   að	  

karlkyns	  kennari	  hafi	  ákveðið	   forskot	  vegna	  kyns	  en	  hún	  þurfi	   lengri	   tíma	   til	   að	  vinna	  

þau	   á	   sitt	   band:	   ,,Það	   skiptir	  máli	   hver	   segir	   það	   en	   ekki	   hvað	   er	   sagt”.	   Að	   sama	   skapi	  

segist	  Halldór	  Gíslason	  hafi	  verið	  ráðinn	  inn	  sem	  kynjafræðikennari	  vegna	  kyns:	  	  

	  

Og	  þá	  var	  hugsunin...	  var	  sú	  að	  ég	  er	  svona	  ungur,	  hress	  kennari	  og	  fínt	  að	  ég	  tali	  

um	  femínisma	  og	  kyn,	  töldu	  að	  það	  gæti...	  ákkúrat	  vegna	  þess	  að	  ég	  er	  karlmaður.	  	  

	  

Þetta	  ber	  keim	  af	  því	  að	  láta	  karla	  tala	  til	  að	  frekar	  sé	  hlustað	  en	  svo	  virðist	  sem	  að	  minni	  

áhersla	  sé	  lögð	  á	  áhuga	  hans	  eða	  þekkingu	  á	  kynjafræðilegum	  málefnum.	  Þrátt	  fyrir	  að	  

vörn	  drengja	  sé	  áberandi	  í	  kynjafræðikennslu	  fær	  kennslan	  þá,	  jafnt	  og	  stelpur	  til	  þess	  að	  

sjá	  hlutina	  í	  nýju	  ljósi.	  Rakel	  Hrafnsdóttir	  lýsir	  áhrifum	  fræðslunnar	  á	  drengi	  og	  stúlkur:	  	  

Stelpurnar	  verða	  oft	  bara	  pirraðar	  og	  reiðar	  þegar	  þær	  átta	  sig	  í	  rauninni	  á	  því	  

hvað	  þær	  eru,	  hvað	  þeim	  er	  stjórnað	  af	  sko	  hugmyndum	  og	  svona	  viðhorfum	  og	  

hvað	  þær	  taka	  mikinn	  þátt	  í	  því...	  Strákunum	  er	  oft	  létt	  líka	  bara	  þegar	  þeir	  sjá	  að	  

þeir	  þurfa	  ekki	  að	  vera	  terminator	  sko.	  	  

	  

Þarna	   hjálpar	   fræðslan	   þeim	   að	   átta	   sig	   á	   þeim	   ramma	   sem	   samfélagið	   hefur	   skapað	  

þeim	  og	  að	  hægt	  sé	  að	  brjótast	  úr	  honum.	  Það	  er	  því	  mikilvægt	  að	   leggja	  áherslu	  á	  að	  

ríkjandi	  karlmennska	  og	  styðjandi	  kvenleiki,	  sem	  viðhalda	  ríkjandi	  kynjakerfi,	  eigi	  ekki	  

að	  vera	  normið	  sem	  þurfi	  að	  fara	  eftir.	  Ríkjandi	  karlmennska	  gerir	  ráð	  fyrir	  að	  aðeins	  ein	  

tegund	   karlmennsku	   sé	   ráðandi	   í	   samfélaginu	   og	   styðjandi	   kvenleiki	   á	   í	   gagnvirku	  

sambandi	   við	   hana	   og	   mætir	   þörfum	   og	   löngunum	   karla	   (Gyða	   Margrét	   Pétursdóttir,	  

2012).	   Helga	   Pétursdóttir	   segist	   verða	   vör	   við	   þann	   veruleika	   og	   telur	   stelpurnar	  

,,klappstýrur”	   fyrir	   drengina.	   Jóna	   Egilsdóttir	   er	   á	   sama	   máli	   og	   telur	   nauðsynlegt	   að	  

kenna	   kynjafræði	   í	   sínum	   skóla	   vegna	   þess	   hve	   hallar	   á	   stelpurnar	   þar.	   Eitt	   af	  

markmiðum	  hennar	  með	  kennslunni	  virðist	  því	  vera	  að	  valdefla	  stelpurnar	  en	  hún	  segir:	  	  

	  

En	   mér	   finnst	   miklu	   mikilvægara	   að	   ná	   til	   stelpnanna	   því...	   þær	   eru	   að	   láta	  

svolítið	  vaða	  yfir	  sig	  sko.	  Þær	  þurfa	  að	  skilja	  það	  að	  þær	  þurfa	  að	  taka	  það	  sem	  

þær	  finnast	  þær	  eiga,	  það	  er	  enginn	  að	  fara	  að	  rétta	  þeim	  það.	  Þær	  munu	  ekkert	  

ná	  völdum	  nema	  að	  berjast	   fyrir	  þeim	  sko...	  þú	  veist,	  það	   lætur	  enginn	  völd	  eða	  

eitthver	   forréttindi	  af	  hendi	  sjálfviljugur,	  ekki	  heldur	  bekkjarfélagar	  þeirra.	  Þær	  

verða	  að	  standa	  með	  sjálfum	  sér	  sko.	  	  

	  

Í	  skólastofunni	  láta	  stelpur	  yfirleitt	  minna	  fara	  fyrir	  sér	  en	  strákar,	  þær	  eru	  hljóðlátari	  og	  

rólegri	   á	   meðan	   að	   drengir	   fá	   meiri	   athygli	   og	   rými	   (Gerður	   Bjarnadóttir	   og	   Guðný	  

Guðbjörnsdóttir,	   2011).	   Markmið	   kennslunnar	   er	   því	   að	   hafa	   áhrif	   á	   nemendur	   og	   líf	  

þeirra.	   Margir	   viðmælenda	   minna	   telja	   því	   markmiði	   náð	   og	   finna	   fyrir	   breyttum	  

viðhorfum	  og	  lífsháttum	  nemenda	  sinna.	  Jón	  Ólafsson	  útskýrir:	  	  

	  

Félagsvísindagreinar	  snúast	  auðvitað	  svakalega	  mikið	  um	  það	  að	  láta	  þau	  skoða	  

eigið	  umhverfi	  og	  með	  dálítið	  svona	  gagnrýnum	  augum	  og	  svona	  og	  þetta	  kveikir	  



  

72 

alveg	  svakalega	  mikið	  í	  þeim,	  meira	  heldur	  en	  nokkuð	  annað	  myndi	  ég	  segja.	  Þau	  

verða	  miklu	   áhugasamari	   af	   því	   að	   þau	   eru	  mörg	   hver	   alveg	   ótrúlega	   blind	   á	  

kynjakerfið.	  Og	  þegar	  það	  er	  búið	  að	  gefa	  þeim	  tæki	  og	  tól	  til	  þess	  að,	  að	  greina	  

þetta	  þá	  geta	  þau	  ekki	  hætt.	  

	  

Nemendur	   læra	   því	   að	   vera	   gagnrýnin	   á	   eigið	   líf,	   samfélagið	   í	   heild	   og	   viðhorf	   þess.	  

Þessar	  niðurstöður	  ríma	  við	  niðurstöður	  svipaðra	  rannsókna	  sem	  lýsa	  ánægju	  kvenna-‐	  

og	   kynjafræðinemenda	   á	   háskólastigi	   í	   evrópu.	   Ánægjan	   stafar	   af	   því	   að	   kynjafræðin	  

veitir	  þeim	  nýtt	  og	  gagnrýnið	   sjónarhorn	  á	  eigin	   lífsreynslu	   sem	  bæði	  karlar	  og	  konur	  

(Feuvre	   og	   Andriocci,	   2004).	   Guðrún	   Ómarsdóttir	   segir	   að	   með	   kennslunni	   vilji	   hún	  

aðeins	  fá	  nemendur	  til	  að	  íhuga	  og	  mynda	  sér	  skoðun	  út	  frá	  betri	  upplýsingum.	  Það	  er	  

mjög	  mikilvægur	  þáttur	  því	  svo	  virðist	  sem	  að	  skoðanir	  margra	  séu	  byggðar	  á	  ónógum	  

og/eða	   lélegum	   upplýsingum.	   Gagnrýnin	   hugsun	   er	   því	   aðalundirstaða	  

kynjafræðikennslu	  og	  flestir,	  ef	  ekki	  allir	  viðmælendur	  rannsóknarinnar	  nefna	  mikilvægi	  

þess	   að	   nemendur	   efli	   með	   sér	   gagnrýna	   hugsun.	   Rakel	   Hrafnsdóttir	   telur	   í	   þessu	  

samhengi	  mikilvægt	  að:	  	  

	  

[Nemendur]	   læra	  að	  þetta	  þarf	  ekki	  að	  vera	  svona	  og	  þetta	  er	  ekki	  svona	  af	  því	  

bara	   þú	   veist,	   þetta	   er	   ekki	   náttúrulögmál,	   við	   megum	   endurskoða	   þetta,	   við	  

megum	   gagnrýna	   þetta,	   heiminn	   eins	   og	   hann	   er.	   Og	   ég	   held	   að	   þetta	   sé	   bara	  

hrikalega	  nauðsynlegt.	  	  

	  

Hildur	  Helgadóttir	  telur	  nauðsynina	  jafnmikla:	  	  

	  

Það	   er	   svo	  mikil	   þörf	   fyrir	   það	  að	  gera	  þau	  meðvituð...	   af	   því	   að	  málefni	   tengd	  

kynjafræði	  náttúrulega	  eru	  alls	  staðar	  í	  umhverfi	  okkar.	  

	  

Þessi	  gagnrýna	  hugsun	  virðist	  líka	  vera	  að	  skila	  sér	  því,	  eins	  og	  kemur	  fram	  hér	  að	  ofan	  

þá	   telja	   viðmælendur	   að	   nemendur	   breyta	   lífsháttum	   sínum	   og	   viðhorfum.	  

Dagbókarfærslur	   virðast	   vera	   vinsæl	   leið	   til	   að	   fá	   nemendur	   til	   þess	   að	   hugsa	   á	  

gagnrýninn	   máta	   þar	   sem	   hugleiðingar	   þeirra	   um	   námsefnið	   fer	   á	   blað	   og	   hugsanir	  

þeirra	  á	  flakk.	  Sigríður	  Halldórsdóttir	  nefnir:	   ,,...	  mörg	  þeirra	  sögðu	  frá	  því	  að	  þetta	  hafi	  

orðið	  til	  þess	  að	  þau	  hefðu	  gert	  einhverjar	  breytingar	  á	  sínu	  lífi”.	  Helga	  Pétursdóttir	  virðist	  

sannfærð	  þegar	  hún	  segir:	  	  

	  

Flestir	  bara	  breytast	   við	  þetta...	   og	   ég	   veit	  að	  þetta	   er	  pínu	  hrokafullt	   en	   ég	  þú	  

veist,	  nenni	  ekki	  að	  hafa	  áhyggjur	  af	  því	  en	  það	  eru	  margir	  krakkar	  sem	  hafa	  sagt	  

þetta	  er	  áfanginn	  sem	  ég	  hef	  lært	  mest	  í.	  	  

	  

Hún	  bætir	  við:	   ,,...það	  eru	   tugir	  nemenda	  sem	  eru	  búnir	  að	  segja	  að	  þetta	  hafi	  breytt	   lífi	  

sínu...	  og	  ég	  veit	  það,	  ég	  veit	  það	  í	  hjartanu	  á	  mér”	  og	  tekur	  máli	  sínu	  til	  stuðnings	  nokkur	  

dæmi:	   ,,Ég	   er	  búin	  að	   sjá	  það	   í	   dagbókunum	  og	   ég	   sé	  það	   í	   líka	  augunum	  á	  þeim”.	  Hún	  

segir	   fræðslunni	   fylgi	   frelsi	   þegar,	   til	   dæmis	   stúlkur	   átta	   sig	   á	   því	   að	   auglýsingar	   og	  

staðalmyndir	  smætta	  stúlkur	  niður	  í	  kynþokka	  og	  þær	  séu	  farnar	  að	  skilgreina	  sjálfar	  sig	  

eftir	  útlitinu	  fremur	  en	  árangri	  í	  íþróttum,	  tónlist	  eða	  námi.	  Það	  þurfi	  að	  kenna	  stúlkum	  

að	   það	   sé	   ekki	   í	   lagi	   að	   einhver	   skilgreini	   þær	   út	   frá	   útlitinu	   og	   það	   sé	   ekki	   í	   lagi	   að	  

einhver	   slái	   í	   rassinn	  á	  þeim.	  Þær	  átti	   sig	   ekki	   á	  þessu	  nema	  einhver	   fræði	  þær	  vegna	  

þess	   hversu	   ofurseldar	   þær	   séu	   orðnar.	   Eftir	   kynjafræðslu	   hafa	   margar	   stelpur	   sagst	  

vera	  sterkari,	   fræðslan	  breyti	  nemendum:	   ,,Þar	   sem	  ég	   sé	  bara	  hvernig	  hlutirnir	  gerast,	  

hvernig	  hlutirnir	   eru	  að	  breyta	   eða	   fræðslan	  eru	  að	  breyta	  krökkunum	  bara,	  hreinlega”.	  

María	  Jónsdóttir	  telur	  alltaf	  einhvern	  hluta	  nemenda	  breytast	  í	  náminu:	  	  

	  

Maður	  sér	  bara	  að	  þau	  fá	  kynjagleraugun	  og	  það	  breytist	  allt	  sem	  þau	  gera.	  Þau	  

eru	  kannski	  áfram	  í	  skólanum,	  eru	  að	  stofna	  femínistafélag,	  eitthvað	  sem	  maður	  

hafði	  aldrei	  trú	  á	  að	  þau	  myndu	  gera.	  Eru	  mjög	  meðvituð	  um	  umhverfi	  sitt.	  

	  

Þetta	   rímar	   við	   niðurstöður	   evrópskrar	   rannsóknar	   á	   kynjafræðinemendum	   á	  

háskólastigi.	   Þær	   benda	   til	   þess	   að	   kvenna-‐	   og	   kynjafræði	   hefur	   töluverð	   áhrif	   á	  

nemendur,	   ekki	   aðeins	   á	   atvinnulíf	   þeirra	   heldur	   einnig	   á	   einkalíf	   þeirra	   og	   gera	   þeir	  

breytingar	  á	  lífi	  sínu	  á	  báðum	  sviðum	  (Griffin,	  2004;	  Griffin,	  2005).	  Svo	  virðist	  því	  sem	  að	  

nemendur	  beri	  þau	  áhrif	  sem	  þau	  verða	  fyrir	  í	  kennslunni	  með	  sér	  lengra.	  Fjallað	  verður	  

betur	  um	  það	  í	  kaflanum	  Áhrif	  út	  fyrir	  skólastofuna.	  

Nýr	  vettvangur	  

Kynjafræðikennslan	   virðist	   því	   skapa	   gagnrýna	   hugsun	  meðal	   nemenda	   þar	   sem	   þeir	  

átta	  sig	  betur	  á	  þeim	  veruleika	  sem	  þeir	  búa	  við.	  Kynjafræðin	  er	  því	  nýr	  vettvangur	  til	  að	  

ræða	  ákveðin	  málefni	   sem	  nemendur	  vilja	  ekki	  eða	  hafa	  ekki	  haft	   tækifæri	   til	   að	  ræða	  

heima	   eða	   í	   öðrum	   áföngum.	   Viðmælendur	   mínir	   segjast	   vel	   varir	   við	   hversu	   nýtt	  

umræðuefnið	   sé	   fyrir	   sumum	  nemendum.	   Jóna	   Egilsdóttir	   segist	   til	   dæmis	   hafa	   það	   á	  

tilfinningunni	  að	  málefni	  kynjafræðinnar	  séu	  ekki	   rædd	  á	  öllum	  heimilum.	  Hún	  heldur	  

því	  einnig	  fram	  að	  jafnréttismál	  séu	  ekkert	  endilega	  hluti	  af	  heimilishaldi	  hvers	  nemanda	  

eða	  hluti	  af	  umræðu	  innan	  vinahópanna.	  Rakel	  Hrafnsdóttir	  er	  á	  sama	  máli:	  

	  

Yngri	  krakkarnir	  koma	  algjörlega	  af	  fjöllum,	  bara	  alveg.	  Hafa	  aldrei	  pælt	  í	  þessu,	  

hefur	   enginn	   greinilega	   talað	   um	  þetta	   heima	   hjá	   þeim	   eða	   þú	   veist...	  mörgum	  

sko,	  alls	  ekkert	  öllum.	  	  

	  

Viðmælendur	  telja	  fræðsluna	  mikilvæga	  þar	  sem	  nemendur	  virðast	  ekki	  fá	  tæki	  til	  þess	  

að	   skoða	   málefni	   tengd	   kynjafræðinni	   neins	   staðar	   annars	   staðar.	   Rakel	   Hrafnsdóttir	  

segir	  suma	  nemendur	  koma	  alveg	  ,,blanco”	  inn	  í	  tíma:	  	  

	  

Þau	  hafa	  aldrei	  pælt	  í	  þessu...	  hvað	  er	  búið	  að	  hafa	  mikið	  fyrir	  því	  að	  koma	  okkur	  

hingað.	  Þú	  veist,	  það	  er	  eitthvað	  tiplað	  á	  þessu	  í	  einhverjum	  söguáfanga	  þú	  veist,	  

já,	  Kvennafrídagurinn	  hérna...	  Vigdís	  Finnbogadóttir...	  en	  það	  er	  einhvern	  veginn	  

aldrei	  stúderað	  bara	  sem	  fyrirbæri.	  	  

	  

Hún	   telur	  því	  málefni	   jafnréttis-‐	  og	  kynjafræði	   aðeins	  hafa	  verið	   rædd	   í	   sagnfræðilegu	  

ljósi	  en	  ekki	  á	  öðruvísi	  hátt	  þar	  sem	  nemendur	  þurfa	  að	  kafa	  ofan	  í	  sjálf	  sig	  og	  skoða	  sitt	  

eigið	  líf	  með	  gagnrýnum	  hætti.	  Umræður	  eru	  stór	  hluti	  af	  kynjafræðikennslu	  og	  margir	  

viðmælenda	   minna	   nefna	   að	   fyrirlestrar	   séu	   aðeins	   lítill	   hluti	   af	   kennslunni	   en	   hún	  

einkennist	  af	  stórum	  hlutum	  af	  umræðum.	  Nemendur	  séu	  þó	  óvön	  slíku	  fyrirkomulagi	  og	  

er	   það	   talið	   vegna	   þess	   hversu	   lítið	   sé	   rætt	   inni	   á	   heimilunum	   og	   öðrum	  

kennslustundum.	  Sigríður	  Halldórsdóttir	  segir	  að	  þegar	  upp	  koma	  mál	  í	  samfélaginu	  sem	  

nemendur	   hafa	   annars	   engan	   vettvang	   til	   að	   ræða	   þá	   eru	   þau	   mál	   tekin	   fyrir	   í	  

kennslustofunni	   þó	   þess	   sé	   ekki	   getið	   í	   kennsluáætlun.	   Hún	   nefnir	   í	   því	   sambandi	  

málefni	   sem	   var	   áberandi	   í	   þjóðfélagsumræðunni	   um	   tíma	   og	   segir:	   ,,...og	   þau	   hafa	  

kannski	  engann	  vettvang	  í	  skólanum	  til	  þess	  að	  ræða	  þetta	  þannig	  að	  við	  notum	  það	  bara	  

hér”.	  Oft	  séu	  þetta	  einnig	  málefni	  sem	  nemendur	  eru	  feimnir	  við	  að	  ræða	  heima	  og	  við	  

foreldra	  sína	  eins	  og	  Hildur	  Helgadóttir	  útskýrir:	  	  

	  

Þau	  sem	  eru	   í	   fínu	  sambandi	  við	   foreldra	  sína	  segja	  samt	  þetta	  er	  ekki	  eitthvað	  

sem	  ég	  vil	  ræða	  við	  mömmu...	  eða	  pabba...	  Þannig	  að	  þarna	  erum	  við	  náttúrulega	  

að	  finna	  vettvang	  sem	  hægt	  er	  að	  ræða	  ýmis	  málefni.	  

	  

Þessi	  vettvangur	  hefur	  einnig	  hjálpað	  þolendum	  kynferðislegs	  ofbeldis	  að	  stíga	  fram.	  Jón	  

Ólafsson	  lýsir	  því:	  

	  

Á	  hverju	  ári	  frá	  því	  að	  ég	  byrjaði	  hérna	  að	  kenna	  þá	  hefur	  allavega	  einn	  nemandi	  

sem	  hefur	  komið	  til	  okkar	  og	  leitað	  ráða	  vegna	  sín	  eða	  vina	  sinna...	  í	  hvert	  skipti	  

er	  þetta	  ömurlegt,	   stundum	  eru	  það	  [svo]	  margir	  að	  maður	  missir	  svolítið	  trú	  á	  

mannkynið	  en	  þetta	  er	  eitthvað	  svona	  sem	  þarf	  að	  sinna,	  verður	  að	  vera	  og	  ef	  ekki	  

við	  þá	  veit	  ég	  ekki	  hver	  annar	  myndi	  gera	  það.	  	  

	  

Fleiri	   viðmælendur	   nefna	   einnig	   þá	   staðreynd	   að	   fræðslan	   hafi	   hjálpað	   þolendum	   að	  

stíga	  fram	  og	  segja	  frá.	  Helga	  Pétursdóttir	  segir:	  

	  

Það	  hefur	  gerst,	   ítrekað,	  að	  nemendur	  koma	  fram	  og	  segja	  frá	  til	  dæmis	  ofbeldi,	  

það	  hefur	  verið	  brotið	  á	  þeim,	  stelpur	  hafa	  sagt	  frá	  nauðgun,	  strákur	  hefur	  sagt	  

frá	  misnotkun.	  Og	  þegar	  þú	  færð	  svona	  viðbrögð	  að	  þá...	  bæði	  fattarðu	  hvað	  þetta	  

er	  mikilvægt	  og	  þú	  fattar	  líka	  sko	  hversu	  sterkt	  þetta	  er.	  

	  

Slíkar	  staðreyndir	  má	  túlka	  sem	  svo	  að	  fræðslan	  innar	  kynjafræðinnar	  flýti	  fyrir	  því	  ferli	  

sem	  þolendur	  fara	  í	  gegnum	  við	  að	  segja	  frá	  og	  leita	  sér	  hjálpar.	  Viðhorf	  hér	  á	  Íslandi	  til	  

nauðgana	  eru	  oft	  allt	  önnur	  en	  til	  annarra	  brota	  (Helgi	  Gunnlaugsson,	  2008)	  og	  fræðsla	  

því	  mikilvæg.	  Finnborg	  Salome	  Steinþórsdóttir	  (2014)	  fjallar	  um	  nauðgunarmenningu	  í	  

meistararitgerð	  sinni	   ,,Þær	  segja	  svo	  margar	  að	  það	  megi	  bara	  nauðga”	  Birtingarmyndir	  

og	  áhrif	  nauðgunarmenningar.	  Hún	  komst	  að	  þeirri	  niðurstöðu	  að	  brotaþolar	  nauðgana	  

óttist	  álit	  samfélagsins	  gagnvart	  sér	  og	  fá	  mál	  fá	  meðferð	  fyrir	  dómstólum.	  Velta	  má	  fyrir	  

sér	   hvort	   viðhorf	   samfélagsins	   til	   nauðgana	  hafi	   þar	   áhrif	   	   en	   Finnborg	   segir	   nauðgun	  

normalíseraða	   í	   orðræðu	   samfélagsins,	   ábyrgðina	   oft	   setta	   á	   þolendur	   og	   þeir	   jafnvel	  

kenna	  sjálfum	  sér	  um.	  Því	  er	  nauðsynlegt	  að	  fræða	  fólk	  til	  að	  viðhorfin	  breytist,	  þolendur	  

eigi	  auðveldara	  með	  að	  stíga	  fram	  og	  fleiri	  mál	  endi	  á	  borði	  dómstóla.	  	  

	  

Áhrif	  út	  fyrir	  skólastofuna	  

Eitt	   af	   því	   mikilvægasta	   við	   kynjafræðikennsluna	   eru	   breytingar	   á	   viðhorfum	   og	  

lífsháttum	   nemenda.	   Fræðslan	   nær	   þó	   ekki	   aðeins	   til	   þeirra	   nema	   sem	   hana	   sækja	  

heldur	  einnig	  aðra	  nemendur	  sem	  og	  samfélagið	  í	  heild.	  Jón	  Ólafsson	  segir	  mikilvægt	  að	  

kennslan	   hafi	   áhrif	   á	   aðra	   nemendur	   en	   þá	   sem	   sækja	   kynjafræðitíma:	   ,,...[við]	   vorum	  

einmitt	   að	   hugsa	   um	   að	   þau	   ættu	   að	   búa	   til	   einhvers	   konar	   fræðsluefni	   fyrir	   yngri	  

nemendur”.	  Guðrún	  Ómarsdóttir	  nefnir	  það	  sama	  og	  segir:	   ,,Þú	  veist,	   ég	  vill	  að	  það	  sem	  

þau	   eru	   að	   gera	   veki	   athygli	   annarra	   nemenda”	   og	   tekur	   sem	   dæmi	   veggspjöld	   sem	  

nemendur	  hafa	   gert	   og	  hanga	   í	   kennslustofunni.	  Hún	  vill	   að	  nemendur	   sínir	   hugsi	   um	  

þau	  áhrif	  sem	  þau	  geta	  haft	  á	  aðra	  og	  í	  þjóðfélaginu,	  ef	  ekki	  núna,	  þá	  seinna	  meir.	  Hún	  er	  

dugleg	  að	   taka	  þá	  umræðu	  með	  nemendum	  sínum	  hvað	  þau	  hafa	   fram	  að	   færa	  og	  það	  

geti	   skipt	  máli	  hvað	  þau	  gera.	  Sigríður	  Halldórsdóttir	   segir	  nemendur	  sína	  hafi	   skrifað	  

blaðagreinar	   til	   þess	   að	   vekja	   athygli	   á	   málstaðnum	   út	   á	   við	   og	   vekja	   umhverfið	   til	  

umhugsunar.	  Jón	  segir	  kennsluna	  einnig	  hafa	  einhver	  áhrif	  langt	  út	  fyrir	  kennslustofuna	  

og	  þá	  nemendahópa	  sem	  eru	  í	  áfanganum,	  breytingar	  á	  lífsháttum	  nemenda	  fær	  þau	  til	  

dæmis	   til	   að	   ,,standa	   upp	   í	   matarboðum	   og	   rífast	   um	   hitt	   og	   þetta”.	   Hann	   segir	   nýja	  

jafnréttisáætlun	   skólans,	   jafnréttisnefnd	   og	   stofnun	   femínistafélags	   að	   einhverju	   leyti	  

tengt	  kynjafræðinni.	  	  

Stofnun	   femínistafélaga	   í	   framhaldsskólum	   hefur	   einmitt	   orðið	   áberandi	   upp	   á	  

síðkastið	   og	   19.	   febrúar	   á	   þessu	   ári	   fjallaði	   Mbl.is	   um	   stofnfund	   Sambands	  

Femínistafélags	   Framhaldsskólanna	   en	   hann	   var	   haldinn	   þann	  11.	   febrúar	   árið	   2014	   í	  

Kvennaskólanum	   í	   Reykjavík	   en	   sambandið	   samanstendur	   af	   félögum	   sjö	  

framhaldsskóla	   (mbl.is,	   2014).	   Sambandið	   ásamt	   Kvenréttindafélagi	   Íslands	   sendu	   frá	  

sér	  ályktun	  í	  apríl	  þar	  sem	  skorað	  var	  á	  skólayfirvöld	  að	  gera	  kynjafræði	  að	  skyldufagi	  á	  

grunn-‐	  og	  framhaldsskólastigi	  (Fréttablaðið,	  2014).	  Jón	  bætir	  við:	   ,,...	   jafnréttisumræðan	  

á	  miklu	  greiðari	  aðgang	  að	  öllum	  rýmum	  hérna	  og	  öllum	  hópum	  í	  skólanum.	  Ég	  vil	  þakka	  

kynjafræðinni	  fyrir	  það”.	  Helga	  Pétursdóttir	  segir	  það	  vera	  hið	  góða	  við	  kynjafræðina	  og	  

jafnréttisfræðsluna	   að:	   ,,...	   hún	   smitast	   út	   í	   skólalífið”	   og	   tekur	   dæmi	   máli	   sínu	   til	  

stuðnings	   nemendafélag	   skólans	   sem	   virðist	   leggja	   meira	   upp	   úr	   en	   áður	   að	   byggja	  

félagið	   á	   jafnrétti	   og	   passa	   að	   klámvæðing	   og	   ríkjandi	   viðhorf	   samfélagsins	   hafi	   ekki	  

slæm	   áhrif	   á	   starf	   þeirra.	   Einnig	   segir	   hún	   þessi	   mál	   rædd	   í	   meira	   mæli	   á	  

kennarastofunni:	  ,,...	  þannig	  að	  smitáhrifin	  eru	  mjög	  mikil”.	  	  

Halldór	   Gíslason	   vonar	   að	   kynjafræðin	   geri	   nemendur	   virk	   í	   jafnréttisbaráttunni	  

með	   því	   að	   til	   dæmis	   gagnrýna	   viðhorf	   annarra	   og	   segja	   sínar	   skoðanir	   innan	  

vinahópsins.	   Guðrún	  Ómarsdóttir	   vill	   að	   hver	   einstaklingur	   beri	   þann	   skilning	   að	   það	  

sem	  hann	  gerir	  og	  ræðir	  hefur	  áhrif	  og	   telur	  það	  skipta	  miklu	   fyrir	  komandi	  kynslóðir	  

vegna	  þess	  að	  það	  skili	  sér	  þá	  í	  stjórnun	  samfélagsins	  eftir	  nokkur	  ár.	  Helga	  Pétursdóttir	  

segir	   stóran	   hóp	   krakka	   virkilega	   fara	   í	   baráttuna	   og	   er	   sífelld	   fjölgun	   femínistafélaga	  

innan	  framhaldsskóla	  gott	  dæmi	  um	  það.	  Hún	  bætir	  við:	  	  

	  

Og	  líka	  læt	  þau	  hugsa	  í	  lausnum	  náttúrulega,	  hvað	  getum	  við	  gert?	  Hvað	  getur	  þú	  

gert?	  Þau	  verða	  að	  axla	  ábyrgð...	  þau	  verða	  líka	  einhvern	  veginn	  að	  bregðast	  við	  

og	   það	   er	   partur	   af	   því,	   þessum	   gildum,	   það	   er	   að	   taka	   afstöðu,	   að	   vera	   með	  

ákveðinn	  aktívisma.	  	  

	  

Og	  annar	  viðmælandi	  segir:	   ,,ég	  vona	  samt	  að	  þau	  komi	  pínu	  reið	  út	  [úr	  náminu]	  og	  geri	  

eitthvað”.	   Hvort	   fræðslan	   gerir	   nemendur	   virk	   í	   baráttunni	   eða	   ekki	   þá	   telur	   Rakel	  

Hrafnsdóttir	  að	  hún	  taki	  út	  einhverja	  andstöðu	  gagnvart	  femínisma	  og	  jafnréttisbaráttu	  

innan	  skólanna	  og	  að	  lokum	  í	  samfélaginu	  sjálfu:	  

	  

Ég	  held	  að	  þegar	  þau	  eru	  búin	  einhvern	  veginn	  að	  opna	  augun	  og	  farin	  að	  fá	  öll	  

þessi	   tæki,	  hversu	  sammála	  sem	  þau	  eru...	  þá	  eru	  allavega	  komin	  einhver	   svona	  

fræ,	  það	  eru	  komin	  einhver	  smá	  tól	  til	  að	  hugsa	  þetta	  öðruvísi...	  og	  þá	  skilja	  þau	  

umræðuna,	  þá	  líka	  hafa	  þau	  ekki	  svo	  mikla	  fordóma	  fyrir	  þeim	  sem	  eru	  að	  berjast	  

fyrir	  jafnrétti	  sem	  að	  náttúrulega	  auðveldar	  þá	  baráttu	  síðan,	  hvort	  sem	  að	  þau	  

taka	   þátt	   í	   henni	   sjálf	   eða	   ekki	   að	   þá	   allavega	   ertu	   að	   taka	   út	   þarna	   ákveðna	  

andstöðu	  sko.	  	  



  

78 

	  

Auður	   Magnúsdóttir	   segist	   með	   kennslunni	   reyna	   að	   gera	   nemendur	   að	   betri	  

manneskjum	  með	  það	  í	  huga	  að	  þau	  séu	  að	  fara	  út	  í	  lífið	  og	  gera	  þannig	  þjóðfélagið	  betra.	  

Annar	  viðmælandi	  segir	  eitt	  besta	  tæki	  til	  að	  auka	  þessa	  lífshamingju	  samfélagsins	  sé	  að	  

stoppa	  kynjakerfið	  og	  auka	  þar	  með	  þjóðhagslega	  hagsæld.	  Ein	  áhrif	  kynjafræðikennslu	  

eru	   því	   að	   úr	   skólunum	   koma	   gagnrýnir	   einstaklingar	   sem	   setja	   spurningarmerki	   við	  

ríkjandi	  viðhorf	  samfélagsins	  og	  eiga	  þátt	  í	  því	  að	  breyta	  þeim	  í	  átt	  til	  meiri	  jöfnuðar.	  	  

	  

Samantekt	  

Þessi	   kafli	   fjallaði	   um	  þau	  áhrif	   sem	  kynjafræðikennslan	  hefur	   í	   för	  með	   sér.	  Áhrifin	   á	  

kennara	  virðast	  tvíþætt;	  í	  fyrsta	  lagi	  reynist	  mörgum	  kennurum	  erfitt	  að	  sinna	  kennslu	  á	  

kynjafræðilegum	  málefnum,	  þau	  séu	  oft	  tilfinningum	  hlaðin	  og	  reyna	  meira	  á	  kennarann	  

en	  aðrar	  greinar	  sem	  getur	  leitt	  til	  kulnunar	  í	  starfi.	  Í	  öðru	  lagi	  hefur	  kynjafræðikennslan	  

áhrif	  á	  aðra	  kennara	  skólans	  sem	  upplifa	  sig	  stikkfría	  á	  jafnréttisfræðslu	  og	  er	  henni	  því	  

ekki	  sinnt	   í	  öllu	  skólastarfinu	  eins	  og	  Aðalnámskrá	  kveður	  á	  um.	  Það	  hefur	  einnig	   í	   för	  

með	  sér	  að	  nýr	  vettvangur	  hefur	  skapast	  fyrir	  nemendur	  til	  að	  ræða	  ákveðin	  málefni	  sem	  

þeir	  hafa	  annars	  ekki	  haft	  kost	  á	  að	  ræða.	  Viðmælendur	  rannsóknarinnar	  finna	  í	  kjölfarið	  

fyrir	   viðhorfsbreytingum	  og	  aukinni	   gagnrýnni	  hugsun	   innan	  nemendahópsins	   sem	  og	  

að	  þolendur	  kynferðisofbeldis	  stíga	  fram	  og	  leita	  hjálpar.	  Kynjafræðikennslan	  virðist	  þó	  

hafa	   sérstök	   áhrif	   á	   drengi	   en	  margir	   viðmælendanna	   hafa	   fundið	   fyrir	   að	   áherslan	   á	  

konur	   miðað	   við	   aðrar	   greinar	   leiðir	   til	   ákveðinna	   varnarviðbragða	   drengja	   gagnvart	  

kennslunni.	   Karlkyns	   viðmælendur	   rannsóknarinnar	   nefndu	   þessa	   vörn	   þó	   ekki	   sem	  

bendir	  til	  að	  kyn	  kennarans	  skipti	  máli	  og	  að	  frekar	  sé	  hlustað	  á	  karlkyns	  kennara.	  

	   Áhrif	  kynjafræðikennslu	  virðast	  þó	  ná	  út	  fyrir	  skólastofuna	  og	  inn	  í	  allt	  skólalífið	  

og	  jafnvel	  samfélagið	  í	  heild.	  Kennarar	  leggja	  áherslu	  á	  að	  gera	  nemendur	  meðvitaða	  um	  

eigin	   áhrifamátt	   og	   að	   það	   skipti	   þjóðfélagið	   máli	   hvað	   þau	   gera	   og	   segja.	  

Jafnréttisumræðan	   hefur	   í	   kjölfarið	   greiðari	   aðgang	   innan	   skólasamfélagsins,	  

nemendafélög	  virðast	  meðvitaðri	   en	  áður	  um	  kynjajafnrétti	  og	   stofnun	   femínistafélaga	  

innan	   framhaldsskóla	   hefur	   verið	   áberandi	   upp	   á	   síðkastið.	   Að	   lokum	   hefur	   sú	  

viðhorfsbreyting	   sem	  á	   sér	   stað	  meðal	  nemenda	   í	   kynjafræðitímum	  þau	   áhrif,	   að	  mati	  

kennarana,	   að	   þeim	   einstaklingum	   fjölgar	   í	   samfélaginu	   sem	   sett	   hafa	   upp	  

kynjagleraugun	  og	  gagnrýna	  ríkjandi	  viðhorf.	  	  

7.	  Samantekt	  og	  umræður	  

	  

Markmið	   þessarar	   rannsóknar	   var	   að	   kynnast	   upplifun	   þeirra	   kennara	   sem	   kenna	  

kynjafræði	  á	  framhaldsskólastigi	  og	  öðlast	  innsýn	  í	  reynslu	  þeirra	  og	  kennslu.	  Til	  þess	  að	  

ná	  því	  markmiði	  var	  lagt	  upp	  með	  að	  skoða	  stöðu	  fræðigreinarinnar	  sem	  viðfangsefni	  í	  

framhaldsskólum	   landsins	   frá	   sjónarhorni	   kennaranna	   ásamt	   því	   að	   kortleggja	   helstu	  

áhrif	  kennslunnar	  á	  kennara	  og	  nemendur.	  

Hér	   á	   eftir	   verða	   helstu	   niðurstöður	   dregnar	   saman	   með	   tilliti	   til	  

rannsóknarspurninga	  og	  þær	  ræddar	  í	  fræðilegu	  samhengi.	  	  	  

	  

Upplifun	  kynjafræðikennara	  af	  kennslu	  í	  kynjafræði	  

Eins	   og	   við	   mátti	   búast	   var	   upplifun	   viðmælenda	   þessarar	   rannsóknar	   á	   kennslu	   í	  

kynjafræði	   misjöfn	   að	   einhverju	   leyti	   en	   í	   flestum	   tilvikum	   var	   reynsluheimur	   þeirra	  

mjög	   svipaður	   og	   höfðu	   margir	   hverjir	   svipaða	   sögu	   að	   segja.	   Upplifun	   þeirra	   af	  

kynjafræðikennslu	  var	   í	   öllum	   tilvikum	   jákvæð	  þrátt	   fyrir	   að	   flestir	  mættu	  hindrunum	  

eða	  áskorunum	  af	  einhverju	  tagi.	  Þar	  sem	  rannsóknarspurningin	  er	  nokkuð	  víð	  er	  ágætt	  

að	  fjalla	  um	  hana	  út	  frá	  hinum	  tveimur	  rannsóknarspurningunum	  og	  verður	  það	  gert	  hér	  

á	  eftir.	  	  

	  

Staða	  fræðigreinarinnar	  innan	  framhaldsskólanna	  

Í	   ljósi	   niðurstaðna	   rannsóknarinnar	   virðist	   vera	   sem	   að	   staða	   kynjafræðinnar	   sé	   enn	  

nokkuð	  veik	  innan	  framhaldsskóla	  landsins.	  Margt	  spilar	  þar	  inn	  í	  en	  helst	  ber	  að	  nefna	  

menntun	   og	   reynsla	   kennara,	   námsefni	   og	   sú	   andstaða	   og	   skortur	   á	   stuðningi	   sem	  

kennarar	  finna	  fyrir.	  	  

Þrátt	  fyrir	  að	  jafnréttisfræðsla	  á	  öllum	  skólastigum	  sé	  bundin	  lögum	  (Lög	  um	  jafna	  

stöðu	  og	   jafnan	  rétt	  kvenna	  og	  karla	  nr.10/2008)	  hafa	  þessi	  ákvæði,	   líkt	  og	  Þorgerður	  

Einarsdóttir	   og	   Ingólfur	   Ásgeir	   Jóhannesson	   (2011)	   benda	   á	   lítið	   verið	   fylgt	   eftir.	  

Rannsóknir	  hafa	  sýnt	  fram	  á	  að	  þegar	  kynjajafnréttisfræðsla	  skilar	  sér	  inn	  í	  skólanna	  sé	  

það	   vegna	   frumkvæðis	   áhugasamra	   kennara	   (Hafsteinn	   Karlsson	   og	   Stefanía	  

Traustadóttir,	  2005;	  Eygló	  Árnadóttir,	  2009;	  Þorgerður	  Einarsdóttir	  og	   Ingólfur	  Ásgeir	  

Jóhannesson,	  2011;	  Guðný	  Guðbjörnsdóttir	  og	  Steinunn	  Helga	  Lárusdóttir,	  2012)	  og	  var	  

það	   sama	  uppi	   á	   teningnum	  þegar	  kvennafræði,	   undanfari	   kynjafræði,	   var	   fyrst	  kennd	  

við	  Háskóla	  Íslands	  (Guðmundur	  Hálfdánarson	  og	  fl.,	  2011).	  Þetta	  kemur	  heim	  og	  saman	  

við	   niðurstöður	   rannsóknarinnar	   en	   flestir	   viðmælendur	   sögðust	   kenna	   kynjafræði	   af	  

eigin	   frumkvæði	   og	   áhuga.	   Sambland	   af	   vitundarvakningu	   samfélagsins	   á	   málefnum	  

tengdum	   kynjafræði	   og	   frumkvæði	   Hönnu	   Bjargar	   Vilhjálmsdóttur	  

framhaldsskólakennara	   í	   Borgarholtsskóla	   blésu	   vilja	   og	   framtakssemi	   í	   brjóst	  

áhugasamra	   kennara	   og	   gaf	   þeim	   tæki	   og	   tól	   til	   þess	   að	   koma	   af	   stað	   áfanga	   í	   sínum	  

skólum.	   Jafnframt	   minntust	   margir	   viðmælendur	   á	   að	   kynjafræði	   sé	   hluti	   af	   því	   að	  

uppfylla	  ákvæði	  jafnréttislaga	  en	  það	  hafi	  þó	  verið	  tilkoma	  nýrrar	  Aðalnámskrár	  (2011)	  

sem	   gaf	   þeim	   loks	   tækifæri	   til	   þess	   að	   sinna	  markvissri	   jafnréttisfræðslu.	   Þar	   er	   lögð	  

meiri	  áhersla	  á	  slíka	   fræðslu	  en	  áður	  og	  meðal	  annars	  er	  stungið	  upp	  á	  að	  skólastarfið	  

nýti	  þekkingu	  nýrra	  fræðigreina	  svo	  sem	  kynjafræði	  til	  fræðslu	  á	  jafnréttismálum.	  	  

Áhugasemin	   virðist	   þó	   ekki	   duga	   til	   og	   minntust	   margir	   viðmælendur	   á	  

þekkingarskort	   og	   reynsluleysi	   af	   málefnum	   tengdum	   kynjafræði	   og	   töldu	   það	   vera	  

ákveðna	  hindrun	  í	  starfi	  sínu.	  Eins	  og	  áður	  sagði	  er	  jafnréttisfræðsla	  á	  öllum	  skólastigum	  

bundin	  lögum	  og	  er	  kennaramenntun	  því	  þar	  með	  talin.	  Umfjöllun	  um	  jafnrétti	  kynjanna	  

og	   jafnréttisfræðslu	   hefur	   þrátt	   fyrir	   það	   víða	   verið	   vanrækt	   eða	   ekki	   til	   staðar	   í	  

skyldunámi	   fyrir	   kennara	  þó	  nokkur	   valnámskeið	  hafa	   staðið	   til	   boða	   í	   allmörg	   ár	  um	  

menntun,	   kynferði	   og	   kynjafræði	   	   (Guðný	   Guðbjörnsdóttir	   og	   Steinunn	   Helga	  

Lárusdóttir,	   2012;	   Hafsteinn	   Karlsson	   og	   Stefanía	   Kristjánsdóttir,	   2005).	   Því	   eru	  

kennarar	  í	  skólum	  landsins	  að	  mörgu	  leiti	  óundirbúnir	  undir	  kennslu	  í	  faginu	  nema	  þeir	  

hafi	  sérstaklega	  sótt	  sér	  kynjafræðimenntun	  af	  eigin	  frumkvæði.	  	  

Niðurstöður	  rannsóknarinnar	  benda	  til	  þess	  að	  reynslu-‐	  og	  þekkingarleysi	  kennara	  

hafi	  þau	  áhrif	  að	  kynjafræðin	  stendur	  verr	  að	  vígi	  sem	  fræðigrein	  í	  framhaldsskólum	  en	  

ella,	   kennarar	   eigi	   stundum	   erfitt	  með	   að	   fjalla	   um	   ákveðin	  málefni,	   vita	   ekki	   hvernig	  

þeir	  eiga	  að	  nálgast	  efnið	  og	  tilgangurinn	  með	  kennslunni	  verður	  annar,	  þ.e.	  áherslan	  er	  

á	   vitundarvakningu	   í	   stað	   fræðilegs	   undirbúnings	   nemenda	   undir	   frekara	   nám.	   Einnig	  

benda	   þær	   til	   þess	   að	   skortur	   á	   jafnréttisfræðslu	   í	   kennaramenntun	   verði	   til	   þess	   að	  

kröfum	  Aðalnámskrár	  um	  að	  jafnréttisfræðsla	  skuli	  fara	  fram	  á	  öllum	  sviðum	  skólans	  er	  

ekki	  uppfyllt.	  Til	  að	  mæta	  þeim	  kröfum	  hefur	  kynjafræðin,	   sem	  sérstakur	  áfangi,	  orðið	  

til.	  	  

Önnur	   vísbending	   þess	   að	   kynjafræðin	   standi	   ekki	   nógu	   vel	   að	   vígi	   innan	  

framhaldsskólanna	   er	   vöntun	   á	   námsefni	   og	   lesefni	   við	   hæfi.	   Sumir	   viðmælenda	  

rannsóknarinnar	   segja	   kennsluefnið	   vera	   allt	   í	   kringum	   sig	   og	   benda	   þá	   einna	   helst	   á	  

fjölmiðla;	   auglýsingar,	   fréttir	   og	   bíómyndir.	   Líkt	   og	   Arnfríður	   Aðalsteinsdóttir	   (2010)	  

bendir	  á	  þá	  er	  töluvert	  efni	  til	  um	  kynjafræðileg	  málefni	  en	  skortur	  sé	  á	  slíku	  námsefni.	  

Viðmælendur	   rannsóknarinnar	   töluðu	   því	   um	   skort	   á	   fræðilegu	   efni,	   þar	   sem	   það	   sé	  

ýmist	  of	  gamalt,	  of	  einfalt	  eða	  of	  þungt.	  Það	  vanti	  því	   fræðilegt	  yfirlit	  sem	  skrifað	  væri	  

fyrir	  nemendur	  framhaldsskóla.	  	  

Þar	   sem	   reynslu-‐	   og	   þekkingarleysi	   kennara	   virðist	   þónokkuð	   er	   fræðilegt	   yfirlit	  

því	  einnig	  góð	  leið	  til	  þess	  að	  gefa	  kennaranum	  ákveðinn	  grunn	  undir	  kennsluna.	  Fyrri	  

rannsóknir	   sýna	   að	   vanræksla	   kennaramenntunarinnar	   á	   kynjajafnréttisfræðslu	   hefur	  

þær	  afleiðingar	   í	   för	  með	  sér	  að	  ýmis	  hugtök	  og	  hugmyndir	   tengdar	  kynjafræði	  vefjist	  

fyrir	   kennurum	   (Guðný	   Guðbjörnsdóttir	   og	   Steinunn	   Helga	   Lárusdóttir,	   2012)	   sem	  

styður	   við	   niðurstöður	   þessarar	   rannsóknar.	   Þær	   benda	   til	   þess	   að	   óöryggi	   við	  

kynjafræðikennslu	  stafi	  fyrst	  og	  fremst	  af	  þekkingarleysi.	  Það	  veldur	  því	  að	  fáir	  taka	  að	  

sér	  slíka	   fræðslu	  og	  umfjöllunin	  verður	  háð	  þeim	  áhugasömu	  kennurum	  sem	  hafa	  haft	  

frumkvæði	  að	  því	  að	  stofna	  sérstakt	  námskeið	  í	  kynjafræði.	  Það	  hefur	  þær	  afleiðingar	  í	  

för	  með	  sér	  að	  færri	  nemendur	  hljóta	  fræðslu	  í	  kynja-‐	  og	  jafnréttismálum	  en	  ætti	  og	  því	  í	  

raun	  aðeins	  verið	  að	  ,,slökkva	  á	  eldspýtum	  í	  eldhafi”.	  	  

Að	   lokum	   hefur	   stuðningur	   og	   andstaða	   mikil	   áhrif	   varðandi	   stöðu	  

fræðigreinarinnar	   innan	   framhaldsskólanna	   en	   viðmælendur	   rannsóknarinnar	   lýstu	   í	  

mörgum	  tilvikum	  yfir	   litlum	  stuðningi	  af	  hálfu	  skólayfirvalda	  og	  andstöðu	  samkennara	  

og	   samfélagsins	   í	   heild.	   Fordómar	   gagnvart	   femínisma	   og	   femínistum	   virðist	   gera	  

kynjafræðina	  að	  umdeildu	  fagi	  að	  mati	  viðmælenda	  og	  margir	  þeirra	  segjast	  finna	  fyrir	  

þessum	  fordómum	  innan	  skólans.	  Jakobína	  Jónsdóttir	  (2012)	  komst	  að	  því	  að	  neikvæðar	  

hugmyndir	  í	  garð	  femínisma	  stafi	  af	  fáfræði	  og	  með	  aukinni	  fræðslu	  legði	  fólk	  jákvæðari	  

merkingu	  í	  hann	  og	  hugmyndafræði	  hans.	  Svör	  viðmælenda	  rannsóknarinnar	  styðja	  við	  

þessar	   niðurstöður	   þar	   sem	   þeir	   sögðust	   finna	   fyrir	   mestum	   stuðningi	   frá	   öðrum	  

kynjafræðikennurum,	   félagsvísindafólki	   og	   þeim	   sem	   skilja	   út	   á	   hvað	  

kynjajafnréttisfræðslan	  gengur.	  	  

Margir	  fundu	  einnig	  fyrir	  andstöðu	  af	  hálfu	  skólastjórnenda	  en	  Hafsteinn	  Karlsson	  

og	   Stefanía	   Traustadóttir	   (2005)	   benda	   á	   að	   viðhorf	   og	   vinnubrögð	   skólastjórnenda	  

skipta	  miklu	  máli	  en	  hann	  getur	  á	  ýmsan	  hátt	  dregið	  úr	  eða	  hvatt	  til	  að	  jafnréttismálum	  

sé	   fylgt	  eftir.	  Skortur	  á	  stuðningi	  yfirstjórnar	  eykur	  hættuna	  á	  því	  að	  kynjafræðin	  njóti	  

ekki	  virðingar	  innan	  skólans	  og	  sumir	  viðmælendur	  sögðust	  stundum	  þurfa	  að	  standa	  í	  

baráttu	   um	   að	   halda	   áfanganum	   inni.	   Það	   liggur	   því	   í	   augum	   uppi	   að	   aukin	  

jafnréttisfræðsla	  og	  umræður	  um	  jafnrétti	  kynjanna	  innan	  kennaramenntunarinnar	  séu	  

helsta	   forsenda	   þess	   að	   andstaðan	  minnki	   og	   staða	   kynjajafnréttisfræðslu	   verði	   betri,	  

njóti	  virðingar	  og	  hljóti	  fastan	  sess	  innan	  framhaldsskóla.	  

	  

Helstu	  áhrif	  kynjafræðikennslu	  

Samkvæmt	   niðurstöðum	   rannsóknarinnar	   voru	   helstu	   áhrif	   kynjafræðikennslunnar	  

þríþætt	   og	   birtust	   í	   þemunum:	   áhrif	   á	   nemendur,	   áhrif	   á	   kennara	   og	   áhrif	   út	   fyrir	  

skólastofuna.	  Eins	  og	  fjallað	  var	  um	  hér	  að	  ofan	  eru	  miklir	  fordómar	  í	  garð	  femínisma	  til	  

staðar	   í	   samfélaginu.	   Nemendur	   eiga	   það	   til	   að	   koma	   með	   þessa	   fordóma	   inn	   í	  

kynjafræðitíma.	   Ein	   helstu	   áhrif	   sem	   kennarar	   finna	   að	   kynjafræðikennslan	   hefur	   á	  

nemendur	   eru	   þau	   að	   viðhorfsbreytingar	   eiga	   sér	   fljótt	   stað.	   Andrea	   Hjálmsdóttir	   og	  

Þóroddur	   Bjarnason	   (2008)	   komust	   að	   því	   að	   viðhorf	   unglinga	   til	   jafnréttismála	   eru	  

íhaldssamari	  nú	  en	  fyrir	  tuttugu	  árum	  og	  því	  viðhorfsbreyting	  nauðsynleg	  meðal	  þessa	  

aldurshóps.	   Gagnrýnin	   hugsun	   er	   í	   þessu	   samhengi	   lykilatriði	   þar	   sem	   nemendum	   er	  

kennt	  að	  koma	  auga	  á	  kynjakerfi	  samfélagsins	  og	  horfa	  gagnrýnum	  augum	  á	  sitt	  eigið	  líf.	  

Ríkjandi	   viðhorf	   og	   hugmyndir	   um	   kvenleika	   og	   karlmennsku	   eru	   brotin	   niður	   en	  

samkvæmt	  viðmælendum	  finna	  nemendur	  í	  kjölfarið	  til	  frelsis.	  Þannig	  getur	  kynbundnu	  

náms-‐	   og	   starfsvali	   verið	   ógnað	   en	   Bourdieu	   telur	   það	   afleiðing	   óljósra	   og	   hljóðlátra	  

merkja	   sem	   vísa	   einstaklingum	   veginn	   í	   kynjuðu	   samfélagi	   (Guðbjörg	   Vilhjálmsdóttir,	  

2005).	  

Samkvæmt	  bell	  hooks	  (2000)	  kemur	  kynjakerfið	  niður	  á	  bæði	  konum	  og	  körlum	  og	  

með	   femínisma	   geta	   einstaklingar	   losnað	   undan	   þeirri	   ánauð	   sem	   kynjakerfið	   setur	  

þeim.	  Kynjafræðikennsla	   hefur	   því	   skapað	  nýjan	   vettvang	   fyrir	   nemendur	   til	   að	   skoða	  

samfélagið	  með	  gagnrýnum	  augum,	  viðra	   skoðanir	   sínar	  og	   ræða	  um	  málefni	   sem	  þau	  

hafa	   ekki	   haft	   tækifæri	   til	   að	   ræða	   áður.	   Þetta	   hefur	   til	   að	   mynda	   í	   för	   með	   sér	   að	  

þolendur	  kynferðislegs	  ofbeldis	  og	  áreitni	  finna	  sig	  knúna	  til	  þess	  að	  stíga	  fram,	  segja	  frá	  

og	  leita	  sér	  hjálpar.	  Samkvæmt	  Helga	  Gunnlaugssyni	  (2008)	  eru	  viðhorf	  til	  nauðgana	  oft	  

önnur	   en	   til	   annara	   brota	   hér	   á	   landi.	   Því	   er	   mikilvægt	   að	   fræðsla	   eigi	   sér	   stað	   svo	  

nemendur	  eigi	  auðveldara	  með	  að	  leita	  sér	  hjálpar	  en	  svo	  virðist	  sem	  að	  kynjafræðin	  hafi	  

skapað	  tækifæri	  til	  þess.	  	  

Þau	  áhrif	  sem	  kennslan	  hefur	  á	  kennarana	  eru	  einna	  helst	   tilkomin	  vegna	  hversu	  

stóran	  hluta	   þau	   setja	   af	   sjálfum	   sér	   í	   kennsluna.	   Flestir	   viðmælendurnir	   voru	   þeirrar	  

skoðunar	  að	  kennsla	  á	  kynjafræðilegu	  efni	  væri	  erfið	  og	  tæki	  mjög	  á	  taugarnar.	  Málefnin	  

sem	   rædd	   eru	   í	   tímum	   séu	   oft	   tilfinningum	   hlaðin	   og	   persónuleg.	   Niðurstaðan	   gefur	  

okkur	  vísbendingu	  um	  það	  að	  kynjafræðikennslan	  auki	  hættuna	  á	  kulnun	  í	  starfi	  en	  það	  

hugtak	  er	  notað	  til	  þess	  að	  lýsa	  örmögnun	  eða	  ofþreytu	  einstaklings	  vegna	  langvarandi	  

streitu	  (Weber	  og	  Jaekel-‐Reinhard,	  2000).	  	  

Niðurstöðurnar	   benda	   einnig	   til	   þess	   að	   þeir	   kennarar	   sem	   ekki	   taka	   að	   sér	  

kynjafræðikennslu	  eru	  líklegri	  til	  þess	  að	  sleppa	  umfjöllun	  um	  kynjajafnrétti	  sé	  það	  gert	  í	  

sérstökum	  námskeiðum	  eins	  og	  kynjafræði.	  Viðmælendur	  telja	  að	  þeir	  kennarar	  upplifi	  

sig	   stikkfría	   frá	   jafnréttisfræðslu	   sé	   henni	   sinnt	   annars	   staðar.	   Því	   sé	   verið	   að	  

jafnréttisfræða	   minni	   hlutfall	   nemenda	   en	   ætti	   að	   gera.	   Þetta	   tengist	   umræðu	   um	  

menntun	  kennara	  en	  svo	  virðist	   sem	  að	  kennarar	  geti	   auðveldlega	   sleppt	  því	  að	   sinna	  

jafnréttisfræðslu	   liggi	   áhugasvið	   þeirra	   ekki	   hjá	  málefnum	   tengdum	   jafnrétti.	   Að	  mati	  

Guðnýjar	  Guðbjörnsdóttir	  og	  Steinunnar	  Helgu	  Lárusardóttur	   (2012)	  er	  þetta	   eitthvað	  

sem	  ber	   að	   varast	   og	   því	  mikilvægt	   að	   kynjahugtök	  og	   jafnrétti	   kynjanna	   sé	   sýnilegt	   í	  

námskeiðslýsingum.	  

Loks	   hefur	   kynjajafnréttisfræðsla	  mikil	   áhrif	   út	   fyrir	   skólastofuna.	   Breytt	   viðhorf	  

nemenda	   og	   gagnrýnin	   hugsun	   þeirra	   á	   samfélagið	   skilar	   sér	   langt	   út	   fyrir	   veggi	  

kennslustofunnar.	   Eins	   og	   Þorgerður	   Einarsdóttir	   (2004)	   útskýrir	   þá	   er	   femínismi	  

hreyfing	  sem	  gagnrýnir	  ríkjandi	  ástand	  og	  stuðlar	  að	  breytingum.	  Viðmælendur	  segjast	  

vona	   að	   nemendur	   komi	   til	  með	   að	   standa	   fyrir	   baráttu	   kynjanna	   einhvern	   daginn	   og	  

aðrir	  segja	  nemendur	  nú	  þegar	  orðna	  virka	   í	   jafnréttisbaráttunni,	  og	  má	  máli	  þeirra	  til	  

stuðnings	  nefna	   sívaxandi	   fjölda	   femínistafélaga	   innan	   framhaldsskóla	   landsins.	   Því	   er	  

kynjafræðin	  innan	  framhaldsskólanna	  sambland	  vitundarvakningar,	  fræða	  og	  baráttu.	  	  

	  

Lokaorð	  

Þegar	   helstu	   niðurstöður	   rannsóknarinnar	   eru	   dregnar	   saman	   má	   segja	   að	   starf	  

kynjafræðikennara	   í	   framhaldsskólum	   landsins	   sé	   mikilvægt	   og	   áhrifaríkt.	   Staða	  

kynjafræðinnar	   er	   þó	   töluvert	   veik	   þar	   sem	   þetta	   er	   ný	   fræðigrein	   innan	  

skólasamfélagsins	  sem	  enn	  er	  að	  koma	  undir	  sig	  fótunum	  og	  festa	  sig	  í	  sessi.	  	  

Niðurstöður	   rannsóknarinnar	   eru	   að	   mestu	   leyti	   samhljóða	   niðurstöðum	   fyrri	  

rannsókna	  á	   jafnréttisfræðslu	  og	  kynjafræði	   innan	  skóla.	  Þetta	  efni	  hefur	  þó	   lítið	  verið	  

rannsakað	   hér	   á	   landi	   og	   upplifun	   kennara	   sem	   sinna	   kynjafræðikennslu	   á	  

framhaldsskólastigi	  aldrei	  verið	  skoðuð	  sem	  veitir	  nýja	  sýn	  á	  viðfangsefnið.	  Takmarkanir	  

rannsóknarinnar	  felast	  hins	  vegar	  í	  því	  að	  aðeins	  var	  rætt	  við	  11	  kennara	  og	  flestir	  voru	  

þeir	  af	  höfuðborgarsvæðinu.	  Breiðari	  sýn	  og	  fjölbreyttari	  hefði	  verið	  ákjósanlegri	  kostur.	  

Þar	   sem	   erfitt	   er	   að	   alhæfa	   um	   niðurstöður	   eigindlegra	   rannsókna	   er	   ekki	   hægt	   að	  

yfirfæra	   niðurstöður	   rannsóknarinnar	   yfir	   á	   aðra	   kynjafræðikennara	   á	  

framhaldsskólastigi	   en	   ástæða	   er	   til	   þess	   að	   halda	   að	   reynsluheimur	   þeirra	   sé	   þó	  

svipaður.	  	  

Í	   framhaldi	   af	   þessari	   rannsókn	   væri	   fróðlegt	   og	   jafnvel	   gagnlegt	   að	   rannsaka	  

upplifun	  þeirra	  nemenda	  sem	  sækja	  og	  sótt	  hafa	  kynjafræðitíma	  eða	  aðra	  tíma	  þar	  sem	  

kynjajafnréttisfræðsla	  fer	  fram	  og	  kynnast	  viðhorfum	  þeirra	  og	  reynslu	  af	  fræðslunni.	  Þá	  

gæti	  mikilvægi	  hennar	  komið	  betur	  í	  ljós	  og	  þau	  áhrif	  sem	  hún	  hefur	  á	  nemendur	  því	  jú,	  

fræðslan	  er	  ætluð	  þeim.	  	  

Þar	   sem	   rannsóknin	   var	   unnin	   með	   eigindlegri	   aðferð	   voru	   hálfstöðluð	  

einstaklingsviðtöl	  notuð	  til	  þess	  að	  safna	  gögnum	  og	  því	  raddir	  kynjafræðikennara	  sem	  

heyrast	   í	   niðurstöðum.	   Þær	   gefa	   því	   góða	   innsýn	   inn	   í	   reynsluheim	   þeirra,	   starf	   og	  

viðhorfa	  til	  kynjafræðikennslu	  á	  framhaldsskólastigi.	  Vonast	  er	  til	  að	  raddir	  þeirra	  veki	  

athygli	   á	   mikilvægi	   þessarar	   ungu	   fræðigreinar	   og	   að	   rannsóknin	   styðji	   við	   bakið	   á	  

kynjajafnréttisfræðslu	  og	  hjálpi	  henni	  að	  festa	  rætur	  í	  skólakerfinu.	  	  

Viðauki	  

	  
Í	  byrjun	  viðtals:	  
Muna	  að	  láta	  viðmælandann	  vita	  eftirfarandi:	  
-‐ Hvað	  ég	  er	  að	  rannsaka	  og	  hvers	  vegna.	  
-‐ Hvað	  viðtalið	  tekur	  langan	  tíma.	  
-‐ Að	  ég	  þurfi	  að	  taka	  viðtalið	  upp.	  
-‐ Hvert	  upplýsingarnar	  sem	  fást	  úr	  viðtalinu	  fara.	  
-‐ Að	  ég	  heiti	  trúnaði	  og	  að	  nafn	  viðkomandi	  komi	  hvergi	  fram.	  
	  
Viðtalsrammi:	  
-‐ Menntun.	  	  

-‐ Aldur.	  

-‐ Skóli.	  

-‐ Hvað	  hefur	  þú	  kennt	  kynjafræði	  lengi?	  

-‐ Hvaða	  nemendahópum	  kennirðu	  kynjafræði?	  

-‐ Hvers	  vegna	  kynjafræði?	  Hvers	  vegna	  er	  kynjafræði	  að	  verða	  algengara	  

námsefni	  í	  skólum	  landsins	  að	  þínu	  mati?	  

-‐ Hvaða	  efni	  kennirðu?	  

-‐ Hvernig	  nálgastu	  viðfangsefnið?	  Hvaða	  kennsluaðferðir	  notar	  þú?	  

-‐ Hvert	  er	  markmiðið	  með	  kynjafræðikennslu?	  Er	  markmiðið	  skilgreint	  í	  

þínum	  skóla?	  

-‐ Hver	  er	  þín	  upplifun	  af	  kennslunni	  á	  þessu	  efni?	  

-‐ Finnst	  þér	  áhugi	  þinn	  á	  efninu	  og	  afstaða	  hafa	  áhrif	  á	  kennsluna/hvernig	  

þú	  kennir	  efnið?	  Ef	  svo	  er,	  hvernig	  þá?	  

-‐ Hver	  eru	  viðbrögð	  nemenda?	  Samkennara?	  Skólayfirvalda?	  

-‐ Finnst	  þér	  þú	  fá	  þann	  stuðning	  sem	  þú	  telur	  þig	  þurfa?	  

-‐ Hefur	  þú	  upplifað	  einhverjar	  hindranir	  eða	  áskoranir?	  

-‐ Hefur	  þú	  kennt	  aðrar	  greinar?	  Getur	  þú	  borið	  saman	  fyrir	  mig	  hvernig	  er	  

að	  kenna	  kynjafræði	  annars	  vegar	  og	  aðrar	  greinar	  hins	  vegar?	  Viðbrögð	  

nemenda/samkennara/skólayfirvalda.	  

-‐ Segðu	  mér	  frá	  mikilvægi	  kynjafræðikennslu	  að	  þínu	  mati.	  

	  
Muna	  að	  nýta	  þagnirnar	  og	  nota	  opnar	  spurningar	  til	  þess	  að	  fá	  dýpri	  svör.	  

Í	  lok	  viðtals:	  
Eitthvað	  fleira	  sem	  viðmælandi	  vill	  segja?	  
Fá	  leyfi	  til	  að	  hafa	  samband	  ef	  eitthvað	  hefur	  gleymst.	  
Þakka	  fyrir	  viðtalið.	  
	  

	  

	  

	  

	  


